Г.Қ.Уриcтeнбeкoвa
ҚAЗAҚ ТIЛI

В1 ДЕҢГЕЙГЕ AРНAЛҒAН

ОҚУ ҚҰРАЛЫ
Шымкент 2024
Г.Қ.Уриcтeнбeкoвa 

ҚAЗAҚ ТIЛI

В1 ДЕҢГЕЙГЕ AРНAЛҒAН

Oқy құрaлы

Шымкент  2024
ӘОЖ 811.512.122 (075)


КБЖ 81.2 Қаз-923
У 17
         Ө.Жәнібеков aтындaғы Оңтүстік Қазақстан педагогикалық университеті  oқy-әдicтeмeлiк кeңeciнiң шeшiмiмeн бaсылымғa ұcынғaн.

Пiкiр бeрyшiлeр:

М.Х.Дулати атындағы Тараз өңірлік университеті, филoлoгия ғылымдaрының дoктoры, прoфeccoр Бaйтeлиeв A.Ә.
Ш.Eceнoв aтындaғы КМТИУ, филoлoгия ғылымдaрының кандидаты Жылқыбаева М.С.
Уриcтeнбeкoвa Г.Қ. Қaзaқ тiлi. В1 деңгей.  Оқy құрaлы./ Құрастырушы Г.Қ.Уриcтeнбeкoвa. –Шымкент, 2024. - 98 б.
ISBN 978-601-7890-25-4


Оқy құрaлында  қaзaқ тiлiн негізгі жеткілікті деңгейде oқытyғa aрнaлғaн. Типтік бағдарламамен бaйлaныcты iрiктeлiнiп бeрiлгeн тұрмыстық-әлеуметтік тақырыптағы материалдар тiл үйрeнyшiлeрдiң сөйлеу біліктілігін дaмытyғa ықпaл жacaйды.

Оқy құрaлы  cтyдeнттeр мeн мaгиcтрaнттaрғa, мeктeп, кoллeдж oқyшылaрынa қocымшa көмeкшiлiк қызмeт aтқaрaды.
 ISBN 978-601-7890-25-4
AЛҒЫ CӨЗ


Тілдерді қолдану мен дамытудың 2011-2020 жылдарға арналған мемлекеттік бағдарламасына сай бүгінгі таңда білім беру жүйесінде мемлекеттік тілдің  рөлі күннен күнге артып келеді. Жоғары оқу орнында қазақ тілін оқытудың мақсаты  студенттерге қоғамымыздағы әртүрлі  өзгерістерді ескере отырып, келешек мамандығына бағыттай терең бiлiм алуға кажетті дәрежеде қазақша үйрету болып табылады. Сонымен қатар, таңдап алған тақырыпқа жоспар құру арқылы осы тақырып бойынша естіген, оқыған мәтін мазмұнында берілген ойды қайта жаңғырта, толықтыра, өз бетінше өңдей білуі, нақты мамандығы бойынша оқыған кітаптары, мақалалары, тыңдаған хабарлары жайында шағын мәлімдеме, түйіндеме жаза білуі, өздеріне ұсынған тақырыптардың бірін таңдауы бойынша сұхбат (сөйлесім) құруы, айтушының ой-пікіріне өзінің тұжырымдарымен жауап беріп, әр түрлі сұрақтар қою негізінде өзіне қажетті ақпараттар ала білуі, тақырып бойынша жаңалықтармен бөлісіп, ол жайында өз көзқарастарын серіктесіне жеткізе білуі, естіген ақпараттары жайындағы өзіндік тұжырымын дәлелдей білуі сияқты мәселелер қамтылған.


Оқу құралында материалдар барынша жинақталып қамтылған, әртүрлі тапсырмалар беріліп, мәтінді грамматикамен ұштастыра жұмыстар жүргізу, ауызша мазмұндау, түсіндіру, терминдермен жұмыс, тәрбиелік мәні бар қанатты сөздер, мақал-мәтелдердің мағынасын ашу сияқты тапсырмалар молынан ұсынылады. Оқу құралында жаңа лексикалық материалдармен қатар, практикалық мақсатта негізінен қазақ тілі лексикасы, грамматикасы, синтаксис бөлімі қайталанып пысықталады. Оқу құралында әр практикалық сабақтың жаңа лексикасы, мәтіні тапсырмалары және білім алуышының өздік жұмыс тапсырмалары, бақылау-пысықтау сұрақтары әр сабақ соңында көрсетіліп отырылады. 


Жалпы алғанда, өзінің мазмұны мен құрылымы жағынан тіл үйренушінің кәсіби лексикасын қалыптастыратын, қазақ тілінде іскери қарым-қатынасқа машықтандырылған аса қолайлы  оқу  құралы болады деп сенеміз.

Оқулық тақырыптық бөліктерден, мәтіндерден, соған сәйкес жағдаяттық тапсырмалардан, жаттығулардан, ой бөлісулерден, ойтүрткілерден, ойталқылардан, пікір алмасулардан тұрады. Әр тақырыптық мәтіндерді мақал-мәтелдермен, шешендік сөздермен, даналық сөздермен, тұрақты сөз тіркестерімен байланыстыра отырып құрастырдық. 

Тілді оқыту барысында қоғамдағы өзгерістер мен жаңалықтар тілдің сөздік қорының баюына оң әсерін тигізеді. Осыған сәйкес мамандық бойынша терминдер мен оралымдар, оларға түсінік берілуі  жан-жақты ескерілді. 

Бұл оқу құралы Қазақстан Республикасының Білім және Ғылым Министрлігінің Типтік бағдарламасындағы мемлекеттік тілді оқытуға қойған талабын ескере отырып, Республикамыздың жоғары оқу орындарындағы барлық мамандықтарында қазақ тілін  оқыту, сөйлеу дағдысын қалыптасыруға, меңгертуге бағытталған оқу құралы болып табылады. 

ОТАН – ОТБАСЫНАН БАСТАЛАДЫ

Отбасы – шағын мемлекет

1-тапсырма. Төмендегі сөздермен танысыңыз
Отбасы, ата-ана, ата, әже, апа, аға, сіңілі, туыс, бала-шаға, немере, үлкен, жас, кәрі, туысқан, жеті ата, құда, жиен, құдағи, балдыз, жекжат,  шөбере, бөле
2-тапсырма. Сұрақтарға жауап беріңіз.

1. Сіздің отбасыңыз үлкен бе?

2. Отбасыңызда неше адам бар?

3. Сіздің анаңыздың жасы нешеде?

4. Анаңыз кіммен тұрады?

3-тапсырма. Мәтінді оқып,  мазмұндап айтыңыз.

Отбасы


«Отан – отбасынан басталады» деп айтып кеткен ата-баба сөзінде терең мән-мағына жатыр. Шын мәнінде, әрбір отбасы өзінше бір Отан. 

Отбасы деген сөздің өзіне терең үңіліп көрейікші. Ол біздің жанымыз жабырқағанда, қуанышқа бөленгенде ішкі тебіреністерімізді бөлісетін және өзімізді ең еркін, жайлы сезінетін баспана, жылы ұямыз. 

Отбасы – шағын Отан. Оның басшысы, отбасының қамқоршысы мен тіреуі – әке. Әке – ұрпақтың панасы, үйдің басшысы, әрі тәрбиешісі. Әке отбасына қатысты бар мәселелерді шешіп, өз отбасының намысын қорғау жолында бар-күш жігерін салады. Әйел – оның серігі, көмекшісі. Ер-азамат – шаңырақ иесі, әйел – отбасының алтын қазығы. Сондай-ақ отбасы мүшелерінің де өзіндік атқаратын міндеттері бар. Баршамыздың осы ұядан ұшып шығатынымыз шындық. Отбасына деген сағыныштың жүрек түкпірінде мәңгілік сақталатыны, оның бізді ақ үрпек балапан шағымыздан жылы бауырына басатыны, бізді мәпелеп, өмірдің қатал заңына тәрбиелейтіні.


Сондықтан отбасы мүшелерібір-бірі үшін жанын қиюға да даяр тұрады. Сол сияқты Отанды да қорғау да әр азаматтың азаматтық парызы.

Сұрақтарға жауап беріңіз.

1. Отбасы дегенді қалай түсінесіз?

2. Отбасында әке мен ананың орны қандай?

3. Отбасы туралы қандай мақал-мәтел білесіз?

4. Отанды қорғау парыз ба?

4-тапсырма.Туыстық атауларды дұрыс тауып, сәйкестендіріңіз. 

 1. Ата                                           а. болашақ жар, ана                        

 2. Әже                                          ә. әкенің әкесі

 3. Әке                                           б. ата-анадан тараған ұрпақтар

4. Ана                                           в. әкенің шешесі 

5. Бала                                           г. өзіңді өмірге әкелген,   ақ сүтін берген адам

6. Қыз                                            ғ. үй басшысы, асыраушысы

5-тапсырма. Көп нүктенің орнына сөйлемнің тиісті сыңарын жазыңыз.

..., өз отбасының намысын қорғау жолында бар-күш жігерін салады.

..., әйел – отбасының алтын қазығы.

..., оның бізді ақ үрпек балапан шағымыздан жылы бауырына басатыны, бізді мәпелеп, өмірдің қатал заңына тәрбиелейтіні.

6-тапсырма. Мәтінді оқып, мазмұндаңыз.

[image: image18.jpg]


Қазақта «шаңырақ» сөзі «отбасы» деген мағынаны білдіреді. Адамзат өмірінің бастауы да осы отбасы. Отбасы – адам өмірінің негізгі кезеңдерін бастан кешіретін ең кіші әлеуметтік топ. Ондағы адамдардың әрқайысы әр отбасы мүшесінің дамуына ықпал етеді. 

Ата-бабамызда «қасиетті қара шаңырақ» деген сөздің бар екенін білетін боларсыздар? Мұндағы «шаңырақтың» киіз үйдің төбесіндегі ең қасиетті, киелі бөлігі екені де сіздерге белгілі. Шаңырақ «үй, отбасы» деген мағынаны да білдіреді. Жаңадан отбасын құрып, өмірге қол ұстасып бірге аттанған жастарға «Шаңырағың биік болсын!» деп бата береді. Бұл – құрған отбасыңның тұғыры берік, мәртебесі жоғары болсын деген сөз. 

7-тапсырма.Сөйлемді дұрыс құрастырыңыз.

Адамзат/ бастауы да/ отбасы/ өмірінің/ осы.
әлеуметтік /адам өмірінің / кезеңдерін /Отбасы –/ең кіші/ топ /бастан /кешіретін/ негізгі.
Киелі/ «шаңырақ» /ең қасиетті,/ бөлігі /киіз /үйдің/ төбесіндегі.

Деген /«үй, отбасы» /білдіреді /шаңырақ/ мағынаны да.
Еске сақтаңыз!

15 мамыр -халықаралық отбасы күні. Атаулы күн1993 жылы БҰҰ-ның Бас Ассамблеясымен бекітілген.

8-тапсырма. Мақал-мәтелді жаттаңыз.

1. Әке - асқар тау,

    Ана - сарқылмас бұлақ.

2. Әке көрген - оқ жонар,

    Ана көрген тон пішер.

3.Алтын ұяң - Отан қымбат, 

Құт-берекең - атаң қымбат, 

Аймалайтын - анаң қымбат, 
Асқар тауың - әкең қымбат (Қазыбек би). 
4.Отан от басынан басталады. 
9-тапсырма. Диаграмманы толықтырыңыз. 

10-тапсырма. Төменде берілген суреттер бойынша «Менің кішкентай бауырларым» деген тақырыпта шағын суреттеме жазыңыз.  

1. «Отан – отбасынан басталады» дегенді қалай түсінесіз?

2. «Шаңырақ», «отбасы» деген сөздердің қандай байланысы бар? 
3.Отбасы туралы қандай мақал-мәтел білесіз?
4. «Қасиетті қара шаңырақ» деген ұғымды қалай түсінесіз?
БӨЖ тaпcырмacы: Дулат Исабеков «Қара шаңырақ» әігімесін оқып, мазмұндау.
Сәлем – сөздің анасы

1-тапсырма. Мәтінді оқып, мазмұндаңыз.

«Сәлем – сөздің анасы» демекші кез келген жерде, қандай жағдайда болмасын адамдар бір-бірімен қарым-қатынасқа жеңіл өту үшін алдымен амандасып, сәлем алысқаннан кейін жұмысы жөнінде сөз қозғайды. Бұл қашанда осылай болған, болады да, болуы керек.

Сәлемдесу – амандық білудегі әдеп жолы. Сәлемнің сәлемдесу, сәлем беру, сәлем қылу сияқты түрлері бар. Сәлемдесу – кездескен адамдардың бір-бірінің амандығын біліп, қуанышқа бөленуі, бір-біріне аман-саулық тілеп, тілектестігін, ниеттестігін білдіруі, яғни ізеттілік пен әдептілік нышанын көрсетіп, амандыкқа ақ жарқынданып, жақсылыққа жадырауы. Әрбір адам «қайырлы таң», «қайырлы күн», «қайырлы кеш» деген сөздерді амандасуға қосып, тәуліктің үш мезгілінде де бір-бірімен ақ жарқын амандасуы тиіс. Амандасу адамгершіліктің, әдептіліктің бір белгісі болып табылады. Амандасқан адам қазақ салтында оң алақанын жүрегінің үстіне қойып, басын изейді. Не қол алып амандасады. Ол «Сізді шын жүректен құрметтеп, амандығыңызды тілеп, өзіңізге бас иемін» деген мағынаны білдіреді.


Мәтінге тапсырма:

1. Мәтіндегі адамгершілік, әдептілік сөздерінің мағынасын түсіндіріңіз.
2. Сөздерді дұрыс орналастырыңыз.

Сәлемдесу–/ білудегі/  жолы/ әдеп /амандық.
Сәлемнің, /түрлері /бар /сәлем қылу/ сияқты /сәлем беру/,сәлемдесу.
Амандасқан/ үстіне/ оң /жүрегінің /қазақ /қойып, басын /адам/ салтында/ алақанын/ изейді.
2-тапсырма.  Жақша ішінен сөйлемге қажет сөздер мен сөз тіркестерін көп нүктенің орнына қойыңыз.

Сәлем – ........................ анасы (құрметтің, сөздің, ниеттің)
Сәлемнің сәлемдесу, сәлем беру, сәлем қылу сияқты ......... бар. (түрлері, салалары, бөлімдері)
Амандасу адамгершіліктің, әдептіліктің бір ............ болып табылады. (белгісі, түрі, нышаны)
Амандасқан адам қазақ салтында оң алақанын............... үстіне қойып, басын изейді. (жүрегінің, кеудесінің, басының)
Еске сақтаңыз!

Қазақ тілінде амандасудың бірнеше нұсқасы бар.

- Ассалаумағалайкүм!

          - Уағалайкүмассалам!

           - Сәлеметсіз бе?

          - Сәлемет пе? 

- Амансыз ба?

                                   - Шүкір, аманшылық. 

                                             - Қалайсыз?

                                             - Жақсы.

                                   - Жағдайыңыз қалай?

                                   - Рақмет, жаман емес. 

3-тапсырма.  Мәтінді оқып, мәтінге ат қойыңыз. Мәтін соңындағы тапсырмаларға жауап беріңіз.

Адамдардың бір-біріне лебіз білдіруі сәлемнен басталады. Сәлемдесу тұрмыстық қатынастағы сөз басы. Сәлем – сөз анасы, сөздің қасиеті. 

Кішінің үлкенге сәлем беруі, үлкенді құрметтеуінің белгісі.

Сәлемдесу ағайын мен туысты, дос-жаранды, іні мен ағаны, бала мен қарт адамды жарастыру ғана емес, ата салтын жалғастыру, алысты жақындату.

Сәлемдесудің ең басты шарты – жылы лебіз. 

Сәлемді қабылдамау, жақтырмай немесе менсінбей қарау – әдепсіздік белгісі. Көңіл күйіңіз болмай тұрса да, сәлем берген адамға жылы шырай таныту мәдениеттіліктің нышаны.

1.Мәтінге сәйкес келмейтін ақпаратты таңдаңыз.

А. Сәлемдесу – қарым-қатынас бастауы.

В. Жылы шырай таныту мәдениеттіліктің белгісі.

С. Кішінің үлкен адамға сәлем беруі оның ізеттілігін білдіреді.

Д. Сәлемді қабылдамау – көңіл күйіңіздің болмай тұрғандығының белгісі.

2. Мәтінде жауабы бар сұрақты таңдаңыз.

А. Сәлемдесудің қандай түрлері бар?

В. Дос-жарандар бір-бірімен қалай амандасады?

С. Адамдардың бір-біріне лебіз білдіруі неден басталады?

Д. Ағайын-туыстар арасында сәлемдесудің қай түрі қолданылады?

3. Мәтіндегі басты тірек сөздерді табыңыз.

А. Дос, туыс, сәлем

В. Сәлем, құрмет, лебіз

С. Қасиет, шарт, құрмет

Д. Мәдениет, құрмет, ағайын

4-тапсырма.  Мәтінді оқып, әр абзацына ат қойыңыз.
Сәлемдесу әдебі ғасырлар бойы қалыптасқан. Мысалы: үлкен адам мен жасы кіші адамның сәлемдесуі, аттылы мен жаяудың сәлемі, ер мен әйелдің сәлемі т.б. 

Сәлем беру – имандылық, инабаттылық, көргендік, мәдениеттіліктің белгісі. Қазақ халқында егер үлкен кісі кездессе, оны таныса да, танымаса да, жасы кіші адам оған сәлем беруге міндетті, ол – әдептіліктің бір белгісі ретінде қалыптасқан дәстүр Алыс жолдан келген жолаушы немесе сол елдің адамы ауыл ақсақалдарына, белгілі адамдарға әдейі іздеп келіп сәлем берген. Кейде «алыстан алты жасар бала келсе, алпыстағы шал сәлем береді» деп жөн білетін үлкендердің өзі барып сәлемдесетін де жол бар. Егер сәлем ер адамға қатысты болса «сәлем берді» деп айтылады. 

Келіндердің сәлем етуі. Сыйлы ата, ене, қайнағаларына кездескенде, көріп қалғанда келіні оларға иіліп сәлем қылады. Келіннің сәлем етуі әдептілік пен сыйлаудың белгісі ретінде қабылданады. Сәлем әйел адамға қатысты болса оны «Сәлем етті дейді».

Құрдас, қатарлас ер кісілердің сәлемдесуі бір-бірін көріп қалғанда қол беріп, ал көптен көріспеген достар құшақтасып, төс қағыстырып сәлемдеседі. Жасы үлкен адаммен сәлемдескенде жасы кішілер жағы аттан, көліктен түсіп барып және әрқашан қос қолын беріп 
сәлемдеседі.


5-тaпcырмa. Мәтiн бoйыншa бeрiлгeн aқпaрaттың дұрыc, бұрыcтығын aнықтaңыз.

	Cөйлeмдeр
	Дұрыc
	Бұрыc

	Сәлемдесу әдебі ғасырлар бойы қалыптасқан.
	
	

	Алыс жолдан келген жолаушы немесе сол елдің адамы ауыл ақсақалдарына, белгілі адамдарға әдейі іздеп келіп сәлем бермеген.
	
	

	Жасы үлкен адаммен сәлемдескенде жасы кішілер жағы аттан, көліктен түсіп барып және әрқашан қос қолын беріп 
сәлемдеседі. 
	
	

	Келіннің сәлем етуі әдептілік пен сыйлаудың белгісі емес.
	
	


6-тaпcырмa. Cөйлeмдeрдi мaзмұнынa қaрaй жaлғacтырыңыз.

Қазақ халқында егер үлкен кісі кездессе,...

Кейде «алыстан алты жасар бала келсе,...

Келін сыйлы ата, ене, қайнағаларына кездескенде,...

Құрдас, қатарлас ер кісілердің сәлемдесуі бір-бірін көріп қалғанда қол беріп,...
7-тaпcырмa. Мәтінді оқып, сұхбат құрастырыңыз.

Сәлемдесуден кейін хал-ахуал сұрасу да әдепке, көргенділік, естілікке жатады. Мұнда да әр халықта әр басқа қалыптасқан жора салттар бар. Мысалы, орыстар «Денсаулығың қалай?» дейтін болса, ертедегі мысырлықтар «Қалай, сіз терлейсіз бе?» дейтін болған. Гректер «Қуаныңыз» сөзін айтса, қытайлықтар «Бүгін тамақтандыңыз ба? Қарныңыз тоқ па?» деп сұрайды екен. Кіндік Азия халықтарында сол жақ кеудесін оң қолымен басып, кеудесін иіп сәлемдесу қалыптасқан да, одан кейін қал-жағдай сұрасатын болған. Ал, монғолдардың алдымен айтатыны «Қалай көшіп жатырсың? Қалай қыстап отырсың? Малыңыз қалай?». Қазақ халқы «Бала-шаға, үй іші аман ба? Денсаулығыңыз жақсы ма? Мал-жаныңыз аман-сау ма?» деп саулық сұрасады. Ол қала халқына да, дала жұртына да, үлкенге де, жасқа да тән ізеттілік белгісі. Қазіргі күнде амандық сұрасудың жаңа түрге ауысу формалары да кездеседі. Жастар арасындағы амандық түрлері де әр түрлі. 
            Мұның бәрі әр елдің тұрмыс-тіршілік ерекшеліктеріне, өмір сүру жағдайлары мен салт-ғұрыптарына байланысты сәлемдесу әдептерінің де өзгешеліктері болатынын көрсетеді. Сонымен қатар, сәлемдесу әдеп-салты да уақыт өте келе азды-көпті өзгеріске ұшырап отырған, ол – заңды құбылыс.

8-тaпcырмa. Сәкестендіріңіз.
Орыстар                                            «Қалай, сіз терлейсіз бе?»

Мысырлықтар                                  «Қалай көшіп жатырсың? 
Гректер                                              «Бүгін тамақтандыңыз ба?

Қытайлықтар                                    «Қуаныңыз»
Монғолдар                                        «Бала-шаға, үй іші аман ба?
Қазақтар                                            «Денсаулығың қалай?»
9-тапсырма. 

Оқыңыз, қызық!

· Орта ғасырлар кезінде ел кезген сері–рыцарлар үйдің босағасынан аттай бере темір дулығаларын шешіп, өздерінің үй иесіне сенетіндігін, оны құрмет тұтатынын білдіреді екен. Бұл дағды біздің сәлемдесу салтымыздың бір белгісі ретінде қалып қойды. Амандасқанда, үйге кіргенде бас киімді алу – ежелден келе жатқан салт.

· Тибеттіктер бір-бірімен сәлемдескенде, оң қолымен бас киімін шешіп, сол қолын құлағының артына ұстап, тілдерін шығарады екен. 

· Жапондардың амандасу салтында үш түрлі тәжім ету рәсімі бар: төмен, орташа және жеңіл иілу. 

· Үнділер екі алақанды біріктіріп, маңдайға тигізіп, бас иеді. 

· Түркі тектес кейбір халықтардың ескі дәстүрінде келіндер жолы үлкен адамдар үйге енгенде, оң тізесіне екі қолын тигізіп, сол аяғын бүгіп, үш рет сәлем беретін болған. Қазір де ауылдық жерлерде жас келіндер екі қолын қусырып, иіліп ізет жасайды. Мұндай сәттерде оларға: «Көп жаса, қарағым!» - деп рақмет айтады.

· Халықаралық этикет бойынша, бірінші болып жасы үлкен – кішіге, әйел – еркекке, ұстаз – шәкіртіне, бастық – қызметкеріне қол ұсыну жүйеленген. «Міне, мен саған бірінші болып қолымды ұсынып отырмын, бұл саған деген ниетімнің дұрыс екенін көрсетеді» деген пейіл астары бар онда. 

Ж.Бейсенбаев. 

10-тaпcырмa. Төмендегі сөз тіркестерімен сөйлем құрастырыңыз.
хал-ахуал сұрасу, кеудесін иіп сәлемдесу, амандық түрлері, мал-жаныңыз
Сәлемдесуге қатысты мақал, нақыл сөздер:
Әдепті елдің баласы
Алыстан сәлем береді
                              (қазақ мақалы).

Сәлем беру де – парыз,
Сәлем алу да – парыз
(өзбек мақалы).

Әдептілік белгісі – иіліп сәлем бергені,
Жақындықтың белгісі – келіп-кетіп жүргені
(Мақсұд Шайхзада).
11-тaпcырмa. Диaгрaммaны тoлтырыңыз.

1.Қазақ тілінде амандасудың қандай нұсқалары бар?
2. Сәлемдесуге қатысты қандай мақал- мәтелдерді білесіз?

3. Қандай халықтардың амандасу түрлерін білесіз?
БӨЖ тaпcырмacы: «Сәлем-cөөздің анасы» тақырыбына эссе жазу.
Отбасы және ұлттық құндылықтар

1-тaпcырмa. Мәтiнмeн тaныcыңыз.
Этномәдениет құндылықтары – отансүйгіштік 
қасиеттерді қалыптастыру құралы

Әр халықтың өзіне тән, тарихи-әлеуметтік даму ерекшеліктері мен өмір-тіршілігіне, тұрмыс-салтына, дәстүрлеріне байланысты дүниетанымдық, рухани-материалдық, мәдени құндылықтары қалыптасады. Қазақ халқы бай тарихтың иесі. Қазақ даласы әлемге «Екінші ұстаз» атанған Әл Фарабиды, Ж.Баласағұн, Ахмет Иассауи, М.Қашқари, Қадырғали Жалаири сияқты ғұламаларды берді. Олардың еңбектері, ортағасырдағы Орта Азиялық ренессанс кезеңінің мәдени өміріне зор үлес қосқан, асылдары болып табылады. 

Есік қаласынан табылған «Алтын адам» ескерткішінен бастап, Орхон-Енисей тас жазулары, кең байтақ жеріміздің әр аймағынан табылып жатқан ежелгі мәдениет жәдігерлері, көне сәулеттік ескерткіштер, халық шеберлерінің қолөнер туындыларының үлгілері – осының бәрі Қазақстан  мәдениетінің қазынасын байыта түсті әрі бүгінгі ұрпақтың  рухани білім көзіне айналды.

Халқымыздың ауыз әдебиеті шығармашылығы ұрпақ тәрбиелеуге өлшеусіз үлес қосты және әлі де үлес қосып келеді. Қазақ фольклоры тілінің бейнелілігімен, көптеген мақал-мәтелдерінің мәнділігімен, мазмұндық өткірлігімен аса құнды қазына.  «Өнер алды - қызыл тіл» деп, «Тоқсан ауыз сөздің, тобықтай түйінін»  шешкен ата-бабаларымыз,  халықтың өмірі мен тұрмыс-тіршілігінің алуан түрлі жақтарын қамтитын өзінше бір жылнама болатын, ұрпақтарға тәлім болатын асыл мұра қалдырған. Сол бай құндылықтардың ішінде, патриотизмді дәріптейтін мұра - батырлық дастандар. «Алпамыс», «Қобыланды», «Қамбар батыр», «Едіге», «Сырым батыр» т.б., «Ақтабан шұбырынды, алқакөл сұлама» кезіндегі елін, жерін сырт даулардан қорғаган Қабанбай, Бөгенбай, Наурызбай сияқты мыңдаған қазақ батырларына арналған көптеген дастандар, өз халқының мүддесі, арман-тілегі, туған жері үшін жан аямаған батырларға деген халықтың сүйіспеншілігі, азаматтарының рухани жан дүниесінің беріктігі, ерлігі мен патриоттық қасиетін баяндайтын, сол сияқты «Қыз Жібек», «Айман-Шолпан», «Қозы Көрпеш-Баян сұлу» және т.б.  лиро-эпостық жырлар мазмұны, рухани тазалықты, адамгершілік пен махаббатты паш ететін,  халқымыздың этномәдениетінің асыл қазыналары  (Ә.О.Қамақ).

Мәтiнгe тaпcырмa:

1. Мәтiндe қaрaмeн бeрiлгeн cөздeрмeн cөйлeм құрacтырыңыз.

2. Мәтiннiң бacындa, oртacындa, coңындa бeрiлгeн нeгiзгi oйды тaбыңыз, oқығaн мәтiн бoйыншa қoрытынды жacaңыз. Мәтiн мaзмұнындa бeрiлгeн қызықтырaқ мәceлeнi aнықтaңыз. Әр aзaт жoлды бiр тaқырыппeн aтaңыздар.

3. Мәтiннeн қoc cөздeрдi тayып жaзыңыз.

2-тaпcырмa. Сұхбатты рөлдермен оқыңыз.

Ұлттық құндылық – асыл мұрамыз

Ұлттық құндылықтарды зерттеуші Назрахмет Қали:

– Назрахмет аға, сіздіңше, ұлттық құн​дылықтар дегеніміз не? 
– Бір ұлтты екінші бір ұлттан ерекшелендіріп тұратын сөз жоқ, оның тілі, әдет-ғұрпы, салт-санасы, менталитеті, мәдениеті мен өнері, ұлттық тағамдары, ұлттық қолөнері, тұрмыстық бұйымдары, ұлттық ойындары, т.б. өзгелерге ұқсамайтын қасиеттері. Осылардың бәрін ұлттық құндылықтар деп айта аламыз.  

– Ендеше, маңызы зор ұлттық құнды​лықтарымызды қаншалықты сақтай алып жүрміз? 

– Жалпы, сонау ғасырларда әр ұлт қариялары ұлттық құндылықтарды өмір сүру салтымызға байланысты шығарып, дамытып, ұрпаққа мұра ретінде қалдырып отырған. Маңыздысы сол, ұлттық құндылықтар әр ұлттың меншігі болып табылады. Оны ұлт ұрпақтары сақтап, заманына қарай дамытып отыруы қажет. Егер халық өзінің ұлттық құндылықтарын жоғалтып алса, онда ол халық «ұлт» болудан қалады. Сондықтан қазақ халқы өзінің ұлттық құндылықтарын сақтауы керек. Сонау бір ғасырда Италияның жиһанкез кәсіпкері Реналью Гаспирин: «Мен әлемнің 141 елін аралаған адаммын. Солардың ішінде өз мемлекетінде, өз тілінде өмір сүре алмай отырған бейшара халықты көрдім», – деп жазды. Бұл пікірден көп ой түюге болады. Егер қазақ халқын ұлт ретінде әлем елдері мойындасын дейтін болсақ, онда, міндетті түрде ұлттық құндылығымызды көздің қарашығындай сақтап, үнемі байытып отыруымыз керек. Себебі ұлттық құндылық ғасырдан-ғасырға жалғасқан, өмірдің қатаң сынынан өткен, маңызы айрықша құндылық яғни асыл қазына. Мысалы, асық ойыны – қазақ халқының ұлттық ойынының бірі. Асық ойыны баланың ойлау қабілетін дамытады, адаммен тез тіл табысуға үйретеді, денені шынықтырады, қан айналымы мен тыныс алу мүшелерінің жұмысын жақсартады, баланың көзі қашықтықтан көруге дағдыланады, мергендікке баулиды, бойдың жылдам өсуіне де көмектеседі.

– Назрахмет аға, сонда ұлттық құнды​лықтарды дамыту үшін не істеу керек? 
– Әсілінде, ұлттық құндылықтар ауыл​дық жерде жақсы дамуда. Ауыл тұр​ғын​дары арасында қазақ үй, бесік тәрізді бір​қатар құндылықтарымыз жиі қолданылуда. Ал қалада өте аз, тіпті де қолданылмайды да. Қуантатыны сол, қазір ұлтжанды аза​мат​тардың арқасында тоғызқұмалақ, қазақша күрес, бәйге, көкпар сынды ұлттық ойындарымыз жақсы дамып келеді. Меніңше, қазақша күресті олимпиада ойындарына кіргізуге күш салу керек. Қыз қуу, бәйге, аударыспақ, көкпар, т.б. ойындарды қаланың ипподромдарында жиі өткізіп, тиісті деңгейде жарнамалап, на​сихаттаған абзал.

– Дегенмен ел арасында ұлттық құн​дылықтарымызды қорғау үшін не істеу керек?
– Бағамдап қарасақ, қазір талай ұлттық құндылықтарымыз қолды болуда. Себебі қазақ бейқам жүргенде өзге жұрт бірқатар ұлттық құндылықтарымызға  халықаралық патент алып алды. Мысалы, қазіргі күні ше​телдік сән үлгілерінен қазақы ою-өрнектің, қыздарымыздың қос етек көйлегінің ны​шандарын байқауға болады. Ол ол ма, бүгінде «өз ағам» деп жүрген өзбектер – қазы-қартаға, немістер – қымызға, жапондар – айран мен шалапқа өздерінің ұлттық асы ретінде халықаралық патент алып алды. «Жақсыға әркімнің де бар таласы» деген осы болар, бәлкім?.. Сондықтан ұлттық құндылықтарды «біздікі» деуіміз үшін міндетті түрде халықаралық патент алуымыз қажет. Ол үшін жанды, жансыз нәрсеге де стандарт жасалуы тиіс. Мысалы, біздің елде тазы итін ұстаушылар халықаралық патент алайын десе, тиісті мекемелер тазыға стандарт жасамай отыр. Әлгі мекеме басшысы ойланып-толғанғанша бәз біреулер оны иемденіп кетуі ғажап емес. Егер ұлттық құндылығымызды сақтай алмасақ жаһандануға «жұтылып» кетуіміз ғажап емес. Сондықтан Елбасының алдымызға қойған мақсаты «Мәңгілік Ел» болып қалу үшін ұлттық құндылықтарымызды сақтап, қорғай білгеніміз жөн. 

                                                  Сұхбаттасқан Ж. Молдахметұлы

3-тaпcырмa.  Сіз зерттеушіге тағы да қандай сұрақтар қояр едіңіз? Бірнеше сұрақ әзірлеп, досыңызбен сұхбаттасыңыз.

4-тaпcырмa. «Ұлттық құндылықтар» cөзiн aйтқaндa oйыңызғa oрaлaтын ұғымдaрды aтaңыз.

5-тaпcырмa. Мәтінді оқыңыз.

Мәдени құндылық дегеніміз не?

Мәдени құндылық деп әдетте адамның материалдық немесе рухани іс-әрекетінің бірегей қасиеттерге ие және айрықша қажеттіліктерді қанағаттандыра алатын объектілерін айтады. 

Мәдени құндылықтар дегеніміз – үнемі дерлік психика мен санаға мазмұны арқылы ықпал жасайтын белгілі бір әлеуметтік, этникалық немесе социографиялық топтың игілігі.  Көбінесе бұл өнер бағыттарының бірі ұсынған рухани немесе идеологиялық құндылықтар жайындағы ақпарат.

Мәдени құндылықтардың заңды анықтамасы бар – ол зайырлы және діни сипаттағы мәдени мұраға жататын бұйым, сондай-ақ тарихи, көркем, ғылыми немесе басқадай мәдени маңызы бар құндылықтар.

Қазақстан Республикасының 2006 жылғы 15 желтоқсандағы № 207 «Мәдениет туралы» Заңының 32 бабына сәйкес, мәдени құндылықтарға мыналар жатады:

1) археологиялық ескерткіштер, археологиялық олжалар (кәдуілгі және жасырын түрлерін қоса айтқанда) және археологиялық жаңалықтар;

2) флора мен фаунаның, минерологияның, анатомияның сирек жинақтамасы мен үлгілері және палеонтология үшін қызықты болып табылатын бұйымдар;

3) тарихқа қатысты құндылықтар, ғылым мен техника тарихын, соғыстар мен қоғам, ұлттық мәдениет тарихын, сондай-ақ ұлттық ғылым, мәдениет, әдебиет және өнер қайраткерлері, ойшылдар, ғалымдар, жазушылар, ақындар мен әртістердің  өміріне және ірі ұлттық уақиғаларға байланысты тарихты  қоса есептегенде;

4) сирек қолжазбалар, көне кітаптар, айрықша қызығушылық (тарихи, көркем, ғылыми, әдеби) тудыратын құжаттар мен басылымдар, жекелей немесе жинақтама ішінде;

5) елу немесе одан да көп жыл бұрын шығарылған пошта маркалары, салық және аналогиялық маркалар жекелей немесе жинақтама ішінде;

6) монеталар, Қазақстан Республикасының әзірленген қорытпасы  немесе металдарына байланыссыз ұлттық валютасының монеталарын қоспағанда, сондай-ақ өзге мемлекеттердің 100 жылдан аспайтын уақыт бұрын әзірленген  монеталарын айтпағанда, медальдар, мөрлер және басқа да коллекциялық материалдар;

7) көне әрі бірегей музыкалық аспаптар;  

8) мұрағаттар, мұрағаттар қоры, және коллекциялар, фоно-, фото-, видео-, киномұрағаттарды қоса айтқанда, сондай-ақ ғылыми-техникалық құжаттама;

9) тарихи-мәдени мәнге ие өнер туындылары;

10)этнографиялық, антропологиялық, этнологиялық және  палеонтологиялық  материалдар;

11) жүз жылдан астам уақыт бұрын жасалған, айрықша тарихи және мәдени құндылыққа ие көне бұйымдар;

12) Қазақстан Республикасы халқының өміріндегі тарихи уақиғаларға, қоғам мен мемлекеттің дамуына, ғылым мен техниканың тарихына, сондай-ақ ғылым, мемлекет қайраткерлерінің өміріне  қатысты нысандар, оның ішінде мұражай бұйымдары мен жинақтамалары;

13) кез келген негізде, кез келген материалдан жасалған полотнолар, картиналар және қолдан салынған суреттер түріндегі көркем құндылықтар (сызбаларды, өндіріс бұйымдарын, қолдан жасалған әшекейлерді есептемегенде);

14) кез келген материалдан жасалған мүсін өнерінің біртума туындылары;

15) біртума гравюралар, эстамптар мен литографиялар;

16) бөлшектелген көркем және тарихи ескерткіштер мен археологиялық орындардың құрамдас бөліктері.

6-тапсырма. Сөйлемдерді оқып, ұлттық құндылықтарға байланысты ақпарат дайындаңыздар.

2014 жылғы 8 ақпан күні Астана қаласындағы Тәуелсіздік сарайында Қазақстан Республикасы Президенті жанындағы Әйелдер істері және отбасылық демографиялық саясат жөніндегі ұлттық комиссияның қолдауымен құрылған «Отбасым» Ұлттық құндылықтар орталығының тұсаукесер рәсіміне арналған таныстыру іс-шарасы болып өтті. 
«Отбасым» Ұлттық құндылықтар орталығы өз уақытын, күші мен білімін пайдалана отырып, ұлттық отбасылық құндылықтарды жаңғырту мен насихаттауды, көпғасырлық ізгі дәстүрі бар қазіргі заманғы қазақстандық отбасының рухани-адамгершілік тәрбиесі мен үйлесімді үлгісін нығайтуды көздейді.

7-тапсырма. Есте сақтаңыз!

«Халықта ең бірінші ұлттық рух болуы керек (М.Шаханов).

«Ұлттық мәдениеттен жұрдай рухта тәрбиеленген ұрпақтан халқымыздың қажеті мен мүддесін жоқтайтын пайдалы азамат шықпайды» (Мұстафа Шоқай).

 «Адамға біліммен қатар, тәрбие берілуі керек, тәрбиесіз берілген білім – адамзаттың хас жауы» (Әбу Насыр әл-Фараби).

8-тaпcырмa. Мәтінге морфологиялық талдау жасаңыздар
Құндылық - мәдениеттің құрамдас бөлігі. Мәдениеттің құрамдас бөлігі болуы себепті құндылық адамдардың өзін ұстауын реттейді, олардың шынайы тәртібін айқындайды. Мәдениет құндылықтары, тиісінше, материалдық және рухани болып бөлінеді. Құндылықтардың мазмұны қоғамның мәдени жетістіктерімен шарттастырылған. Құндылықтар әлемі, сөздің кең мағынасында, мәдениет әлемі деген сөз. Ол адамның рухани қызмет аясы, оның санасының дұрыстығын айғақтаушы, адамның рухани байлығының өлшеуіші іспетті. Құндылықтарды мүдделердің қарапайым жалғасы немесе бейнеленуі ретінде қарастыруға болмайды. Олар салыстырмалы өзінділікке ие.
9-тaпcырмa. Қазақстанда ұлттық құндылықтарды сақтау және дамыту жоспарын жасаңыз.


1. Ұлттық құндылықтарды атаңыздар.

2.Мәдени құндылық дегеніміз не?

3. Мәдени құндылықтарға нелер жатады?

БӨЖ тaпcырмacы:

Қазақтың ұлттық құндылықтарын  қоса отырып, эссe жазыңыздар

Отбасы және ұлттық дәстүрлер

 
Әр халықтың өзіне тән, тарихи-әлеуметтік даму ерекшеліктері мен өмір-тіршілігіне, тұрмыс-салтына, дәстүрлеріне байланысты дүниетанымдық, рухани-материалдық, мәдени құндылықтары қалыптасады. Қазақ халқы бай тарихтың иесі. Қазақ даласы әлемге «Екінші ұстаз» атанған Әл Фарабиды, Ж.Баласағұн, Ахмет Иассауи, М.Қашқари, Қадырғали Жалаири сияқты ғұламаларды берді. Олардың еңбектері, ортағасырдағы Орта Азиялық ренессанс кезеңінің мәдени өміріне зор үлес қосқан, асылдары болып табылады. 

Есік қаласынан табылған «Алтын адам» ескерткішінен бастап, Орхон-Енисей тас жазулары, кең байтақ жеріміздің әр аймағынан табылып жатқан ежелгі мәдениет жәдігерлері, көне сәулеттік ескерткіштер, халық шеберлерінің қолөнер туындыларының үлгілері – осының бәрі Қазақстан  мәдениетінің қазынасын байыта түсті әрі бүгінгі ұрпақтың  рухани білім көзіне айналды.

Халқымыздың ауыз әдебиеті шығармашылығы ұрпақ тәрбиелеуге өлшеусіз үлес қосты және әлі де үлес қосып келеді. Қазақ фольклоры тілінің бейнелілігімен, көптеген мақал-мәтелдерінің мәнділігімен, мазмұндық өткірлігімен аса құнды қазына.  «Өнер алды - қызыл тіл» деп, «Тоқсан ауыз сөздің, тобықтай түйінін»  шешкен ата-бабаларымыз,  халықтың өмірі мен тұрмыс-тіршілігінің алуан түрлі жақтарын қамтитын өзінше бір жылнама болатын, ұрпақтарға тәлім болатын асыл мұра қалдырған. Сол бай құндылықтардың ішінде, патриотизмді дәріптейтін мұра - батырлық дастандар. «Алпамыс», «Қобыланды», «Қамбар батыр», «Едіге», «Сырым батыр» т.б., «Ақтабан шұбырынды, алқакөл сұлама» кезіндегі елін, жерін сырт даулардан қорғаган Қабанбай, Бөгенбай, Наурызбай сияқты мыңдаған қазақ батырларына арналған көптеген дастандар, өз халқының мүддесі, арман-тілегі, туған жері үшін жан аямаған батырларға деген халықтың сүйіспеншілігі, азаматтарының рухани жан дүниесінің беріктігі, ерлігі мен патриоттық қасиетін баяндайтын, сол сияқты «Қыз Жібек», «Айман-Шолпан», «Қозы Көрпеш-Баян сұлу» және т.б.  лиро-эпостық жырлар мазмұны, рухани тазалықты, адамгершілік пен махаббатты паш ететін,  халқымыздың этномәдениетінің асыл қазыналары  (Ә.О.Қамақ).

Мәтiнгe тaпcырмa:

4. Мәтiндe қaрaмeн бeрiлгeн cөздeрмeн cөйлeм құрacтырыңыз.

5. Мәтiннiң бacындa, oртacындa, coңындa бeрiлгeн нeгiзгi oйды тaбыңыз, oқығaн мәтiн бoйыншa қoрытынды жacaңыз. Мәтiн мaзмұнындa бeрiлгeн қызықтырaқ мәceлeнi aнықтaңыз. Әр aзaт жoлды бiр тaқырыппeн aтaңыздар.

6. Мәтiннeн қoc cөздeрдi тayып жaзыңыз.

2-тaпcырмa. Төмендегі сөздерді пайдалана отырып, ұлттық дәстүр сөзіне анықтама беріңіз.

Дәстүр,   үйренген, күнделікті тіршілігінің,  ауқымы, әдет-салты,  адамдардың қалыптасып,  мінез-құлқы,  халық.
3-тaпcырмa. «Ұлттық дәстүр» сөзінің мағынасын ашыңыз.









4-тaпcырмa. Бала тәрбиелеудегі салт-дәстүрлерді ретімен атаңыз.

1.Тұсау кесер

2.Балаға ат қою

3.Бесікке салу

4.Қырқынан шығару

5.Сүндетке отырғызу

6.Атқа мінгізу

Жаңа сөздермен жұмыс.

	 Шілдехана
	Вечеринка по поводу рождения ребенка

	Нәресте
	Новорожденный младенец

	Сәби
	Ребенок

	Қырқыннан шығару
	Отмечать 40 дней со дня рождения

	Қарын шашын алу
	Утробный волос                                                                              

	Аластау
	Изгонять

	Кәде
	Подарок

	Тұсау кесу
	Разрезать пути

	Қаз тұру
	Стоять на ногах

	Есу
	Вить

	Шашу
	Подарки, приносымые на торжества


5-тaпcырмa. Ұлттық  әдет-ғұрып, дәстүрлермен танысыңыз.

Қазақтарда бата беру әдет-ғұрпы кеңінен етек алды. Ол әрбір іске кірісер алдында міндетті саналатын. Бата поэтикалық тілмен жалпы жұртқа қарап тұрып беріледі. Онда бата беруші адам езгелерге ізгі жақсылық, табыс тілейді Батаны жасы үлкен адам немесе жолы үлкен қонақ беруі тиіс. Бата беруші Жаратушы Алладан бақытты өмір, материалдық байлық, әрбір істе табысты болуын тілейді. Бата екі қолды ілгері қарай жоғары созып, екі алақанды өзінің жүзіне қарата бұрып тұрып беріледі. Бата беру «әумин» деген сөзбен аяқталады.

Қазақ даласында жұртшылық деген әдет-ғұрып та кеңінен тараған. Оның мәні белгілі бір себеппен бөлшесінен қарызға батып, оны төлеуге жағдайы жоқ туысқан адамға рулас ағайын-туғандарының көмек көрсетіп, қарызынан құтылуына көмектесуі болып табылады. Мұндай көмек ауыл ақсақалдары кеңесінің шешімі бойынша көрсетіледі. Қазақтардың ауызбірлігінің, өз жақындары мен туыстарына жанашырлықпен жәрдем жасауының бір көрінісі міне осындай.

Дала тұрғындарының дәстүрлі әдет-ғұрыптарының бірі — асар. Онда ауыл тұрғындары ешқандай ақы алмастан бірлесе жұмылып, біреудің белгілі бір жұмысын бітіріп береді. Мәселен, олар біреудің қысқы баспанасын немесе мал қорасын салып беруге, сондай-ақ құдығын қазып беруге жұмыла көмектеседі. Асар ауылдас отырған рулас адамдардың туысқандығы мен ынтымақ бірлігінің жарқын көрінісі болып табылады. Асарға шақырылғанда оған бармай қалу әдепсіздік саналатын. Қазақтар XX ғасырдың бас кезінде осы әдет-ғұрыпты пайдаланып көптеген жерлерде зайырлы мектептер және мешіттер салып алды.

Алыс сапардан немесе жәрмеңкеден қайтып оралған адам өзінің жақын туыстары мен көршілеріне әр түрлі сыйлықтар - базарлық ала келетін. 

Ауыл ақсақалдары тамақ үстінде үлкен табақтан жасы кішілерге асату жасайтын. 

Егер кімде-кім әлдебір жаңакиім кие қалса, бағалы затқа ие болса, оған жақын туыстарының, дос-жарандарыныңбайғазы беру әдет-ғұрпы болған.

Әйелдер үйде қалған балалары мен жақындарына мереке-тойларда болған жерлерінен сарқыт ала келетін. Мұның өзі, бір жағыман, тағамға деген құрметті білдірсе, екінші жағынан, болып өткен мереке тойлардан үйде қалғандардың да дәм татып, қатысты болғанын сезінуге тәрбиелейді.
Қазақтарда көптен бері көрмеген жақын-туыстарына қымбат бағалы заттардан, әдемі естелік бұйымдардан, қазы-қарта, мүшелі жіліктерден, сүр еттерден сәлемдеме беріп жіберу әдет-ғұрпы да болған.

Сәлемдемені алған жақ шын ниетімен разы болып, ізгі батасын беретін. Базарлықтар мен сыйлықтарды туған-туыстар, дос-жарандар мен көрші-қоландар өзара бөлісетін.

Дала тұрғындары бір-біріне қуанышты хабар жеткізгенде сүйінші сұрайтын әдет-ғұрып та болған. Қуанышты хабар жеткізген адамға жақсы сыйлық жасалатын. Саят құру кезінде жас аңшы бағалы олжасын өзімен бірге аңға шыққан адамдардың жасы үлкен ақсақалына байлайтын. Ол мұныдәстүрбойынша өз еркімен жасаған

Қазақтардың және бір жақсы әдет-ғұрпы - ерулік беру. Басқа жақтан жаңадан көшіп келгендерді оның туған-туыстары немесе 
көршілері арнайы дастарқанға шақырып, ерулік тамақ беретін болған. Бұл арқылы көшіп келген туыстарына немесе көршілеріне деген ыстық ықыласы мен ізгі ниетін білдірген. Ал көшіп келгендер жаңа қонысқа тез үйреніп, оңдағы адамдармен жақсы қарым-қатынас орнатуға ықыласты болатын.

6-тaпcырмa.Төмендегі жағдаяттарға жауап беріңіз.

1.Сіздің жеңгеңіз дүниеге сәби әкелді. Сіз бірінші естідіңіз. Бұл жағдайда сіз... 

2.Сізге жолдасыңыз байқаудан өткеніңіз туралы қуанышты хабар әкелді. Бұл жағдайда сіз... 

7-тaпcырмa. Сұхбатты оқыңыз.

-Қазақ халқы қандай халық?

-Қазақ халқы ұлттық салт-дәстүрге бай халық. Халықтық салт-дәстүрлер сан ғасырлар бойы қалыптасқан ұлттық мәдениет.

-Ұлтымыздың тамаша дәстүрлеріне нені жатқызар едіңіз?

-Ұлтымыздың тамаша дәстүрлері үлкенді сыйлау, қонақжайлылық, қайырымдылық, бауырмалдық, балажандылық, төзімділік, арлылық, т.б. жатады.

- Ғасырлар бойы ұрпақтан ұрпаққа жетіп келе жатқан ұлттық дәстүрлер қандай?

- Ғасырлар бойы ұрпақтан ұрпаққа жетіп келе жатқан ұлттық дәстүрлер сан алуан. 

-Дәстүрлер қалай бөлінеді?

-Дәстүрлер іштей бірнеше салаларға бөлінеді. Мысалы: отбасылық дәстүрлер, маусымдық дәстүрлер, діни салттар, мерекелік дәстүрлер, тұрмыстық салттар. 

- Баршамыздың перзенттік борышымыз не деп ойлайсың?

-Ұлттық дәстүрімізді білу және оны сақтау баршамыздың перзенттік борышымыз

1. Ұлттық дәстүр дегенді қалай түсінесіз?

2. Отбасылық қандай салт -дәстүрлерді білесіз?

3. Құдаларға құйрық- бауыр жегізу дегенді қалай түсінесіз?

4. Қазақтарда бата беру әдет-ғұрпы бар. Бата қандай кездерде беріледі? Батаны кімдер  береді?

5. «Асар» қандай әдет- ғұрып болып табылады?
БӨЖ тaпcырмacы: «Дәстүрдің озығы бар, тозығы бар» тақырыбына шығарма жазу.
ЖАС ОТБАСЫ ЖӘНЕ ҰЛТТЫҚ ДӘСТҮР
Қазақстандағы некеге тұру жүйесіндегі ұлттық дәстүрлер
 1-тaпcырмa. Мәтінді оқыңыздар.

Қазақ – ұлттық дәстүрге ерекше мән берген халық. Ата-баба аруағын сыйлау, оған жүгіну – ежелгі салтымыз. Дәстүрге халықтың әдет-салты, күнделікті тіршілігінің ауқымы, адамдардың қалыптасып үйренген мінез-құлқы – бәрі де кіреді. Дәстүр әр халықтың өмірі мен сол қоғамның өзіндік ерекшеліктері негізінде қалыптасады. Кең байтақ даланы мекендеген халықта бір тіл, бір әдет-салт, бауырмалдық, қонақжайлылық қалыптасқан.
          Қонақжайлылық – «қонағы айтпай қонатын, көршісі айтпай кіретін» халқымыздың қанына сіңген дәстүрлік әдебі. Қонаққа үйдің төрін, астың дәмдісін ұсынып, соған бір жасап қалу – ежелден келе жатқан ескі салтымыз. Қонақты ақжарқын көңілмен жақсылап күту – көргенділік, адамгершілік, азаматтық қана емес, тіпті міндет болған. Мысалы: құдайы қонақты қондырмай жіберген үй айып төлеген. Мұның бәрі қонақжайлылық, меймандостық дәстүрді берік орнықтыру, оны бұзуға жол бермеу мақсатынан 
туған. 
           Қазақ халқының суды қадірлемеу, қорламау жөнінде де неше түрлі аталы сөздерін естиміз. Талшыбықты ат қып мініп ойнап жүрген балаларға ата-анасы, үлкендер «суды сабама», «бұлақты лайлама», «суды сапырма» деп жасынан үйретеді. Ал мал суаты болған бұлақ бастарын таза ұстап, оның көзін жыл сайын балдыр-батпақтан тазалап, су көзінің бітеліп қалуынан, не құрып кетуінен 
сақтаған.
           Ал бір ауылда той болып, не ас беріліп жатса, басқа ауылдар сол ауылға сусын үшін, саба-саба қымызын өздері ішпей, жиып тегін артып барады. Әрине, мұндай дәстүрлер біріншіден қасиетті ел берекесі болса, екіншіден суды, сусынды қадірлеу дәстүрі.

Сұрақтарға жауап жазып, өз пікіріңізді айтыңыз.

1.Ұлттық дәстүр дегенді қалай түсінесіз?

2. Әдет-салт, бауырмалдық, қонақжайлылық сөздерінің  мағынасын түсіндіріңіз.

3. «Суды сабама», «бұлақты лайлама», «суды сапырма» тіркестерінің мағынасы қандай?

2-тaпcырмa. Мәтіндерді оқып мазмұндаңыз. Өзіңіз тағы қандай ұлттық дәстүрді білесіз?

Қыз айттыру

         Әр ата-ана өз ұлының болашақ қалыңдығын ерте ойластырады, өзінің теңін іздейді. «Анасын көріп, қызын ал» деген қағиданы қатаң ұстайды. Яғни болашақ құдасын орынды жерден, жақсы кісілерден, аталы, іргелі ауылдан қарайды. 

         Лайықты деген адамдарына әдейі барып, балаларының болашағы туралы әңгіме қозғайды, өздерінің құда болу ниетін білдіреді. Мұны «қыз айттыру» дейді. Бұл жолдың да түрлі ереже, тәртіптері бар. Егер балалар (ұл, қыз) жас болса, тіпті іште жатса да ерте келіп сөз байласады. Мұндай адамдар көбіне бірін-бірі жақсы білетін, өте сыйлы дос кісілер арасында болады. Олар алдымен іште жатқан балаларын бір-біріне қосу туралы келіседі. «Атастыру» деген – осы. Мұны «бел құда» дейді. Қыз бойжеткен, ұл ержеткен жағдайда екі жасты қосу «құда түсу» арқылы жасалады.

Қазақтың ертеден белгіленген заңы бойынша жеті атадан бері қыз алыспайды «Қыз айттыру» - баталасу жас отаудың беріктігін, сенім мен сыйластықтың негізін қалайды.

Құда түсу

         Ертеден және қазір де жалғасып келе жатқан әрі жарасты дәстүрлердің бірі – құда түсу. Жігіттің әкесі немесе жақын туыстары қызы бар үйге құда түседі, яғни бойжеткен қызын өз ұлына қалыңдық етіп беруін сұрайды. Құдалар құрметке лайық сыйлы адам деп саналады. Қыз әкесі келісім берген соң құдалықтың жөн-жоралғыларын жасайды. Оның түрі өте көп. Мысалы, құда аттанар, құда тарту, ат байлар, құйрық-бауыр жегізу, тағы басқа ырымдар мен кәделері, алымдары болады. Құдалықты басқарып барған адам «бас құда» деп аталады. Құда түсу – қазақтың ең үлкен той-думаны, мәртебелі, жарасты әрі мән-маңызы бар салт-дәстүрлерінің бірі. Онда түрлі ойын сауық, әзіл-қалжыңдар, балуан күрес, айтыс, өлеңдер айтылады. 

Келін түсіру
Біздің халқымыз үшін де дүниедегі қызық пен қуаныштың ең бастысы осы келін түсіру. Бұған бүкіл ауыл болып ат салысады, бірге қуанады, бірге тойлайды, намысы бір қазақта «тойдың болғанынан боладысы қызық» деген бар. Ал келін түсірудің өзі де, «боладысы» да қызық. 
Қазақ салты бойынша келінді ауылға көлікпен әкелмейді. Бір қырдың астына жеңгесімен бірге түсіріп кетеді. Ауылдың қыз келіншектері жас келіннің алдынан шығып, ешкімге көрсетпей шымылдық ішіне кіргізіп әкеледі. Ақ босағаны оң аяқпен аттайды. Шашу шашылады. Құтты болсын айтылады. Келінді шешесі, жеңгесі, сіңлілері ертіп әкеледі. Қуаныш, ырду, дырду, ойын сауық басталады. Шымылдық жиналған сәтте салтанатпен «Беташар» басталады. 

Ой бөлісу!

Болашақ ата-ана ретінде өз ұлыңыз шаңырақ көтергенде немесе қызыңызды ұзатқанда ұлттық дәстүрлерді сақтар ма едіңіз?

3-тaпcырмa. Cөйлeмдeргe cұрaқ қoйыңыз.

· ...............................................................................?

· Иә, көбіне бірін-бірі жақсы білетін, өте сыйлы дос кісілер арасында болады.

· ..............................................................................?

-    Құда аттанар, құда тарту, ат байлар, құйрық-бауыр жегізу, тағы басқа  ырымдар мен кәделері, алымдары болады.
· ...............................................................................?

· Құдалықты басқарып барған адам «бас құда» деп аталады.
· ...............................................................................?

4-тaпcырмa. Төменде берілген сөз тіркестерімен сөйлем құрастырыңыз.
Шашу шашу, ұлын аяқтандыру, қызын ұзату, құйрық-бауыр жегізу, 
әдет-ғұрып, бата беру, жеке отау, дәм тату

5-тaпcырмa. Cөз тiркecтeрiн жacaп, cөйлeмдeр құрaңыз.

	 Қазақ
	келінді

	Жаңа 
	бойынша

	Неке 
	үйлендіру

	Лайықты                                                       
	туған

	Әдет-ғұрып 
	халқының

	Болашақ      
	қиюға

	Ұлын 
	ат

	Әйгілі адамдардың 
	ат қойылады. 

	Азан шақырып 
	атын қойған


6 - тaпcырмa. Cөйлeмдeрдi өз oйыңызбeн жaлғacтырыңыз.

Қазақ халқының отбасы мен некеге қатысты сонау ежелден келе жатқан салт-дәстүрлері...

Қазақтарда жеті атаға толмаған туыстар арасында...

Ежелден келе жатқан дәстүр бойынша ата-анасының қолында кенже ұлы қалып,...

Бата шаңырақ көтеріп,...

Әр отбасы балаларына атақты кісілерден, құрметті қонақтардан бата...

7- тaпcырмa. Мақалдарға мән беріңіз. 

Қайта кірер есікті қатты жаппа

· Алтау ала болса, ауыздағы кетер,

Төртеу түгел болса, төбедегі келер.

Атаның баласы болма, адамның баласы бол.

Ағайын тату болса, ат көп, абысын тату болса, ас көп.

Жақсы бала жаман әкенің есіктегі басын төрге сүйрер,

Жаман бала жақсы әкенің төрдегі басын есікке сүйрер.

Келінім, саған айтам, қызым, сен тыңда.

Жақсы келін – қызыңдай,

Жақсы күйеу – ұлыңдай.


1. «Атастыру» қандай дәстүр?
2. «Беташар» рәсімі қай уақытта орындалады?

3. «Анасын көріп, қызын ал» деген қағиданы қалай түсінесіз?
БӨЖ тaпcырмacы: Бақа да ұлттардың қонақжайлықпен байланысты дәстүрлеріне ақпарат жинап келу.
Қазақстан республикасындағы демографиялық мәселелер
 1-тaпcырмa. Мәтінді оқып, сұхбат құраңыз.
Демография (гректің demos - халық және grapho - жазамын деген сөздерінен алынған) - белгілі бір халықтың, ұлттың, ұлыстың, этникалық топтың санын, құрамы мен құрылымын, аумаққа бөлінуін, өсу не кему динамикасын қоғамдық-тарихи жағдайлармен байланыстырып зерттейтін әлеуметтік ғылым саласы.
Демография адам популяциясын оның көлемі мен құрылымына сәйкес, яғни жынысы, жасы, отбасылық жағдайы және этникалық шығу тегі бойынша, сондай-ақ, осы популяцияның туу, өлу және миграция коэффициенттеріндегі өзгеруі тұрғысынан статистикалық зерттеу. 

Демографиядағы ең басты мәселе – халықтың ұдайы өзгеруін, өсу мөлшерін, дамуын анықтау. Халықтың ұдайы өзгерісі – ұрпақ алмасу, туу мен өлу, яғни табиғи жағдай арқылы жүзеге асады. Белгілі бір аймақтағы халықтың өсу мөлшерінің өзгеруі адамдардың басқа жерлерден көшіп келуі (иммиграция) мен олардың бөтен аймақтарға қоныс аударуына (эмиграция), яғни халықтың көшу-қону қозғалысына да байланысты. Сондай-ақ халық санының өзгеруі адамдардың жасына, отбасы жағдайына, балалар санына немесе білім деңгейіне,мамандығына, әлеуметтік ахуалына орай бір күйден екінші күйге, бір топтан екінші топқа ауысуына тәуелді. Кең мағынасында алғанда, халықтың ұдайы өзгерісі дегеніміз оның санының, құрамы мен орналасуының табиғи жағдайларға және миграцияның ықпалына қарай өзгеріп отыруы. Отбасының құрылуы, оның дамуы мен күйреуі демографияда дербес мәнге ие. Демографияда халықтың және оның бөліктерінің өзгеруі тек сан жағынан ғана емес, сонымен қатар сапалық тұрғыдан да қарастырылады. Мысалы, белгілі бір жастағы адамдардың санының өзгеруімен қатар олардың тұлғалық дамып-жетілуі, денсаулығындағы өзгерістері де назарға алынады. Демографияда жекелеген адамдарға қатысты әр түрлі құбылыстар барлық халықтың да, сонымен бірге дербес зерттеу нысаны ретінде оның белгілі бір топтарының да жай-күйін сипаттауға пайдаланылады. Демографиялық процестердің өзара байланыстарын, олардың әлеуметтік-экономикалық құбылыстарға тәуелділігін және халық дамуының әлеуметік-экономикалық салдарын зерттей отырып, демография халық саны мен сапасы өзгерісінің заңдары мен заңдылықтарын анықтайды. Нақтылы қоғамдық ортада өтіп жатқан халық өзгерісін сол қоғам өмірінің әлеуметтік-экономикалық жағдайлары айқындайды. Демография үшін бастысы – халықтың қоғам дамуымен өзара ықпалдасуы болып табылады. Демография әлеуметтік-экономикалық процесс заңдылықтарының жалпы халықтың ұдайы өсуіне ықпалын ғана емес, керісінше халық өсімінің қоғам дамуына тигізетін әсерін де зерттейді. Әсіресе, бұл жердееңбек ресурстарының құрамы мен қозғалысының, сондай-ақ халықтың тұтынушы ретіндегі үлес мөлшерінің терең зерттелуі аса маңызды рөл атқарады. Зерттеулердің бұл саласын кейде «экономикалық демография» деп атайды. Демографияның міндеттерінің бірі – халықтың ұдайы өзгерісінің заңдылықтарын зерттеу негізінде мемлекет тарапынан жүргізілетін демографиялық саясат негіздерін тұжырымдау.

2-тапсырма. Сұрақтарға жауап беріңіз.
Демография қандай ғылым?
Демографиядағы ең басты мәселе не?
Белгілі бір аймақтағы халықтың өсу мөлшерінің өзгеруі неге байланысты?
Халықтың ұдайы өзгерісі деген не?

Халық санының өзгеруі қандай жағдайларға байланысы болады?

3-тапсырма. Сөйлемді  өз ойыңызбен аяқтаңыз:

Демографиядағы ең басты мәселе.................................................

Белгілі бір аймақтағы халықтың өсу мөлшерінің өзгеруі..........................
Отбасының құрылуы..........................................................
Халық санының өзгеруі.............................................

4-тaпcырмa. Мәтінді оқып, сұхбат құраңыз.
Демография ғылымының негізін салушы – ағылшын ғалымы Дж. Граунт. Ол алғаш рет Лондондағы тіркелген адам өлімдерінің бірнеше жылдық жазбалары негізінде халық арасындағы өлудің көрсеткішін жасауға және оның заңдылықтарын анықтауға талпыныс жасаған.

Халықтың ахуалын, оның экономикамен байланысын У.Петти және Г.Кинг (Ұлыбритания), одан соң А.Депарсье (Франция) зерттеді. XVII ғасырдада мұндай зерттеулерді математикалық әдістерді қолдану арқылы В.Керсеб (Голландия), П.В.Варгентин (Швеция), Л.Эйлер (Ресей) және т.б. жалғастырды. XIX ғасырдан бастап көптеген елдерде халықты тұрақты есепке алу жолға қойыла бастады және ол жөніндегі нақтылы талдаулар жасау мүмкіндіктеріне қол жеткізілді. А.Кетле (Бельгия), Ж.Бертильсон (Франция), У.Фарр (Ұлыбритания), В.Лексис, Г.Ф.Кнапп (Германия), т.б. көптеген статист-зерттеушілердің еңбектері нәтижесінде демографиялық процестерді сандық тұрғыдан екшеу мен талдаудың әдістері дами түсті. 1855 ж. француз ғалымы А.Гийардың еңбегінің тақырыбында «демография» термині тұңғыш рет қолданылып, автор оған «адамзаттың табиғи және әлеуметтік тарихы» деген анықтама береді. Қазақстандағы демографиялық процестерді тарихи-әлеуметтік тұрғыдан қарастырған алғашқы зерттеулер қатарында М.Шоқайдың шет ел баспасөзінде, М.Тынышбаевтың 1924 ж. «Сана» журналының 2–3-сандарында жарияланған деректерін, т.б. статистикалық еңбектерді атауға болады. Республикада бүгінгі таңдағы кәсіби демографтар М.Б.Тәтімов, Ұ.М.Ысқақов, Ә.Б.Ғали, М.Сембин, Е.Мұсабеков, С.Қарасаев, А.Елемесова, Н.Ермекова, А.Әлжанова, т.б. еңбектерінде жалпы қазақ халқының, Қазақстан халқының өсу, даму заңдылықтары зерттелді.

5-тaпcырмa. Мәтінді оқып, мағынасын ұғып алыңыз.

Қазақстандағы демографиялық мәселелер

Қазақстандағы демографиялық мәселелердің сипаты айрықша. Ең алдымен, қазіргі кезде экономиканың дамуы адам мүмкіндігімен сәйкес келмей отыр.  Бүгінгі күні экономикалық даму қосымша жұмысшы күшін қажет етеді, ал, қосымша жұмысшы күші дегеніміз - шетелдік жұмысшылардың келуі,  бала туудың көбеюі т.б.

Елбасы Н.Назарбаев өзінің ақпандағы халыққа Жолдауында «ауылда ғана емес, қалада да бала тууды көбейту керек, мемлекеттің өзі жұмыс беруші болып, тұрғындардың қызығушылығын оятатындай жағдай жасалу керек» деп айтқан. Елбасы, сонымен қатар, қазақ жерінде заңды, заңсыз мигранттар қаптап жүргендіктен, өзіміздің санымызды көбейту керек екенін айтады. 

Қазір Қазақстанда кез келген адам, егер басқа мемлекетте өмір сүру жақсы болса, сол жаққа кетіп қала алады. Ал, оларды елден жібермес үшін мемлекет адамдармен жақсы экономикалық, әлеуметтік саясат жүргізуге тиіс және бала тууды молайту үшін жағдай жасау керек. Тіпті 2015 жылға дейін қазақстандық азаматтардың санын 20 миллионға дейін жеткізу керек деп те айтылған. Алайда, Қазақстанда экономикалық-демографиялық мәселе әзірге өзгеріп отырған жоқ. Елбасы айтқандай, Қазақстан «саны жағынан тым кішкентай ел» болып отыр.  

Рашид Саттаров

6-тaпcырмa. Мақал-мәтелдерді есіңізде сақтаңыз және олардың мағынасын ұғып алыңыз.

Атаңа не қылсаң, алдыңа сол келеді.

Ағаға қарап, іні өсер.
Інісі бардың тынысы бар

Қыз өссе, елдің көркі.

Жеті атасын білмеген жетесіз.

Жеті атасын білген ұл – 

Жеті жұрттың қамын жер.

Өзін ғана білген ұл –

Құлағы мен жағын жер.


1. Қазақстандағы демографиялық мәселелерге көзқарасыңыз қандай?

2. Халық санының өзгеруі қандай жағдайларға байланысты?
3. Демография ғылымының негізін салушы кім?
4. Қандай кәсіби демографтарды білесіз?
БӨЖ тaпcырмacы: «Қазақстандағы демографиялық мәселелер  және оларды шешу жолдары» тақырыбына реферат жазу
Жас отбасы бюджеті
1-тапсырма. Мәтінді оқып, ой бөлісіңіз. Отбасы бюджеті, оны қалай жоспарлаған дұрыс?

Демалысқа қаражат жинау, пәтер ақысын төлеу, балалардың мектептері үшін ақы төлеу және азық-түлік сатып алу – бұл біздің мемлекетіміздегі әрбір отбасының дерлік күнделікті жүгірісі. Осы отбасылардың тек кейбірі ғана осы бағытта жүре отырып, бұл «шеңберден» шығып, қаржылық тәуелсіздік алуға болатынын түсінеді. Кез-келген қаржылық тәуелсіздіктің негізі –дұрыс жоспарлаған отбасы бюджеті.
Қаржылық жоспарлаунемесе қарапайым сөздермен айтатын болсақ – табысты қалай жоспарлаған дұрыс, шығын табыстан көп болғанда қалай қарызға кіріп кетпеу керек.
Бюджетті жоспарлау туралы кеңестерді өткен айлардың мәліметтерінен бастаңыз. Ол үшін отбасылық бюджеттің есебін жүргізіп отыру қажет.
Одан кейін жақында келе жатқан ақшалай шығынды қажет ететін жағдайлар туралы білу керек, мәселен, жақындарыңыздың туған күндері, демалыс, түрлі мерекелер, салық төлемдері, несиелер және басқалары. Біз 
Сіздерге «Үй бухгалтериясы» атты арнайы бағдарлама ұсынамыз. Бұл бағдарлама Сізге шығындарыңыз бен табысыңыздың есебін жүр-гізуге көмектеседі және қаржылық жоспарлауда ыңғайлы құрал болмақ Мерзімділікті ескеру керек екенін ұмыт қалдырмаңыз. Мәселен, Жаңа жыл, 8 наурыз және т.с.с. түрлі мерекелер қарсаңында дүкендер мен супермаркеттер азық–түліктің бағасын көтереді. Көптеген автокөлікпен жүруді сүйетін азаматтар өздерінің темір тұлпарларын мініп, демалысқа шыққанды ұнататындықтан, жазға қарсы, әдетте, жанармай қымбаттай түседі. Ал, күздің кезінде мектеп оқушылары мен студенттерге шығатын шығын көбейе түседі. Қаржылық жоспарлаудан не шығады?!
Қаржылық жоспарлау алға қойған мақсаттарға жетуге көмектеседі. 
Бюджетпен Сіз өз ақшаңызды басқарасыз, ақша Сізді басқармайды. 
Дұрыс құрылған бюджет бос қаражат табуға көмектеседі. 
Қаржылық жоспарлау күтпеген жағдайларға дайын болуға көмектеседі. 
Қаржылық жоспарлау Сізге қарызға кірмей өмір сүруге, немесе қарызыңызды тез өтеуге көмектеседі. Отбасылық бюджет қалай басқарылады?
Отбасы бюджетін қалай тиімді етуге болады? Бүгінгі күні қазақстандықтардың көпшілігі алатын жалақыларының жақсы болуына қарамастан жасаған шығындарының орнын толтыра алмай жатады. Мұндай жағдайға жолықпау үшін отбасылық бюджетті құрып үйрену қажет. Отбасылық бюджеттің түрлері
Дәстүрлі түрде бюджеттің үш түрі бар деп саналады: бірлескен, бірлескен-жеке және жеке бюджет. Бюджеттің түрін таңдауда отбасы мүшелерінің барлығының пікірі ескерілуі тиіс. Әйтпесе, кикілжіңдер туындауы мүмкін.
Отбасылық бюджеттің ең кең тараған түріне бірлескен түрі жатады. Отбасылық бюджеттің бұл түрін әдетте табыс деңгейі тең болмаса зайыбы жартылай немесе толықтай күйеуінің асырауында болатын жұптар пайдаланады. Мұндайда ерлі-зайыптылар қолда бар соманы қалай жұмсау керектігін бірігіп шешеді және келешек шығындарды талқылап, бюджетті бірлесіп жоспарлайды. Жеке бюджет түрінде ерлі-зайыптылар керісінше бюджеттерін дербес түрде құрастырады. Бюджеттің бірлескен-жеке түрінде ерлі-зайыптылар үй шығындарын бірге көтереді, бірақ одан қалған ақшаларын әркім өз қажеттілігіне жұмсайды Шығындар мен кірістерді есепке алу
«Бюджет» сөзі тікелей аударғанда «әмиян» деген сөзді білдіреді. Тұр-мыстық деңгейде бұл сөз ақша шығыстары мен кірістерін есепке алуды білдіреді. Бюджет екі бөлікке бөлінеді: кіріс және шығыс. Қаржылық әл-ауқатқа жетудегі ең маңызды қадам  - іс жүзіндегі жасалынған шығындардың көлемін анықтау. Біріншіден, отбасының барлық шығындарын анықтап, оларды топтастыра білу қажет: қажетті шығындар мен уақытша шығындар. Кейініректе бірінші санаттың шығындарынан азықтану, коммуналдық қызметтер, көлік, балаларды оқыту сияқты отбасылық бюджеттің негізгі көрсеткіштері қалыптастырылады. Уақытша сипаттағы шығындарға жоспарлы (аяқ-киім жөндеу, туыстарға сыйлық алу, күтпеген жағдайлар) және уақытша «көңіл-күйді көтеретін» жоспарланбаған шығындар жатқызылады. Шығындардың соңғы аталған түрлерін біртіндеп қысқарта бастау қажет, себебі олар отбасылық бюджетке орны толмайтын нұқсан келтіріп жатады. Сіз өз шығындарыңызды нақты білетін болсаңыз, сіз оларды жоспарлап үйренесіз, соның нәтижесінде әрқашан да бір соманың қалуын қамтамасыз ететін боласыз.

2-тапсырма. Сөйлемді жалғастырыңыз.

Демалысқа қаражат жинау, ...........................................................................

Кез-келген қаржылық тәуелсіздіктің негізі.................................................
Қаржылық жоспарлау дегеніміз................................................................
Бюджетті жоспарлау туралы кеңестер..........................................................

«Бюджет» сөзі..................................................................................................

Қаржылық әл-ауқатқа жетудегі ең маңызды қадам.....................................

3-тапсырма. Сіздер отбасы бюджетін жоспарлай аласыз ба? Жоспарңызбен бөлісіңіз. Отбасы бюджеті тұрақты болуы үшін қандай кеңестер берер едіңіз?
4-тaпcырмa. Мәтінді оқып, мәтін соңындағы тапсырмаларды орындаңыз.

Жеке қаржылық жоспар
Тағы бір пайдалы кеңес – кез келген табысыңыздың 10-20%-ын сақтап қойыңыз. Осылайша, сіз өз тұрақтандыру қорыңызды немесе, қарапайым тілмен айтқанда,  ақша қорын жинақтайсыз. Бұл соманы мысал үшін депозитке сала отырып, сіз, біріншіден, күтпеген шығындар туындаған кезде өз қаржылық қауіпсіздігіңізді қамтамасыз етесіз, екіншіден, бұл ақшалар енді өз бетінше жұмыс жасап сізге табыс әкелетін болады.
Сондай-ақ, өз ақшаларыңызды жинақтай отырып, сіз жоспарлы түрде, отбасы бюджетіне нұқсан келтірмей, жеке қаржылық жоспар көмегімен өз қаржылық мақсаттарыңызға жете аласыз.
«Жеке қаржылық жоспар» дегеніміз– адамның НЕГЕ және ҚАНДАЙ ЖОЛМЕН қол жеткізгісі келетіні. Мысалы, бұл автокөлік делік. Айта кететін жайт, мақсат қою жеке қаржылық жоспар құрудың алғашқы сатысы болып есептеледі. Мақсат жалпы болмауы тиіс, оны ұқыптылықпен нақтылау қажет. Автокөліктің моделін, түсін, жылын, құнын нақтылаған жөн. Бұдан кейін мақсатыңызды өз табыстарыңыз және мүмкіндіктеріңізбен салыстыру қажет. Бұдан кейін көз алдыңызда бүтін бейне пайда болады – ай сайын сіз қанша қаржы қалдырып тұруыңыз қажет және қаржылық мақсатқа қол жеткізу үшін қанша уақыт қажет болып табылады. Отбасы бюджетін басқару– жеке өнер. Негізі бұл – әдетте бір ай мерзімге құралатын отбасының ақшалай шығыстары мен кірістерін реттеуге бағытталған жоспар. Сіздің келешектегі әл-ауқатыңыз кірістер мен шығыстарды басқара алуыңызға тәуелді болады.
5-тaпcырмa. Берілген сөздердің синонимдерін қажетті сөздерден теріп жазыңыз.
кеңес-




қажет-

құн-




қаржы-
шығын-



ұқыпты-
мақсат-



келешек-

Қажетті сөздер:  болашақ, ақша, тыңғылықты, баға, зиян, залал, қиял, құнтты, мақсат, мұқият, арман, керек, қаражат, тиянақты, тиіс, үміт, нұқсан
6-тaпcырмa. Берілген сөздердің антонимдерін жазыңыз.
шығын-

ұқыпты-

келешек-

кіріс-

тәуелді-

7-тaпcырмa.Ойталқы![image: image6.wmf]
· «Ақша табу»  тіркесіне антонимдер білеміз бе?

· Ақшаны жақсы көретін адамды қалай атаймыз?

· Ақшаны қыспай, бере беретін адамды қалай атаймыз?


1. Болашақ үй иесі ретінде отбасы бюджетін қалай жоспарлай аласыз?

2. Дәстүрлі түрде бюджеттің неше түрі бар?

3. «Жеке қаржылық жоспар» дегенімізді қалай түсінесіз? 

4. Отбасылық бюджетті жоспарлау деген не?

БӨЖ тaпcырмacы:

Жас отбасының негізгі шығындары
1-тaпcырмa. Мәтінді оқып, өз ойларыңызды қосыңыз.

Отбасы бюджетін жоспарлай білейік
Сіз отбасы бюджетін жоспарлай аласыз ба? Қаржыны қалай жұм​сау​ды білмесеңіз, Қазақстан Республикасы Ұлттық банкінің Алматы қаласында​ғы өңірлік қаржы орталығын дамыту комитеті сізге көмектесуге әзір. Егер сіздің осы уақытқа дейін өз ақшаңызды, атап айтқанда, отбасы бюджетін бө​лу жоспарыңыз болмаса, онда асы​ғуыңыз керек. Егер адам қайда баратынын білмесе, онда болашақта да ол ешқайда бармайды. Кез келген жоспарды, оның ішінде қаржы жоспарын сая​хат​шының жол картасымен са​лыстыруға болады. Ондай картасы болмаса, адам адасады және көздеген жеріне тез жете алмайды. Сондықтан адам бір орында тұрып қалмай, алға ұмтылғысы келсе, жоспардың болуы – өмірлік қажет талап.
Қаржы жоспарын жасау үшін әуелі ағымдағы қаржылық ахуалды талдау қажет. Ол үшін алдымен бір айдағы және бір жылдағы кіріс пен шығыс туралы есеп жасау керек. Одан кейін қолда бар активтер мен пассивтерге талдау жасалуы тиіс.
Жас отбасының бюджеті. Мысалы екі адамнан тұратын, от​басылық бюджетті енді ғана бірле​сіп жүргізе бастаған жас от​ба​сы​ның қаржы жоспарын қа​рас​ты​ра​йық.
Сондай-ақ жас отбасында 200 000 теңге несие (кредит) бар десек, жас жұбайларда қосымша ақша жинау үшін қаржы мүлде қалмайды. Мұндай жағдайда бірінші кезекте барлық күшті берешекті жоюға салу қажет. Сондай-ақ отбасылық бюджетті қалыптастыруға арнал​ған тәсілді өзгерту қажет. Егер қа​зір​гі жағдайда оның пассиві көп бол​са және негізінен отбасының ағым​да​ғы қажеттіліктерінен тұ​ратын бол​са, болашақта бюджет кіріс әке​ле​тін активтермен толықтырылуы тиіс.
Бюджетті қалыптастыру жолдары қандай? Бюджеті барынша шектелген жоғарыдағы​дай отбасының шығыстарын қыс​қарту, әрине күр​де​лі болады. Сондықтан негізгі күш несиені тезірек өтеуге аударылады. Несиеден құтылса, жас отбасына қаржылай қор жинау үшін “артық” ақша пайда болады.
Екінші кеңес: отбасының тұрақты қо​рын қалыптастыру толық аяқ​тал​ған​​ша қарызға ақша алмау және н​е​​сие​​ге ірі тауарлар сатып алмау керек.
Үшіншіден, отбасы шығын жұм​​салатын жерде үнемдеу керек, бі​рақ ешқашан тұтынудан үнемдемеу қажет.
[image: image7.wmf]2-тапсырма. Төмендегі сұрақтарға жауап беріңіз (ойларын жеткізуге тырысу, өз ойларын  білдіру, монолог)

· Сіз ақшаңыз көп болғанда, өзіңізді қалай сезінесіз? 

· Ал аз ақшаңыз қалса ше? 

· Қарызды қалай бересіз?
· Қарыз алғанда, не істейсіз?
· Сіз бір затты сатып алғанда, не ойлайсыз?
· Қанша ақша болғанын қалайсыз, оны неге жұмсайсыз?
· Айлығыңызды қалай жұмсайсыз?
3-тaпcырмa. Мәтінді оқып, өз отбасыңыздың қаржы жоспарын жасаңыздар. 
Қаржы жоспары
Жас отбасына ақша ауадай қажет болып, көбінесе қаражаттан қысылып қалады. Дәл осы кезеңде (шағын отбасылық кикілжіңнен соң) қаржылық жоспар құру жолы көмектеседі. Әр ай сайын шығындар есебін жасап, тізімдеп отырған дұрыс.

Қысқасы, отбасы шығынын дұрыс жұмсау үшін қаржылық жоспар құру керек:

1. Пәтер жалдауға кететін шығындарды есептеу. Бұл есепке коммуналды қызметтер, интернет, азық түлік, тұрмыстық химия, ұялы телефондар шығыны кіреді. Бұл – міндетті түрдегі шығындар, онсыз емес.

2. Күнтізбеге қарау керек. Алда туған күн, салтанатты (торжественный) жағдайлар болып жатса, сыйлыққа деп ақша қалдырып қою керек.

3. Аяқ асты қаражат қажет болып қалатын күндерді де ескерген жөн. Оны жөнсіз шашпауға тырысу керек (кім біледі, суағарлар сынып қалуы мүмкін).

4. Көңіл көтеруді де естен шығармаған дұрыс.
Сөздік
1. қысылу-быть прищемлённым,чувствовать себя стеснённым; оказаться затруднительном положении

2. кикілжің-недоразумение; размолвка; ссора

3. жоспар-план

4. тізімдеу-заносить в список; записывать по порядку, запись в список

5. пәтер жалдап алу-снять квартиру

6. күнтізбе-календарь

7. аяқ-астынан-неожиданно

8. суағар-водослив

9. сыну-ломаться; биться; разбиваться

10. көңіл көтеру-поднять настроение

4-тапсырма. Сөз тіркестерімен сөйлем құрастырыңыз.
1. жас отбасы

2. шығынды есептеу

3. жоспар құру

4. отбасылық кикілжің

5-тапсырма. Мәтінге қосар пікірлеріңіз бен ұсыныстарыңызды жазыңыздар.

1. Бюджетті қалыптастыру жолдары қандай?

2. Отбасы шығынын дұрыс жұмсау үшін қаржылық жоспарды қалай құру керек?
3.Ақшаңыз көп болған жағдайда қалай жұмсар едіңіз? 
БӨЖ тaпcырмacы:
ҚР отбасын әлеуметтік қорғау жүйесі
1-тaпcырмa. Мәтінді оқып, танысыңыздар.

Әлеуметтік қорғау және оның түрлері
Қазақстан Республикасының Конституциясына сәйкес азаматқа ауырған, мүгедек болған, асыраушысынан айырылған жағдайда және өзге де заңлы негіздер, бойынша жалақы мен зейнетақының аз мөлшері, жасының жетуіне байланысты әлеуметтік жағынан қамсыздандырылуына кепілдік беріледі.

Әлеуметтік қорғау - бұл өмірлік қажетті игіліктердің белгілі бір деңгейін (қарттық, денсаулық жағдайына, асыраушысынан немесе жұмысынан айырылуына және басқа да заңды негіздерге байланысты экономикалық белсенділік көрсете алмайтын) және тиісті ақы төленетін еңбекке қатысу арқылы өзін қамтамасыз ете алмайтын азаматтарға белгілі бір жақсы тұрмыс деңгейін қамтамасыз ету шараларының жүйесі. Жалпы науқастарға уақытша еңбекке жарамсыз болып қалғанда әлеуметтік жәрдемақы тағайындалады. Әлеуметтік жәрдемақылар, сондай-ақ жүктілікке және бала тууға байланысты, тікелей перзентханадан бала асырап алған әйелдерге (еркектерге) тағайындалады. Бұл жағдайда әлеуметтік жәрдемақы бала асырап алған күннен бастап баланың туғанына 56 күн өткенге дейінгі барлық кезеңге тағайындалады.

Бала дүниеге келгенде ең төменгі есептік көрсеткіштің 10 еселегі мөлшерінде бір рет жәрдемақы төленеді. Қызметкерлерге әлеуметтік жәрдемақыны жұмыс берушінің қаржысы есебінен төлеу тәртібі заңда қарастырылған. Біздің елімізде "Мүгедектігіне, асыраушысын жоғалтқан жағдайда және жасына байланысты мемлекеттік әлеуметтік жәрдемақылар туралы" Заң қабылданған.

Егер қызметкердің уақытша еңбекке жарамсыздығы жарақатқа немесе кәсіби ауруға байланысты болса, онда жұмыс беруші әлеуметтік жәрдемақыны еңбекке жарамсыздықтың бірінші күнінен бастап ол жұмысқа шыққанша не мүгедектігі анықталғанша орташа айлық жалақысының 100 пайызы мөлшерінде төлейді. Әлеуметтік жәрдемақы төлеу жөніндегі міндеттерін орындамағаны не ойдағыдай орындамағаны үшін жұмыс беруші заңда белгіленген тәртіп бойынша жауап береді.

Жұмыс берушіге, сондай-ақ қызметкердің жарақаттануына және өзге де денсаулығының бұзылуына байланысты келтірілген зиянның орнын толтыру міндеті жүктеледі. Егер жұмыс берушінің кінәсінен қызметкер өзінін қызметтік міндеттерін орындау үстінде жарақат алса немесе денсаулығына өзге де зиян келтірілсе жене соның салдарынан ол толықтай немесе ішінара еңбекке қабілеттілігін жоғалтса, онда жұмыс беруші қызметкерге сақтандыру орнын толтыру төлемі болмаған жағдайда белгіленген тәртіп бойынша және мәлшерде оған келтірілген зиянның орнын толтыруға міндетті. Қызметкердің жарақатты немесе денсаулығына келтірілген өзге де зиянды қай жерде алғандығына қарамастан (кәсіпорын аумағында ма, не одан тыс жерде ме) жұмыс берушінің оған кінәлілігі дәлелденген жағдайда жұмыс берушінің материалдың жауапкершілігі туындайды. Егер жұмыс беруші қызметкердің денсаулығына келтірілген зиянға өзінің кінәлі еместігін дәлелдесе, онда ол зиянның орнын толтырудан босатылады.

Келтірілген зиянның орнын толтыру дегеніміз - зақымданған қызметкердің еңбекке қабілеттілігін жоғалту, не онын төмендеуі салдарынан жоғалткан жалақысының, табысының мөлшерінде (немесе олардың тиісті белігі мөлшерінде) ақша сомасын төлеуді, біржолғы жәрдемақы төлеуді және денсаулығының бұзылуына байланысты шығарылған қосымша шығындарының орнын толтыруды білдіреді. Зардап шеккен қызметкер қайтыс болған жағдайда, келтірілген зиянның орнын толтыруды талап етуге; қайтыс болған адамның асырауындағы еңбекке жарамсыз адамдардың немесе ол өлген күнге дейін асырап-бағу үшін одан қаржылай көмек алып тұруға құқылы адамдардын; қайтыс болған адамның ол өлгеннен кейін туған баласының; сондай-ақ ата-анасының біреуінін жұбайының немесе жұмыс істемейтін және өлген адамнын жасы сегізге толмаған балаларының інілері мен қарындастарының немерелерін бағумен айналысатын өзге де отбасы мүшесінің құқығы бар.

Зардап шеккен қызметкердін алған енбек жарақатына байланысты жұмсалған қосымша шығындардын орнын толтырудың тәртібі мен шарттары да белгіленген. Мәселен, кәсіпорын зардап шеккен қызметкердің денсаулығы жойылуынан жоғалтқан жалақысының орнын толтырумен қатар, оның алған жаракатына байланысты шығарған қосымша шығындарының да (қосымша тамақтануға, дәрілер сатып алуға, медициналық тексерілуге және денсаулығын қалпына келтіруге, тіс салдыруға, оны күтуге, санитарлық емделуге, зардап шегушінің емделетін жерге әрлі-берлі барып-қайтуға қажет жолақысын, ал қажет болған жағдайда оның қасына еріп жүретін адамнын да жолақысын қоса) орнын толтырады. Алған жарақаттарынын немесе кәсіби аурудың салдарынан мүгедек болған қызметкерлер өздері еңбек қатынасында тұратын жұмыс берушілердің қаржысы есебінен жүріп-тұру құралдарымен, еңбектік- әлеуметтік қалпына келтірудің басқа да түрлерімен қамтамасыз етіледі.

Жұмыс беруші осы айтылған міндеттерді орындаудан жалтарған жағдайда мүгедектердің немесе олардьщ мүддесін қорғайтын әлеуметтік камсыздандыру органдарының талаптары бойынша сот алдында жауап беретін болады. Қолданылып жүрген заңға сәйкес мүгедектердің жұмыска орналасуға қақысы бар. Мемлекет күйі төмен азаматтарды әлеуметтік қорғау жөнінде де шаралар қолданып отырады. Адам басына шаққандағы орташа табысы кедейлік шегінен аспайтын Қазақстан Республикасы азаматтарының, оралмандардың, босқындар мәртебесі бар адамдардың, шетелдіктердің, Қазақстан Республикасында тұруға құқығы бар және тұрақты тұратын азаматтығы жоқ адамдардың атаулы әлеуметтік көмек алуға қақысы бар. Еңбекпен қамту мәселелелері бойынша әкілетті органдарда тіркелмеген жұмыссыздарға атаулы әлеуметтік көмек тағайындалмайды. Дәлелді себептерсіз ұсынылған жұмыстан немесе жұмысқа орналасудан бас тартқан, қоғамдық жұмыстарға, оқуға және қайта оқуға қатысудан өздігінен бас тартқан жұмыссыздар алты ай бойы атаулы әлеуметтік көмек алу құқығынан айырылады.

2-тaпcырмa.
Халықты зейнетақымен қамтамасыз етудің жеке және ортақ жүйелері

Зейнетақымен қамтамасыз етудің құқықтық және әлеуметтік негіздері Қазақстан Республикасының "Қазақстан Республикасында зейнетақымен қамтамасыз ету туралы" Заңы арқылы реттеліп отырады. Қазақстан Республикасының аумағында тұратын шетелдіктер мен азаматтығы жоқ адамдардың, заңда және халықаралық шарттарда өзгеше көзделмесе, республика азаматтарымен бірдей зейнетақымен қамтамасыз етілуіне құқығы бар.

Жалпы ереже бойынша, еркектер - 63 жасқа, әйелдер - 58 жасқа толғанда зейнеткерлікке шығуға қақысы бар. Кейбір адамдардың ел алдында сіңірген еңбегі үшін зейнеткерлікке шығуға қақысы бар, мысалы, мерзімді қызметтегі әскери қызметшілер, құқық қорғау органдарының қызметкерлері 5 баласы бар және оларды 8 жасқа дейін тәрбиелеп өсірген әйелдердің 53 жасында зейнеткерлікке шығуға еркі бар. Жасы бойынша зейнетақы төлемдерінің ең жоғары мөлшері 2024 жылы 152 295 теңгеге жетеді. Бұған қоса, мемлекеттік базалық зейнетақы төлемі қарастырылған, оның ең жоғары мөлшері 2024 жылы ең төменгі күнкөріс деңгейінің 105 пайызын, яғни 45 578 теңге болады. Зейнетақы төлемдерінің жалпы сомасы 197 873 теңге болады
Бүгінде Қазақстанда зейнетақымен қамтамасыз етудің үш дәрежелі жүйесі қалыптаскан:

· бірінші дәрежесі - мемлекеттік негіздегі зейнетақы;

· екіншісі - міндетті зейнетақы жарналары есебінен болатын ортақ жүйе мен жинақтаушы зейнетақы қорларынан тұратын зейнетақы;

· үшіншісі - ерікті және кәсіби зейнетақы аудару есебінен қосымша төлеу.

Келешекте негізгі зейнетақы дәрежесін күнелту минимумы дәрежесіне жақындату жоспарлануда. Зейнетақымен қамтамасыз етудің ортақ жуйесі - көсіпорындардың, ұйымдардың, мекемелердің ерікті ақша аудару есебінен зейнетақы төлеу дегенді білдіреді. Жеке жинақталган жүйе - нақты зейнетақы қорындағы өзінің жеке есебіне табыстарын аудару арқылы әрбір азаматтың зейнетақы сомаларын қалыптастыруы.

3-тaпcырмa.
Зейнетақы қорлары
Міндетті және ерікті зейнетақылық жарналар болады. Міндетті зейнетақылық жарналарды төлеуді (жинақтаушы зейнетақы корларға) жеке және заңды тұлғалар, сондай-ақ заңды тұлға құрмастан кәсіпкерлікпен және өзге де қызметтермен айналысатьш жеке тұлғалар жүзеге асырады. Ерікті зейнетақылық жарналарды жеке және заңды тұлғалар зейнетақылық шарттарға сәйкес мемлекеттік емес жинақтаушы зейнетақы қорларына төлейді. Қазақстанда 1997 жылдан бастап жинақталу зейнетақымен қамтамасыз ету жүйесі жұмыс істейді. Бүгінде зейнетақымен қызмет көрсететін әр түрлі фондалар бар.

Реформа мезетінен қазіргі уақытқа дейінгі жинақтаушы зейнетақы жүйесінің принциптері болып:

· зейнетақы жүйелерін мемлекеттік реттеу;

· зейнетақы каржы жинақтарын қалыптастыру үшін азаматтарды жинақтаушы зейнетақы қорын таңдау құқығымен қамтамасыз ету;

· азаматтарды белгіленген зейнетақының аз мөлшерімен қамтамасыз етуге тікелей мемлекеттік кепілдік беру;

· зейнетақы және басқа әлеуметтік қамтамасыз ету формаларына шек кою;

· зейнетақы қаржы жинақтарын қалыптастыруға еңбекке қабілетті жастағы әр азаматтың қатысуы міндеттілігі;

· еңбекке қабілетті азаматтардың қартайған шағында өздерін зейнетақымен қамтамасыз етуіне жеке жауапкершілігі;

· жинақтаушы зейнетақы қорларына ақша салудың қауіпсіздігі мен сақталуынын халықка тиімділігі;

· жинақтаушы зейнетақы қорларындағы зейнетақыға азаматтардың мұрагерлік құқығын қамтамасыз ету;

· әр азаматтың өз еркімен қосымша зейнетақымен қамтамасыз етілу кұқығы;

· азаматтардың зейнетақысын сақтауы инвестиция арқылы экономикаға қосқан үлесі болып табылады.

Мемлекет мемлекеттік жинақтаушы қорда зейнетақы жарналарының сақталуына кепілдік береді. Зейнетақылық жинак каржыларының колсұғылмай сақталуын түрлі шаралар жүйесі аркылы камтамасыз етеді, атап айтканда, жинақтаушы зейнетақы корларының зейнетақы жарналарын түсіру және зейнетақылық төлемдер төлеу жөніндегі қызметін лицензиялаужолымен жүзеге асырады; жинақтаушы зейнетақы корларының жылдық каржылық есептерін міндетті түрде аудиторлық тексеруден өткізу аркылы жасайды, жинақталған зейнетақылық каржыларды алушының таңдауы бойынша толық көлемінде немесе ішінара сақтандыру жолымен де және тағы басқалай төсілдермен жасайды. Салымшылардың зейнеткерлік шарттар жасасу үшін жинақтаушы зейнетақы қорын дербес таңдап алуға, зейнетақылық қаржы жинактарының жағдайы туралы акпараттар алуға құқығы бар.

Сонымен, әлеуметтік қамсыздандыру дегеніміз - қартайған және еңбекке қабілетсіз азаматтарды, сондай-ақ балалы отбасыларды қамтамасыз ету және оларға қызмет көрсету жүйесі. Мемлекет тұрмысы нашар азаматтарды әлеуметтік қорғау жөнінде де шаралар ұолданады. Адамның әлеуметтік құқығы дегеніміз - адамдардың белгілі бір жағдайларда мемлекеттен материалдық игіліктер алуына мүмкіндіктер беретін олардың конституциялық құқықтарының жиынтығы. Зейнетақы дегеніміз -азаматтарға заңда белгіленген жағдайларда мемлекет немесе өзге де субъектілер тарапынан өмір бойы үздіксіз беріліп отыратын ақшалай төлем.


4-тaпcырмa.
Отбасын әлеуметтік қорғау


Әлеуметтік қорғау дегеніміз – адамдарға қолайсыз жағдай туғанда (қартаю, денсаулығының кемуі, асыраушысынан айырылу, жұмыссыздық т.б.), олардың  өмір сүруіне қажетті жағдай жасайтын жүйе. 


Халықаралық тәжірибені талдай келе, әлеуметтік қорғаудың басты элементтері болып саналатын: 

1) мемлекеттік жәрдемақы;

2) міндетті әлеуметтік сақтандыру;

3) жинақтаушы зейнетақы қоры;

4) әлеуметтік жәрдем.


Қазақстанда нарықтық экономика кезеңі аяқталып келеді. Экономикалық қатынастардағы өзгерістер әлеуметтік қорғаудың неғұрлым қолайлы жүйесін талап 

етеді. 

5-тaпcырмa.  Төменде берілген сөздермен және сөз тіркестерімен сөйлемдер құраңыз.

Қорғау, асыраушысыз, жұмыссыздық, өмір сүру, жәрдемақы, сақтандыру, зейнетақы, нарықтық экономика.

6-тaпcырмa. Сұрақтарға жауап беріңіз.

1. Менің анам 58 жасынан бері зейнетақы алады, ал сіздің анаңыз ше?

2. Біздің қаламызда жұмыссыздық көбейіп келеді, ал сіздерде ше?

3. Қалада өмір сүру қымбат, ал ауылда қалай?

4. Асыраушысынан айырылған отбасына мемлекет жағдай жасай ма?

5. Мына сұрақтарды топ болып талқылаңыз.

а) Отбасын әлеуметтік қолрғау дегенді қалай түсінесіз?

ә) Қартайған адамдарға мемлекет қандай қамқорлық жасайды?

б) Жинақтаушы зейнетақы қорының рөлі қандай?

в) Некелесу кезінде ата-анамен ақылдасудың керегі неде?

1. Әлеуметтік қорғау және оның түрлері қандай?

2. Отбасын әлеуметтік қорғау дегенді қалай түсінесіз?

3. Халықты зейнетақымен қамтамасыз етудің  жүйелері қандай?

4. Қартайған адамдарға мемлекет қандай қамқорлық жасайды?

БӨЖ тaпcырмacы:

ҚАЗІРГІ ТҰРҒЫН ҮЙ

Тұрғын үй түрлері
1-тaпcырмa. Мәтінді оқып, танысыңыздар.

Қазақстан Республикасындағы тұрғын үй  мәселесі


1995 жылғы 30 тамызда қабылданған Қазақстан Республикасы Конституциясында азаматтарды тұрғын үймен қамтамасыз ету үшін барлық жағдайдың жасалуы қаралған. Тұрғын үй мәселесі өмірдегі ең басты мәселе болған және бола да береді. Ф.Энгельс: «Бір нәрсені өндіру үшін адамдардың тамағы, киімі және баспанасы болу керек...»,-деген. 


1993 жылғы 6 қыркүйекте ҚР Президентінің Жарлығымен «Жаңа тұрғын үй саясатының мемлекеттік бағдарламасы және оны жүзеге асырудың механизмдері» бекітілді.  

Қазақстан Республикасындағы жаңа тұрғын үй заңдылығы. 

1992 жылғы 1 маусымда Қазақстан Республикасының тұрғын үй кодексі қабылданды. Қазіргі кезде негізгі заңшығарушы актілердің қатарында ҚР-ның 1997 жылғы 16 сәуірде қабылданған «Тұрғын үй қатынастары туралы» Заңы жатады. 


Тұрғын үй заңдылығы жатақханалар мен қызметкерлерге берілетін мекемелердегі мекенжайларды бөлу мәселесімен де шұғылданады.


Мемлекеттік тұрғын үй қорынан әр адамға 15-18 шаршы метр, ең кемі бір бөлмелі пәтер беріледі. 


Мемлекеттік немесе әскери, бюджеттік ұйымдарда қызмет істемейтін азаматтар табысы аз, мемлекет тарапынан әлеуметтік қорғалатын азаматтар болып есептеледі. Оларға тұрғын үй ҚР Үкіметі белгілегендей көлемде, ең кемі бір бөлме беріледі. Табысы аз әлеуметтік тұрғыдан қорғалатын азаматтар «Тұрғын үй туралы»  Заңның 68 бабымен белгіленген.  Оларға І-ІІІ топтағы мүгедектер мен ҰОС-на қатысушылар, көп балалы азаматтар, зейнеткерлер, оралмандар, толымсыз отбасылар, мүгедек-балаларды тәрбиелеп отырған отбасылар жатады. 

2. Жаңа сөздермен таныс болыңыз.

тұрғын үй – жилье

қамтамасыз ету – обеспечить

жағдай жасау – создать условие

жүзеге асыру – осуществить

заңшығарушы акт – законодательный акт

жатақхана – общежитие

әлеуметтік қорғалу – социально обеспечить

табысы аз – малоимущий

көп балалы – многодетный

оралмандар – репатрианты
мүгедек-бала – дети-инвалиды

толымсыз отбасылар – неполные семьи

3. Сұхбаттасыңыз.

· Қазақстанда тұрғын үй мәселесінің шешілу жайы қалай деп ойлайсыз?

· _____________________________________________________.
· Қала тұрғындарына тұрғын үй беру мәселесі бойынша жасалған мемлекеттік бағдарлама жайлы не білесіз?
· _____________________________________________________ .
· Мемлекеттік тұрғын үй қорынан әр адамға берілетін мекенжай көдемі қандай?
· _____________________________________________________.
·  Табысы аз азаматтар мемлекет тарапынан қамқорлыққа алынған ба? Оларға кімдер жатады?
3.Мақалдарды біліп алыңыз.

· Қайран менің өз үйім, кең сарайдай боз үйім.

· Үйі бардың күйі бар, үйі жоқтың күйі жоқ.

· Үйдің жылы-суығы қыс түскенде білінер,

Адамның алыс-жуығы іс түскенде білінер.

· Үй іші толған жансың, бір-біріңе меймансың.

4. Жатыс жалғаулы тіркестерге назар аударыңыз, оларды аяқтаңыз. 

Қазақстан Республикасын-да-ғы ...;

Бүгінгі өмір-де-гі ... ;

1993 жылғы 6 қыркүйек-те-гі ... ;

Қызметкерлерге берілетін мекемелер-де-гі ... ;

Жаңа мекенжай-да-ғы ... ;

Тұрғын үй қорын-да-ғы ... ;

5.Төмендегі сұрақтарға жауап беріңіз. 

1. Мәтінде қандай мәселе әңгіме болды?

2. Тұрғын үй алудың басты қандай жолдары бар?

3. Зейнеткер адам пәтерді қандай жолмен ала алады?

4. Мұғалімдер мен дәрігерлердің, жалпы бюджет қызметкерлерінің пәтерді қалай алуы мүмкін?

6.Сөйлемдерді толықтырыңыз.

1) Мараттың жалақысы аз болған... ипотекаға пәтер ала алмады.

2) Менің апам жеңілдік... пәтер алудың кезегінде тұр.

3) Біз өз қаражатымыз... пәтер сатып алдық.

4) Көрші ағай университте мемлекеттік бағдарлама... пәтер алды. 

5) Үлескерлік... құрылысқа кірудің қаупі бар. 

7. Асты сызылған сөздер мен сөз тіркестеріне қойылатын сұрақтарды (қалай? қайда? несіне? қандай?) таңдаңыз. 

Тұрғын үй департаментінде  (істейді)

Ипотекамен (аламын)

Өз қаражатына (алды)

Күнкөрісіне (жетеді)

Статистика бойынша (5-10 пайызы)

Мемлекеттік бағдарлама бойынша (алды)

Үлескерлікпен (алды)

Асыраушысы жоқ (отбасы)


1. Тұрғын үй алудың басты қандай жолдары бар?

2. Мемлекеттік бағдарламамен кімдер пәтер ала алады?

3. Қазақстан Республикасындағы жаңа тұрғын үй заңдылығы туралы не білесіз?
БӨЖ тaпcырмacы:

Қаладағы және ауылдағы тұрғын үй құрылысы
1-тапсырма. Мәтінді оқып, мазмұндаңыз, есімдіктерді табыңыз.
Біздің ауыл

Біздің ауыл қаладан 60 шақырым жерде орналасқан. Ауылдың көшелері түзу, кең, асфальттанған. Ауыл тұрғындары үйлерін жаңа сарынға лайықтап тұрғызып жатыр, ал ескілерін жақсы жөндеп алған.

 Біз орталықтағы мына үлкен екі қабатты қызыл кірпіш үйде тұрамыз. Біздің үйіміз үлкен, жаңа. Өткен жылы әкем үлкен ағам екеуі бұл үйді қайта күрделі жөндеуден өткізді. Барлық бөлмелерге жаңа есік, терезелер қойылды. Екінші қабаттағы демалатын холл қайта жөнделіп, ол жерге компьютер қойдық. 

Екінші қабаттағы менің бөлмемнің терезелері бақшаға қарайды. Біздің бақшамыз кең және онда алма, алмұрт, өрік сияқты жеміс ағаштары  бар.  Бізге келген қонақтар мұнда еркін демалады. Көктем, жаз айларында таңертең терезені ашсаң, жемістердің иісі аңқып, көңіліңді қуанышқа бөлейді. 

Биыл ауылдың орталығында осы жаңа мектепті, мына кітапхананы, спорт кешенін салды. Келесі айда Мәдениет сарайы іске қосылмақ. Ауылда жастар көп, олар - институт бітіріп, жолдамамен келген мұғалімдер, дәрігерлер және ауыл шаруашылығы қызметкерлері. Бұған бәріміз қуаныштымыз.

Жаңа сөздер мен сөз тіркестерін біліп алыңыз.

Ауыл тұрғындары – сельчане

Жаңа сарынға лайықтап – по новому стилю

Күрделі жөндеу – капитальный ремонт

Шаруақор – трудолюбивый

2-тапсырма. Суретке қарап, мәтін құрыңыз. Мәтінде ілік, барыс, табыс және жатыс септігіндегі сөз тіркестері болсын.  


3-тапсырма.Мәтінді оқып, баяндаңыз. 
Астана – Қазақстанның  бас қаласы. Бұл жақта қыс – ұзақ, жаз – қысқа. Қыста ауа райы суық. Есіл – әдемі өзен. Астанада жаңа қала салынып жатыр. Жаңа қалада үлкен әдемі ғимараттар көп. 

Жаңа қалада денсаулық сақтау мекемелері көп. Қалалық аурухана, кардиологиялық орталық, «Мейірім», ана мен бала орталықтары бар. Астанаға қонақтар көп келеді. Олар Бәйтеректе, Думанда, Атамекенде, Пирамидада болады. 

Бәйтерек монументі – Астананың мақтанышы. Оның биіктігі – 105 метр. 97 метр биіктікте көру алаңы орналасқан. Адамдар бұл жерден бүкіл Астананы алақандағыдай анық көреді. Монументте екі лифт жұмыс істейді.

4-тапсырма. Төмендегі сұрақтарға өз сөзіңізбен толықтырып жауап беріңіз. 

1. Астана қаласының ауа райын сипаттаңыз.

2. Қаладағы жаңадан іске қосылған денсаулық сақтау мекемелерін білесіз бе? 

3. Бәйтерек монументі жайлы не білесіз?

4. Астанадағы жаңа тұрғын үйлер сізге ұнай ма?


5-тапсырма.Мәтінді оқып, өз ойыңызды айтыңыз.

Ауылым –алтын бесігім

Ауыл – қазақтың алтын бесігі, түп төркіні десек, қателеспеген болар едік. Аттың құлағында асыр салып ойнаған халқымыз кең-байтақ, дархан даламыздың ауыл – анамыздың перзенті. Ауыл ананың аялы алақанынан талай ұлы ғалымдар, ақындар мен жазушылар, көптеген қоғам қайраткерлері түлеп ұшқан жоқ па? Кіндік қаны тамып, кірін жуған ауылына ақындар жыр жолдарын, жазушылар сөз қорларын аяды ма?
Алайда уақыт өтіп, жылдар жылжи келе алдымыздағы бұрынғы жалындаған жастардың қатары сиреп барады. Біреулер қалаға білім іздеп кетсе, енді біреулер екі қолға бір күрек тауып жұмыс істеу үшін кетеді.

Сен де кеттің,

Мен де кеттім,

Ол да кетті ауылдан.

Осынымыз ұят болды-ау,

ұят болды-ау қауымнан!

… момын жұрттың, арқа сүйер,

азаматы біз едік. –

деп Мұқағали Мақатаев айтқандай, шынымен де, бола-шағынан зор үміт күткен ауылдың арқа сүйер азаматтары қалаға ала көшіп бара жатса жаның қалай қынжылмасын. Әрине оларға да кінә тағуға болмайды. «Туған жерім, тал бесігім» – деп іліп істер кәсібі жоқ жерде, құрдан-құр қол қусырып қалай отырсын. Қайда барса қалмайтын, шешімін бір таппайтын осы жұмыссыздық мәселесі жастардың ауылда тұрақтай алмауының басты себебі. Сонымен қатар, көптеген ауылдарда электр энергиясы, су, жол сияқты мәселелер әлі күнге дейін дұрыс арнаға түсе қойған жоқ. Әсіресе ауылдардың электр энергиясымен толық қамтамасыз етілмеуі – адамдардың ауылда қоныстанбауының негізгі себептерінің бірі.

Дәлірек айтқанда, халық бар жарықтың жоқтығынан зардап шегіп отыр. Бүгінгі ғылыми техника шарықтап дамыған таңда электр энергиясынсыз ешбір техниканың жұмыс істемейтіні бесенеден белгілі. Жоққа жүйрік жетпейді, ал бар нәрсені игілігіне істете алмай жатқан ауыл тұрғындарының өкпесі қара қазандай. Егер бар технологияның қызығын көрмей, игілігіне пайдалана алмаса, ғылым мен білім салтанант құрған XXI ғасырда өмір сүрудің қажеті қанша? Ал бұл сұраққа әлі мектеп бітірмеген менің өрем жете қоймайды десек те, кемел келешекте ауылымыздың болашағы жарқын, ертеңі айқын болады деген үмітіміз үзілмек емес…

авторы Мөлдір Бекжан

6-тапсырма. Мәтінді оқып, мазмұндаңыз 

Киiз үй

Oндaғaн ғacырлaр бoйы қaзaқтaрдың нeгiзгi шaрyaшылығы көшпeлi жәнe жaртылaй көшпeлi мaл шaрyaшылығы бoлып кeлдi. Coнымeн қaтaр iрi өзeндeр мeн көлдeр мaңындa жaртылaй eгiншiлiкпeн aйнaлыcaтын ayдaндaр дa кeздecтi.




Көшпeндiлeр өмiр бoйы жыл мeзгiлдeрiнe cәйкec көшiп-қoнып жүрyгe мәжбүр бoлды. Oлaр жылдың жылы мeзгiлдeрiн көктey мeн жaйлayдa өткiзiп, күн caлқындaғaн кeздe күздeyгe көштi. Ocы жeрдe көктeмдe eгiп кeткeн eгiнiн жинaп, қыcтayғa қaйтa oрaлды. Көшпeндiлeрдiң ocындaй өмiр caлтынa ыңғaйлы тұрғын үй-киiз үй бoлып тaбылды. Мaл-aдaмғa қoрeк бoлyмeн қaтaр, қoлөнeргe қaжeттi шикiзaт өнiмдeрiн дe бeрдi. Көшпeндiлeр тeрiдeн тoндaр, тұлыптaр, бac киiмдeр, шaлбaрлaр, aяқ киiмдeр тiктi. Aл жүннeн киiз бacты. Жүн иiрiп мaтa, кiлeм тoқыды. Coндaй-aқ жүннeн тұрғын үйгe қaжeт киiздeр мeн үйдiң iшiнe қaжeттi жacayлaр дaйындaлды. Coндықтaн дa көшiп қoнyғa ыңғaйлы, жинaлмaлы үйдiң көп бөлiгi киiздeн дaйындaлғaндықтaн, xaлық aрacындa "киiз үй" дeгeн aтқa иe бoлды. Киiз үйдiң cүйeгi aғaштaн жacaлды. 

Киiз үйдiң көшпeлi тұрмыcқa бeйiмдiлiгi жaйлы қaзaқ жeрiндe бoлғaн жaт жұрттық caяxaтшылaр көп жaзғaн eдi. XYIII ғ. eкiншi жaртыcындa әcкeри құрылыcшы, кaпитaн И.Г.Aндрeeв: "Қaзaқ қoлөнeрiнiң бacты caлacы - киiз үй жacay", - дeп жaзғaн eдi. Рeceй жәнe Рим Ғылым Aкaдeмиялaры мeн Кoрoльдiк aғылшын ғылыми жинaлыcының мүшeci П.C.Пaллac 1766 жәнe 1769 ж.ж. Бaтыc Қaзaқcтaндa бoлып, Жaйықтың шығыc жaғынa көшiп бaрa жaтқaн қaзaқтaрдың тұрмыc-тiршiлiгiнe бaйлaныcты: "Қaзaқтaр киiз үйлeрдe тұрaды, oғaн жиырмa aдaм eркiн cиып oтырaды", - дeп aтaп өткeн eдi. Caнкт – Пeтeрбyргтeгi aмeрикaн диплoмaтиялық миccияcының xaтшыcы 1873 жылы Caмaрaдaн OртaAзияғa бaрaр жoлдa қaзaқ жeрiндe бoлып, кeйiннeн "қaзaқ киiз үйi жaйлы әceрiн" тәпiштeп жaзып, бacпacөз бeтiндe жaриялaғaн бoлaтын киiз үй жaйлы, көптeгeн aвтoрлaр түрлi жaзбaлaр, мaқaлaлaр, зeрттeyлeр жaзып, киiз үйдiң құрылыcынa тaңдaныc бiлдiргeн eдi.

Бiр көзбeн қaрaғaндa киiз үй-ecкiлiктiң көзi, aл oның жeкe бөлiктeрi oңaй жacaлaтындaй көрiнeдi. Aлaйдa киiз үй бiзгe ғacырлaр шeгiнeн жeттi жәнe ocы yaқыт iшiндe oның жeкe бөлiктeрiнe түрлi өзгeртyлeр мeн өзгeрicтeр eнгiзiлгeн бoлaтын. Тiптi бүгiнгi күннiң өзiндe киiз үй мaлшылaр мeн ыcтық aймaқтaғы oтбacылaрғa қaжeттi тұрғын үй бoлып тaбылaды. Қaзiргi зaмaндa киiз үй жacaғaннaн, кiрпiштeн үй тұрғызy жeңiл. Өйткeнi, киiз үйдi жacaлy тәciлiн ұрпaқтaн-ұрпaққa бeрiлiп кeлe жaтқaн aрнaйы шeбeрлeр ғaнa aрнaйы құрaл-жaбдықтaрмeн жacaй aлaды.

Киiз үйдi жacayдa әр түрлi шeбeрлeр тaртылды. Aғaш шeбeрлeрi үйдiң cүйeгiн жacaca, әйeлдeр киiз бacтырды. Aл үй iшi жиһaздaрынcыз киiз үйдi көз aлдымызғa eлecтeтy қиын. Киiз үйдiң жиһaздaрынa қaжeттi iлiнeтiн түрлi зaттaрды тoқымaшылaр, киiз бacyшылaр, тeрi өңдeyшi шeбeрлeр дaйындaды. 

2.Мәтiнгe тaпcырмa:

1.Мәтiндe қасты сызылған cөздeрмeн cөйлeм құрacтырыңыздар

2.Мәтiннeн қoc cөздeрдi тayып жaзыңыздaр

3.Грaммaтикaны ecкe түciрy мaқcaтындa төмeндeгi cөйлeмгe мoрфoлoгиялық тaлдay жacaңыздар

Aғaштaн жacaлғaн eрлeр мeн aттың әбзeлдeрiн дaйындay дaaca жoғaры шeбeрлiктi қaжeт eттi.
7-тапсырма.Мәтiннeн aлынғaн төмeндeгi aбзaцты oрыc тiлiнe аyдaрыңыздар

Ocындaй eрeкшeлiктeрiнe қaрaмacтaн киiз үй ғacырлaр бoйы қaзaқтaрдың нeгiзгi тұрғын үйi қызмeтiн aтқaрып кeлдi. Бeлгiлi шығыcтaнyшы Л.Н.Гyмилeв киiз үй жaйлы: "Тacтaн нeмece caздaн жacaлғaн үйдiң киiз үйдeн көп aртықшылығы бaр дeгeн пiкiрдi әлi eшкiм дәлeлдeгeн eмec. Киiз үй жылы, әрi кeрeк кeзiндe бiр жeрдeн eкiншi жeргe oңaй көшiрiлeдi. Тұрмыc тiршiлiгi тiкeлeй тaбиғaтпeн бaйлaныcты көшпeндiлeр үшiн мұндaй үйдe тұрyдың aca қaжeттiлiгi бaр", - дeгeн eкeн. Көшпeндiлiк тұрмыcтa киiз үйдiң рoлiн бacқa eшқaндaй тұрғын үй aтқaрa aлмaйды. 

8-тапсырма. Өзара сөйлесіңіз, барыс және жатыс септіктеріндегі сөздерді атап көрсетіңіз.

- Асқар, сен қалалық тұрғын үй департаментінде жұмыс істейсің бе? 

- Иә, менің ол департаментте жұмыс істегеніме 5 жыл болды. 

- Тұрғын үйді қалай алуға болады?

- Тұрғын үй мәселесі біздің республикамызда мына жолдармен шешіледі. Олар:  

1. үйді ипотекамен алу; 

2. өз қаражатына сатып алу;

3. тұрғын үйдің мемлекеттік бағдарламасына қатысу;

4. жеңілдікпен тұрғын үй алу;

5. тұрғын үйқұрылысына қатысу.

- Ипотекамен алудың қиындығы неде деп ойлайсың?

- Ол үшін айлық жалақың көп болу керек. 

- Мемлекеттік бағдарламамен кімдер пәтер ала алады?

- Қала тұрғындары, мемлекеттік қызметкерлер, 55-64 жас аралығындағы қарттар.

-  Жеңілдікпен пәтер алушыларға кімдер жатады?

- 65-тен асқан қарттар мен зейнеткерлер, ҰОС-на қатысушылар, мүгедектер, көп балалы отбасылар, асыраушысы жоқ жалғызбасты аналар. 

Бақылау-пысықтау сұрақтары:

1. Ата – бабамыздың мекен еткен қандай үйді білеміз
2. Тұрғын үй алудың басты қандай жолдары бар?

3. Киіз үй құрылысын атап беріңіз.
4.  Киіз үйдегі жиһаздар
5. Мемлекеттік бағдарламамен кімдер пәтер ала алады?


1. Киіз үй құрылысын атап беріңіз.

2. Бүгінгі таңдағы ауылдың экономикасы қандай?

3. Бүгінгі салынып жатқан тұрғын үй  құрылысы сізге ұнай ма?
    БӨЖ тaпcырмacы:

Тұрғын үй дизайны
1-тапсырма. Мәтінді оқып, баяндап беріңіз.
Әр адамның әдемілік пен ыңғайлық туралы түсінігі әр түрлі. Жиhаздың сапасы тұтынушының жеке талабына сай болуы тиіс. Жұмсақ жиhазды сатып алу адам өміріндегі маңызды оқиғалардың бірі. Жақсы жұмсақ жиhаз өмірін жайлы әрі әдемі етеді, үйіңді әрлендіріп айрықша стил де көрсетеді. Осындай жиhаздар үй иесінің ерекше талғамына хабар беріп үйдегі интерерьерлерге еріксіз назар аудартады.

Бүгінгі заманғы жиhаз топтамалары алуан түрлілігімен ерекшеленеді. Көбіне жиhазды жайлап, жылдар бойы сатып алады. Кез келген нәрсені арзандығына, ерекшелігіне қарай қызығып алуға болмайды. Алдымен бөлме жиhаздарын бірін - бірі құрып толықтыратындай етіп, көз алдарыңа келтіріп алу керек. Жиhаз сатып алмастан бұрын бөлмедегі басқа жиhаздармен үйлесімділік таба ма әлде тіпті ерекшеленіп тұрама, соған мән беру қажет. Еліміздегі жиhаз бизнесінің айналымында жүрген қаржы 1млрд долларды құраған болатын.
Бұл күндері жатын бөлме, Ас үй жиhаздары, парталар, жұмыс үстелі мен орындықтар, орынтақтар, компьютерге арналған үстелде, мектептер мен балабақша жиhаздары аса сұранысқа ие.
Пәтерді жабдықтаған кезде бөлменің ішін қалыптастырудың негізі болып табылатын пәтерді жоспарлауды бөлмелер санының, көлемін және олардың өзара байланыс схемасының маңызы зор.
Жиһазды іріктеп орналастыру, пәтерді жиһазбен жабдықтау - бөлмені көркейтудің маңызды шарты. Бөлмеге жиһазды орналастырғанда олардың дұрыс үндестік табуын және табуын және қолдануға ыңғайлы болуын есте ұстаған дұрыс
2-тапсырма.Мәтінді оқып, мазмұндаңыз.

Интерьер

Ғажайып құбылысқа қарап тұрып және ол туралы тыңдап жүріп адам дами түседі... Сұлу бейнелерден біз сұлу, яғни жақсы ойларға берілеміз. Ал сұлу өмірден - абсолюттік сұлулыққа көшеміз.

Платон

Сәулетші өзі салатын үйдің тек сыртқы ажарына ғана емес, ішкі көркіне де көп көңіл бөледі. Үйдің ішін безендіру өнерін «интерьер» деп атайды. Ол француздың «ішкі» деген сөзінен шыққан.

Бұл сөздің басқа да мағынасы бар. Бөлменің ішіндегі бүкіл жиһазымен тұтас көрінісін де интерьер дейді.

Интерьер де өз алдына бір жанр. Онымен тек ХҮІІ ғасырдағы голланд суретшісі ғана емес, басқа елдердің, басқа дәуірлердің шеберлері де әуестенген. Пейзаж, натюрморт, сәндік эскиз, интерьер жасағанда да әр бөлікті ой елегінен сан қайтара өткізіп, жөндеп, түзетумен ғана табысқа қол жеткізуге болады. Салып отырған затының өзіне қарап, салыстырып, ұқсамаған жерлерін түзетіп, қайта жөндеумен суретші өзінің шығармасын аяқтайды.
Сұрақтарға жауап беріңіз.

1) Интерьер дегеніміз не?

2) Ол қай елдің сөзінен шыққан?         

3) Интерьер сөзінің қандай мағынасы бар?

4) Онымен кімдер әуестенген? 

5) Интерьермен ХҮІІ ғасырда кімдер әуестенген?

3-тапсырма. Жаңа сөздермен танысап, сөйлемдер құрастырыңыз.
Сәулетші – архитектор

Ажары – облик

Безендіру – оформлять, украшать

Ішкі көркі – внутренний вид

Жиһаз – мебель

Тұтас көрініс – сплошной вид

Әуестенген – увлекались
4-тапсырма. Қазақ тіліне аударыңыз:
В наше время у многих людей появилась возможность строить дома и приобретать новые квартиры. Самим или с помощью дизайнеров и художников создавать индивидуальные интерьеры. Неотьемлимой частью современного интерьера являются росписи стен и потолков, декоративных панелей. Особый шарм, неповторимость и изысканность придаёт интерьеру расписная мебель. Возвращение к традициям украшения интерьеров расписной мебелью, открывает возможность выполнения самых, необыкновенных идей. Расписная мебель является ярким акцентом в интерьере, придавая дому изысканность и теплоту. Натюрморт на протяжении многих веков является  неотьемлимой частью интерьера.

Пейзаж.

Пейзаж – француз сөзі, бұл ландшафты, табиғатты бейнелеу. Пейзаж өнері әр алуан.Кейбір пейзаждар табиғаттың өмірде бар нақты көрінісін бейнелесе, енді біреулері суретшінің қиялынан туады. Ондай шығармалардың бәрінде де суретшілер табиғаттың мінез – құлқын айнытпай беруге тырысады. ХVII ғасырдан бастап суретшілер бірыңғай табиғат көрінісін бейнелейтін картиналар жазуды бастады. Мұндай жанрды голланд суретшілері ойлап тапты. Голландия - Солтүстік теңізінің жағасындағы мұхит деңгейінен төмен жазыққа орналасқан ел. Пейзаждың суретін салған кезде ең алдымен бейнеленетін көріністің шегін анықтап алу керек. Әдетте көкжиек төмен деңгейде болғанда суреттің төменгі шегін мүмкіндігінше жоғарырақ жылжытуға ұмтылады. Көкжиек жоғары болған кезде төменгі шекті мүмкіндігінше төменірек алуға тілек пайда болады. 

 Кез – келген пейзаждың басты элементтері жер, аспан, су, ағаштар болып табылады. Пейзажды жақсы сала білу үшін ең алдымен, осы элементтерді, әсіресе, ағаштарды сала білуге үйрену керек. Әйтпесе, пейзаждың суреті өңсіз декорациялық дақтардың жиынтығына айналады, барлық ағаштар бірдей болып шығады, жер мен судың көлбеулігі сезілмейтін болады, таулар мен бұлттар өзіне тән формаларын жоғалтады.

Пейзажда көз ұшына кетіп жатқан кеңістік сезілуге тиіс, ал әрбір ағаш өзіне тән белгілерімен көрінуі керек. Бейне бір ағаштың жеке дара портретін – діңгегін, бұтақтарын, ағаштардың ұшар басының, жапырақтардың және жапырақ топтарының сипатын беру керек. 

Сөздік

Табиғаттың мінез –құлқын  – характер природы                                                           

Теңiз – море            

Өзен – река  

Суретшi – художник  

Қиял – фантазия    

Отанның портретi – портрет родины     

Өрiс  – поле
Өз түсінігіңізді айқындайтын сұрақтар:

1) Пейзаж нені бейнелейді?
2) Қай ғасырда бірыңғай пейзажды ойлап тапты?
3) Пейзажды кімдер ойлап тапты?

4) Голландия қай жерде орналасқан?

5) Пейзаждың суретін салған кезде ең алдымен нені анықтап алу керек?

6) Табиғаттың мінез-құлқын не көрсетеді?

7) Пейзаждың суретін салған кезде нені анықтап алу керек? 

Бақылау-пысықтау сұрақтары:


1. Түстер үйлесімділігі дегенді қалай түсінесіңдер?
2. Қазіргі тұрғын үйдегі қандай жиһаз түрлерін біліесіңдер?
3. Үйді жиһаздау дегеніміз не?


1. Үйдің ішін безендіру өнерін қалай атайды?
2. Түстер үйлесімділігі дегенді қалай түсінесіңдер?
3. Қазіргі тұрғын үйдегі қандай жиһаз түрлерін біліесіңдер?
4. Үйді жиһаздау дегеніміз не?

    БӨЖ тaпcырмacы:

МІНЕЗ ЖӘНЕ КЕЛБЕТ.

Адамның жан дүниесі және сыртқы келбеті

1-тaпcырмa. Мәтінді оқып, мәтін соңындағы тапсырмаларды орындаңыз.

Адамның жан дүниесі және сыртқы келбеті

Бұл өмірде адамдардың жан-дүниесін танып-білудің, әрқайсының сана-сезімімен санаса келіп, олардың жеке-дара өзгешеліктерін түсіне білудің маңызы айрықша. Ол әрине, өзара қарым-қатынас жасау, сыйласу барысында анықталатын қасиеттер. Тек есте болатын бір жағдай, жеке адамның әртүрлі ерекшеліктерінің дамып, қалыптасуы оның өзі өмір сүріп отырған ортасына, ондағы қоғамдық қатынастарға (экономикалық, саяси) тәуелді. Өмірдің бір орында тұрмайтыны белгілі. Адамның айналасындағы жағдайлар үнемі өзгеріп отыратындықтан, оның әртүрлі психикалық өзгешеліктері де біртіндеп өзгеріске түседі. Соған қарамастан, адам тану бойынша зерттеу жүргізушілер адамның сыртқы кескін-келбеті, жүріс-тұрысы, сөйлесу, сәлемдесу әдебі, ұйықтау, отыру мәнері арқылы-ақ оның қандай мінезді, ақыл-парасатының, ерік күшінің, белсенділігінің қаншалықты екенін аңғаруға болады деп есептейді. Бәрі 
мүмкін. 
         Адам тану-даналықтың қайнар көзі. Ағат айтқан бір сөзі, жаңсақ басқан бір қадамы, өтініш, тілегіңді кешеуілдетуі – асығыс шешім қабылдауға, ол кісі туралы теріс пікірде болуға негіз емес. Өйткені, оның әртүрлі себебі бар болуы мүмкін. Ал адамдардың кейбірі сылтау, себеп айтуға ұялады, тіпті арланады да. Осы есіңізде 
болсын. 
         Жүсіп Баласағұни айтқан екен: «Кісі танымақ болсаң, ісіне қара», - деп. Адамның уәдесінде тұра білуі, өзгеге жақсылық жасауы, малға да, жанға да мейірімді болуы, жомарттығы, кеңпейілділігі, қарапайым, мәдениеттілігі, еңбекқорлығы оның қандай адам екенін айтқызбай-ақ танытады, өскен ортасы мен алған тәлім-тәрбиесінен де мол мағлұмат береді. Ал мұның сыртында адамның киген киімі мен үйінің тазалығы, ұстаған құрал-жабдықтарының, көлігінің жағдайы, қатысатын ойын-сауығы, әуес әдет-ғұрыптары да оның жан-дүниесінің айнасы.

Тапсырмалар:
1. Мәтін бойынша таныс емес сөздерді теріп жазып, сөздік құрастырыңыз.

2. Мәтінге сұхбат құрастырыңыз.

3. «Адам жайлы», «Адамның мінез-құлқы туралы» мақал-мәтелдерді еске түсіріңіз.

4. Мейірімді болуы, жомарттығы, кеңпейілділігі, қарапайым, мәдениеттілігі, еңбекқорлығы сөздерімен сөйлем құрастырыңыз.

5. Кестені толтырыңыз.

	№
	мысалдар
	синоним
	антоним

	1.
	жақсылық
	 
	 

	2.
	мейірімді
	 
	 

	3.
	келбетті
	 
	 

	4.
	мәдениеттілік
	 
	 

	5.
	еңбекқор
	 
	 


2 - тaпcырмa. Сұрақтарға жауап беріңіз.

1.Мінез деген не?

2.Келбет деген не?

3. «Мінезі ашық» дегенді қалай түсінесіз?

4. «Жылқы мінезді», «ит мінезді» деп қандай адамдарды атайды?

3 - тaпcырмa. Мәтінді оқып, мағынасын сөздіктің көмегімен ұғып алыңыз.

Мінез – адам сыны

    Мінездің мәні мен мағынасының ұғымы кең. Ол – адамның бар болмысын, сезімін, көзқарасын қаз қалпында елестетеді.
Мінез-саналы өмір жүйесінде нәзік болмыспен қа​баттас дарыған, адамның табиғи қалпы, сыр-сипат, іс-әрекет, бет-бағдар ерекшеліктерінің психоло​гия​лық жиынтығы.
   Адамның мінезі өзгере ме?

Ел ішінде «мінез өзгермейді» деген ұғым бар. Мінез сәбилік пен кәмелеттік жас аралығында отбасының қасиеттеріне сәйкес, ата-ананың үлгісімен, отбасының мәдени-тұрмыстық, әлеуметтік жағдайларында негізін қалайды. 

Одан соңғы кезеңде адамдармен қарым-қатынас, қоғам мен орта, еңбек, тіршілік, ізденіс пен талпыныс, сәттілік пен сәтсіздіктің әсерімен тұрақты мінез қалыптасады. Кейде, әсіресе жастық шақта, үлгі тұтқан азаматтарға еліктеп немесе тағдыр тәлкегімен тектілік мінезде жасандылықтың пайда болуы мүмкін. Бірақ ол табиғи бітімге терең сіңбейді. Мінез бұрынғы қалпына тез түседі. 

Мінездің көрінісі өте көп. Адамды әр қырынан танытатын мінез екі бағытты: ақылмен астарлас келісті мінез және қым-қиғаш қылықты теріс мінез.
Көңіл шалқытар жадыралық, шабыт шақырар жарқындық, адами ажарды ашу, асаулықты басу – келісті мінез. Ал, тұрлаусыз ауытқымалы, ала көңілді, шиелі, кінәмшіл, қырсыз, қыңыр – теріс, жағымсыз мінез.

                                                                                                      Жәрдем Кейкін

Мінез  – характер                         

ата -ана үлгісімен  – по примеру родителей

Мәдени -тұрмыстық  – культурно–бытовой   

әлеуметтік  – социальный

ізденіс, талпыныс  – здесь: творчество            

сәттілік– удача

тағдыр тәлкегімен– по велению судьбы

келісті мінез – безупречный характер         

4 - тaпcырмa. Сөйлемдерді толықтырыңыз.

· Мінез – адамның (ойы, намысы, болмысы).

· Адамның мінезі (өзгереді, өзгермейді).

· Мінез (сәбилік шақта, ержеткенде) негізін қалайды.

· Мінез қарым-қатынас, қоғам мен орта, еңбек, тіршілік, ізденіс пен талпыныс, сәттілік пен сәтсіздіктің әсерімен (өзгереді, тұрақтвнады).

· Жастық шақта тектілік мінезде (жасандылықтың, тұрақтылықтың) пайда болуы мүмкін.

· Жарқын мінез – (келісті, келіссіз) мінез.

5 - тaпcырмa. Мәтінді оқып, жағымсыз қасиеттерді теріп жазыңыз және мағынасын тарқатып айтып беріңіз.

Адам бойындағы  жағымсыз қасиеттер

Кейбір адамдардың мінез-құлықтарында жағымсыз қасиеттер болады. Мысалы, біреуді-біреу көре алмаушылық, іштарлық, тәкаппралық, пайдакүнемдік, өзімшілдік, жемқорлық, жалақорлық, бұзақылық т.б.

Атаққұмарлық пен мансапқорлық жайлы Р.Шеридан: «Ең құдіретті құштарлық – атаққұмарлық. Міне осы құштарлықтан құтқарар болса, қалғандарынан мен өзім-ақ құтылар едім» - депті.

Атаққұмарлар мен мансапқорлар атақ пен даңққа және мансапқа қызыққыш, айлакер, өркөкіректеу және өзімшіл болып келеді. Ондай адамдардың алдарына қойған мақсаты – шен-шекпенге, сый-құрметке бөлену, оңай даңққа, жеңіл атаққа және мол табысқа қол жеткізу, сондай-ақ лауазымды қызметке көтерілу.

6 - тaпcырмa. Қатал-жұмсақ, көңілді-көңілсіз, ашық-тұйық, сабырлы-салмақты, сабырсыз, ұщқалақ, жеңілтек, ақылды-ақымақ т.б сөздерді мінезді суреттеу үшін қолданып, портрет жасап көріңіз.

7 - тaпcырмa. Өз бойыңыздағы жаман қасиеттерді қалай мойындайсыз?

Даналар сөзін еске сақтаңыздар!

Мінез-құлық-әркімнің  кейпін көрсететін айнасы.

                                                                     И.Гете
Ақыл-саған ізгі дос, әділ жолдас.       

                                                                  Ж.Баласағұн    
Жақсы мінез-бүкіл өміріңнің  сарқылмас байлығы.                                           

                                                                 У.Гэзлит
Ақыл бар жерде шындық бар,  өтірік жоқ         

                                                                 Ж. Баласағұн
8 - тaпcырмa. Мәтіндегі мына жолдарға өз көзқарасыңызды білдіріңіз.
«Атаққұмарлар мен мансапқорлар атақ пен даңққа және мансапқа қызыққыш, айлакер, өркөкіректеу және өзімшіл болып келеді. Ондай адамдардың алдарына қойған мақсаты – шен-шекпенге, сый-құрметке бөлену, оңай даңққа, жеңіл атаққа және мол табысқа қол жеткізу, сондай-ақ лауазымды қызметке көтерілу»

----------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------------

9 - тaпcырмa. Адам бойындағы жағымды қасиеттерді оң бағанға, жағымсыз қасиеттерді сол бағанға жазып шығыңыз.

10 - тaпcырмa.Мәтінді түсініп оқыңыз.
Көркем мінез дегеніміз не?
Көркем мінез – адамның эстетикалық-этикалық сәні мен мәні.  Бұл ретте әдеп​тілікті, ұяттылықты, намыстылықты және маң​ғаздықты ерекше атаған жөн. Қазақ хал​қының әдеп-қалпы көшпенділер мәдениеті​нің, салт-дәстүрінің уақыт ілгері жылжыған сайын кезеңімен өзгерген, әр дәуірде, әр қоғамдық құрылымда өмір елегінде екшеліп, талғамына сай сұрыпталып, ұлттық сипатын сақтай отырып жетілдірілген мінез-құлықтың ақ адал үлгісі.

11 - тaпcырмa.Жағдаяттық тапсырманы орындаңыз.

А) Алыстан әпкеңіз келді, ініңіздің мінезінің өзгергенін қалай жеткізер едіңіз?

Ә) Әріптесіңізге сипаттама беріңіз.

Б) Курстас құрбыңызды анаңызға таныстырыңыз. 

12 – тaпcырмa.Мәтінді оқып, мазмұндаңыз.
Әдеп – мінездің анасы. Дүниедегі игі​лік​тің, имандылықтың баршасы анадан, ана кие​сі мен қасиетінен бастау алып тарайтыны сияқты, рухани мінез әдептен, әдептіліктен өрбиді.

Әдептілік – ана сүтімен санаға сіңетін уыз мінез. Адамның есі кіргеннен, жас​тайы​нан даритын, ешкімнің ақыл-кеңесіне зәру​сіз, жамандықтан ада табиғи қасиет. Мәде​ниет​тіліктің, зиялылықтың, сыйластықтың, қадірлестіліктің шаршы төрі. Ең алдымен туған халқына, ұстанған дініне, ұлттық діліне құрмет. Кісіліктің көркі, этикалық нұсқасы, әсемдік өрнегі, адамның асқақ абыройы.

13 – тaпcырмa. «Мінез» сөзінің мағынасын ашыңыз.







14 – тaпcырмa. Мәтінді оқып, сұрақ-жауап құрастырыңыз.

Намыс-мінездің айбыны. Ол – абыройға дақ түсірмеудің жолы; адам құқы мен еркіндігінің оққағары;  өмір мәнділігінің өзегі;  адамгершіліктің соты, айыптаушысы, қорғаушысы; жігерсіздікке ызалану;  адамның абыройын түсірер жалалы әрекеттерге кешірімсіздік.

Мұхаммед пайғамбар: “Ер жігіттің үш намысы бар. Бірі – иманы, екіншісі – Ота​ны, үшіншісі – отбасы” деп ар-ожданның руханияттылығын жоғары бағалаған. Намыс бір сырлы, көп қырлы: жеке бас​тық намыс, құқықтық намыс, кәсіптік на​мыс, азаматтық намыс, ұлттық намыс. Ата​луы әртүрлі болғанмен, бәрі адамдық қасиет пен мүдденің жыртысын жыртады, абырой мен беделді қорғайды. Намысты қорғау азаматтық парыз. Оны кіршіксіздендірмеу үшін арлана білу, арсыз​дықтан түңіліп жиіркене білу шарт.

15-тaпcырмa. Cөздeрмeн жұмыc icтeңiздeр. Намыс cөзiмeн тiркeceтiн cөздeргe мыcaл кeлтiрiңiз. 

Мыcaлы, азаматтық намыс,.....

16-тaпcырмa. Мәтінді оқып, мағынасын ұғып алыңыз. 


Ұят – ең нәзік сезім, ол адамның беделімен, абыройымен тығыз байланысты. 
           Ұят, ұялу – ішкі  жан сырыңды сыртқа шығарарлық қасиетті де, қасіретті де сезім. Ұят мезеттік сезім болғанмен,  оның салдары ақылды адамды терең ойға батырады, кешірім сұрауға мәжбүр етеді.
Ұят – адамның рухани өміріндегі реттеуші күш.

Ол    ағаттықтан қорғайды, 

         ізеттілікке жетелейді,

         қателікке жол бермейді,

         имандылықтың тетігі,

         адалдықтың сақшысы.

Ұялу мене ұялту - қосақты ұғым. Бірі – ішкі әсердің қысымы, екіншісі – сыртқы әсердің дүмпуі. 

Ұялу – аңғалдықтан, қызбалықтан туған ерсі әрекеттің салдары. Арлы кісі ұятына кешірім сұрап, қайталамауға бекінеді. 

Ұялту – ұят қағидасын бұзған, әдептен аттаған, кісі намысын қорлаған, жала жапқан, өсек таратқан адамды өрескелдігін, жағымсыздығын түсіндіріп, айыбын бетіне басу.  

Жәрдем Кейкін

	16-тaпcырмa.Сұрақтарға жауап беріңіздер.

	Ұят дегенді қалай түсінесіңдер?
Инабатты адам деп кімді айтамыз?
Сыйлы адам деп кімді түсінесіңдер?
Сабырлы адамды не үшін ұятты, деп айтады?
«Ойлы - ұятты», «абыройлы - ұятты» дегенді қалай түсінесіңдер?



17-тaпcырмa. Мақалдарды жалғастырыңыз.
1. Ерді намыс өлтірер, ...

2. Ер жігітке өлімнен ұят ...
3. Жігіттің құны жүз жылқы, ары ...
4. Ел намысы - ер ...
5. Ер жігіт елінің ұлы, намысының ...
6. Өлімнен ұят ...
7. Мал сақтама, ар ...
8. Малыңа сүйенбе, арыңа ...

18-тaпcырмa. Мәтінді түсініп оқып, мәтіннен синонимдерді табыңыз.

Өсиет әңгіме

           Бір күні Ар, Ұят, Намыс үшеуі бас қосады. Олар өткен - кеткенді әңгіме етеді. Әңгіме арасында үшеуі өздерінің өмірдегі пайдалары туралы айта бастайды. Мен адам бойына кішкентай бөбек күнінен әдептіліктің нәрін себемін, - деді 
Ұят.
         Ал мен болсам адам баласына өзінің ғана емес, досының, туысының басқа адамдардың ағаттық істеріне жауапкершілікті сезіндіремін - дейді Ар.
         Сонда Намыс тұрып: Мен болсам, адамға өзі, досы, туысымен қоса бүкіл отбасы, сыныпты, мектебі, ауылы, тіпті елі үшін жауапкершілігін сезіндіремін, - 
дейді.
Осылардың айтқанын сырттарынан бақылап, тыңдап тұрған Әдеп: О, достарым, мен сендердің сөздеріңе толық қосыламын, үшеуіңнің де өмірдегі пайдаларың - адамды әдепті ету. Өйткені ұятты, арлы, намысшыл адам - нағыз адам. Үшеуің де адам баласына ауадай қажетсіңдер, біріңді - бірің толықтырасыңдар. Сондықтан да мәңгілікке ажырамастай туыс болыңдар деп бата беріпті. Содан бері намыс - ағасы, ар - інісі, ұят - кіші інісі болып, бірге өмір сүреді екен. Сондықтан да «ұяты бар бала арлы бала болып, арлы бала намысшыл бала болып өседі» деген осыдан қалған екен.
Ұят, ар, намыс сендерге не үшін қажет деп ойлайсыңдар?
Үлкендердің сендерге «ұят болады» деп қандай жағдайларда айтқанын естеріңе түсіріңдер және айтып беріңдер.

 Жағдаяттық тапсырма.
1.Сіз отырсыз. Үлкен қарт адам кірді. Бос орын жоқ.
Не істер едіңіз?
2. Көшеде бір қарт адам құлап қалды. Не істер едіңіз?
3. Сіз мектепте біреудің сөмкесін тауып алдыңыз. Не істер едіңіз?
4. Сіз дүкенде кезекте тұрсыз. Сіздің артыңызда әжей тұр. Не істер едіңіз?

19-тапсырма. Венн диаграммасын толтырыңыз.




20-тапсырма. Жағдаяттарды талдау. 

1.Арнұрға әке-шешесі жұмысқа 
кетерде: 
 Балам, біз жұмыстан келгенше сабағыңды оқып болған соң, үйдің айналасын жинастыр, үйге су алып кел,- деп тапсырды. Арнұр сабағын оқып болған соң, үйге оның достары Байсұлтан мен Дәурен келіп, Арнұрды доп ойнауға шақырды. Арнұр әке-шешесінің тапсырмасын орындарын, әлде достарының көңілінен шығу керек екенін 
білмеді.
 Сендер Арнұрдың орнында болсаңдар не істер едіңдер?
2. Айгерім өзінің інісі Аңсармен үйдің ауласында ойнап жүр еді. Екеуінің тұсынан көрші үйдегі  Айжанның анасы өтіп бара жатыр еді, 

Аңсар: 
 Айжан бізбен ойнасын, шақырып жіберші- деді. Айгерім інісінің сөзіне ұялып қалып, Аңсарға әлденені түсіндіре 
бастады. 
 Айгерім інісіне не туралы айтты деп ойлайсыңдар?
                                  
     1. Адамның жан дүниесі және сыртқы келбетінің  үндесуі дегенді қалай түсінесіз?

2. Келісті мінез және теріс мінез дегендерді қалай түсінесіз?

     3. Адам бойындағы  жағымды, жағымсыз қасиеттерді атаңыз.

     4. Мінез – адамның ойы, намысы, болмысы дегенді қалай түсінесіз?
     5. Әдептілік адамда қай кезден бастап пайда болады?

БӨЖ тaпcырмacы:
Адам сәні

1-тапсырма. Мәтінді оқып, сөздіктің көмегімен  мазмұнын ұғып алыңыз. 

Сұлулық жайлы


Сұлулық – адам жанын қуанышқа бөлейді, тамсантады, сүйсіндіреді. Қоғам мен табиғаттың ерекше перзенті – адам, соның сұлулығы. 

Адам анадан сырт бейнесі, пішіні сұлу болып тууы мүмкін, ал, бірақ, ондағы басты сұлулық – ішкі жан дүниесі, мінезі, қалыптасқан әдептілігі. Ал, адамның сыртқы сұлулығы ішкі рухани  сұлулығымен сәйкес келсе, нағыз сұлулық сол болмақ. 


Асыл дініміз қарапайым киімді құптайды. Ардақты Мұхаммед пайғамбарымыздың киімінің қарапайымдылығы сондай, жиылысқа жиналған сахабалары оның ортаға қалай келіп отырғанын да сезбей қалады екен. 

Сұлулық жайлы айтылған халық сөзіне тоқталайық:

«Сұлу – сұлу емес, сүйген - сұлу»;  «Сөзі шырайлының – жүзі шырайлы»;  «Жаманның сөзі түйеден түскендей»;  «Жылтырағанның бәрі алтын емес»; «Адамның жылтыраған сыртына емес, сұлу ішіне қызық». 

                                                                                                           Нұрлан Асанов

 2-тапсырма. Жаңа сөздердің баламасын сөздіктен қарап, жазыңыз,  біліп алыңыз.

Сұлулық –

Тамсантады –

Сүйсіндіреді –

Пішін – 

құптайды – 

қарапайым – 

шырайлы – 

жылтыраған – 

 Есте сақтаңыз!

Эстетикалық және этикалық тәрбиеге жете мән беріп,  адам бойындағы  әсемдік және әдептілікті қалыптастыратын - отбасы мен мектеп.

Тәрбиедегі кемістіктер:   әсіре бояну;

                                             әсіре сылану

                                             өз бойын күтпеу

                                             олпы-солпы киіну

                                             сақал-шашын уақтылы алмау

                                             аяқ киімін тазартып кимеу

                                             шетелдік сән үлгісіне еліктеп, ашық-шашық киіну;

                                             ата-анасының алдында әдепсіз киім киініп жүру.

2-тапсырма.  Сөйлемдерді сын есімдермен толықтырыңыз. 
1. Адамның бет келбетінің ... болғаны мақтаныш емес, жан дүниесінің ... болғаны – мақтаныш.

2. Жан дүниесі сұлу адам - ...  ...  адам.

3. Әсіре бояну жастарға ...  емес.

4. Қарапайым болу да - ... қасиет.

5. Мінезі ... адам да әрдайым сұлу көрінеді.

6. Әкем әрдайым аяқ киімін ...  ұстауды ұнатады.

7. Оның көйлегі менің көйлегіме қарағанда ... .

Керек сөздер:  ескілеу,  нағыз сұлу,  жарасымды, таза, сұлу.

                                                    Сән әлемінің тарихынан

«Сән әлемі» десе, бұл әлем кеше ғана пайда болып, жер жүзіне тарағандай болып елестейді. Себебі бүгінгі ауызекі тілдегі «мода» ұғымы заман ағымымен қоса жылжып, жа​ңа​рып отыру дегенді білдіреді. Дегенмен біле білсек, «сән​дік», «сәндену» деген ұғымдар сонау тас дәуірінде Еу​ро​пада пайда болған. Ер адамдар пілдердің, мүйіз​​тұмсықтардың, сусиырлардың тісі мен жүндерінен әртүрлі әшекей бұйымдар жасап, мойындарына тағып, терісін оң иыққа жамылып жүруді ең алғашқы сән түріне айналдырған. Ал біздің дәуірімізге дейінгі 2900 жыл бұрын ең алдымен – теріден, кейін матадан тігілген бел​дем​шелер пайда болып, Вавилонда шәлі тағып, жейде кию жиілей бастаған. Темір дәуірі жақындаған сайын сән әлемі дами түсіп, гректер белдік атаулыны ойлап тапқан. Біртіндеп плащ, халаттар тігіліп, еркектер – алтын ободок, ал әйелдер бастарына жеңіл тәж тағуды сәнге ай​нал​дырады. Осылайша, сонау ХІV ғасыр, нақтырақ айтқанда 1350 жылдары, Франция мен Италияның су​рет​шілері «сәндік» іздеп, гильдиялар мен цехтар ашып, өмірге «сән әлемі» келген. Франция, Италия, Англия, Ис​па​ния, Америка сынды елдерде уақыт оздырмай, жыл​дам дамып отырған «мода» 1900 жылдары болашақ Кеңес үкіметінің қол астында болған елдерге де жетеді. Қазіргі атағы жер жаратын Поль Пуаре мен Кристиан Диор да сол 1903-1905 жылдары жарық көрген. Ал Коко Шанельдің «кіш​кентай қара көйлек» ұғымы 1926 жылы пайда болған. Әри​не, айта берсек, Бруно Банани, Викторияс Сикреттің дә​уірі басталғалы біраз болды. 
Ал қазақстандық «мода» жайлы не білеміз?

Кейбір деректерге сүйенсек, қазақ басылымдары «сән», «мода» және «подиум» деген сөздерді 1913 жыл​дар​дың өзінде пайдалана бастаған. Бірақ бұл кезеңде қа​зақ жеріне нық орнай қоймаған «сән әлемі» қазірде ресми түр​де 1947 жылы келген делінеді. Ал, жалпы, ата-баба​ла​ры​мыздың ежелден келістіре киген қазақы өрнегі бар сән​ді киімдері мен әшекей бұйымдарының өзі нағыз «сән​діктің» өзі емес пе?! Тек Коко Шанельдің ой​лап тапқан «бар​лық қыздың гар​де​ро​бында болуы тиіс кіш​кентай қара көй​легін» шы​ғарып, жер-жа​һан​ға жария қыл​ма​дық демесек, се​​рі​лер мен сылқым сұ​​лу​лар​дың сол кезгі сән​дену салтына ай​тар сын да, мін де жоқ. Алайда ресми де​рекке сү​йен​сек, бү​гінде «Сым​бат» деп ата​ла​тын ака​де​мия отан​дық сән әле​мі​нің дү​ниеге ке​луіне сеп бо​лыпты де​седі. Тұң​​ғыш рет 1972 жы​лы қа​зақ​стан​дық сән өне​рін ше​телге паш ет​​кен ком​панияның «Сым​бат» деп аталған тұң​ғыш журналы – 1958 жылы, ал тұң​ғыш мо​да театры 1987 жы​лы ашылды. Қа​​зақстан 1972 жы​лы – Бол​га​рияда, 1974 жылы – Лейп​​ци​гте, 1975 жы​лы Ита​лияда өт​кен халықаралық фес​ти​вальдарға да қа​тысты. Ал 1988 жылы Чехословакияның Брносында ұйым​дас​​тырылған жарыста бас жүлдені ием​ден​дік.

Біліп жүріңіз!

Сәнде маңызды ұғымдардың бірі – стиль. Стиль – (styios деген грек сөзі) – мәнер, сипат, ерекшелік деген мағына береді. Сонымен қатар стиль сол дәуірдің мәдениетін, сұлулық туралы түсінігін, қоршаған ортаға қарым - қатынасын көрсететін тұрақты, анық, ерекшеленген дәуір тілі. Киімде бірнеше: классикалық, спорттық, романтикалық және фольклорлық стильдер болады.

Классикалық стиль – келісті, іскерлі, элеганттты (өзгермейтін стиль) салыстырмалы түрде тұрақты, сән әлеміндегі өзгерістерге онша беріле бермейтін киім түрлері кіреді. Оның негізгі белгілері – форманың тұрақтылығы, адамды іскер, ұстамды етіп көрсету, мінсіздігі, қолайлылығы, беріктігі. Ерлердің классикалық киімдеріне – костюм шалбар немесе тек шалбардың өзі, жакет - костюм, ағылшын пальтосы, плащ, ал әйелдердің классикалық киіміне – жеңді көйлек жакетімен, белдемше, блузка немесе жакет, шалбар мен жакет - жейде кіреді. Қазіргі кезде классикалық киімдер аясы ерлер үшін де, әйелдер үшін де трикотаж күртешелердің ештеңеге міндеттемейтін еркін түрлерінің енуіне байланысты біршама кеңеюде. Әйелдер киімінің құрамына ерлер пиджагі, жейдесі, шалбары түпкілікті енді.

Спорттық стиль – демалыста, спортпен айналысқанда, саяхатқа шыққанда киюге ыңғайлы киімдер. Жалпы спорттық стильдегі киімдерде адам өзін еркін және ыңғайлы сезінеді.

Романтикалық стиль – әдемілік, ерекшелік, сүйкімділік немесе нәзіктікті әдеттегіден тыс бөліп көрсетеді. Романтикалық стильдің ерекшелігі – қатпарлар, желбіреушелер, шілтерлер, банттар жиынтығынан тұрады.

Фольклорлық стиль (этникалық стиль)–ұлттық сипаттағы осы заманғы киімдер. Бұл стильде ұлтық ою-өрнектер, кестелер, қол жұмысының көптеген элементтері кеңінен пайдаланылады

3-тапсырма. Сұрақтарға жауап беріңіз.

1. Адамның ішкі жан дүниесі мен сыртқы келбеті сәйкес келе ме?

2. «Көз – адам жанының айнасы» дегенді қалай түсінуге болады?

3. Досыңыздың, құрбы-құрдасыңыздың сырт келбеті қандай?

4. «Досыңызды көрсет, сенің кім екеніңді айтып берейін? Деген қағидамен келісуге бола ма?

4-тапсырма. Мәтінді оқыңыз.

Адам сәні


Қазақ «түсі иігіден түңілме» дейді. Шынында адамның бет-бейнесі мен мінез-құлқы өзара тығыз байланысты. Бір сәт құрбыңыз, досыңыз, қызметтес жора-жолдас, бастығыңыздың бет әлпетіне назар салыңызшы. Олардың жүзіндегі әжім, қас-қабақ, тіпті құлақтағы сырғасына дейін іште бұғып жатқан әлдебір жүмсақ сыр, ақталмаған үміт, құпия арман-тілектерінен қандай да бір мағлұмат беретінін сезіну қиын емес. 


Шашы құлпырып тұратын адамдар басқаға шапағат тигізу үшін, энергияны бойына үнемдеп жинайды. Керісінше, қараторы адамдар өзгелердің энергиясын көбірек сіңіру үшін той-жиын, ойын-сауыққа құмар келеді. Жирен шаштылар қолпаштап, мақтағанды жақсы көреді. Ерік-жігері мол, өз-өзіне сенімді адамдар шаштарын қысқа қидырады. Бет-әлпеті сопақтау адамның текті, жан-дүниесі бай, парасатты екенін танытады. Дөңгелек жүзділер сәнді тұрмыс құрып, көңілді жүргенді ұнатады. 

Қастың түзу болуы – жұмсақ мінез белгісі. Мұрынға қарай дөңгеленіп біткен қас – қатыгездік нышаны. Қастардың ортасы бірігіп тұрса, қызғаншақ деген сөз. Ұзын, әрі қалың қас – ақыл-ой, мінез-құлық, эмоциялық сезімнің жарастық табу белгісі. Егер қалың қастың ұш жағы жоғары көтеріліп тұрса, ол адамды қашан да табысты болу үшін жаралған деуге болады. Ал  қастың ұш жағының төмен қарай бітуі – жан жұмсақтығы, сыпайымдыдық пен қарапайымдылық көрінісі. 

Орақ мұрындылар ескі көзқарастан оңай қайтпайды, тәкәппар, паң, өзгенің пікіріне құлақ аспайды. Алмұрт тәрізді етжеңді мұрын иелері – жолы болғыш, қолдарынан бәрі келетін, епті, қай салада да биік мансапқа жетуге бейім. Сүйір мұрындылар күдікшіл, қатыгез, жараланғыш, ұстамсыз, тұрақсыз. Бүркіт мұрындылар – тұрақсыз, сараң, кекшіл.

Адам еріні де үлкен мәнге ие. Үстіңгі ерні үлкен адамдардың мінезі тұрақсыз, өз-өзіне шамадан тыс сенімді. Төменгі еріні салбыраңқы адамдар – өзімшіл, кінәмшіл. Түрік ерінділер – көргенінен жазбайтын, ойы тайыз, болмашы қиындықтарға төтеп бере алмайтын дәрменсіз. Томпақ ерінділер қызу қанды, қиялы жүрек, тың идеялары мол, жұмыс орнында да, отбасында да кез-келген шаруаны тез бітіреді, сезімтал, тез еліккіш, бірақ онша адал емес. Жұқа ерінділерге тән қасиеттер: кінәмшілдік, тұйықтық, бірбеттік, күдікшілдік.

Көздері кішкентай адам – тұйық, түнеріңкі, жабырқау, бірақ қашанда тұрақты, табандылығымен ерекшеленеді. Әдемі үлкен көзді адамдарға ақыл-ой, ерік-жігер, қызу қандылық басым. Қара, қызыл, қоңыр, жасыл көз – бойда қуат көзінің көптігі, көгілдір көз – сезімталдық, сұр көз – адалдықтың белгісі болып саналады.

Мәтінмен жұмыс. 

І. Мәтіннен алынған мәліметтермен жұмыс.

А. Жаңа мәліметтер

Ә. Белгілі мәліметтер

Б. Қай мәліметтермен келіспейміз?

В. Толығырақ немесе дәлелдей түссек

Г. Қызық мәлімет

ІІ.Мәтіндегі мәліметке не қосасыз, жазыңыз.

А. Адам шашына

Ә. Адам көзіне

Б. Адам ерініне

В. Адам мұрынына

ІІІ.Адам бейнесін сипаттайтын сөздерді жазыңыздар. 

А. Тура мағынасында

Б. Ауыспалы мағынасында

В. Тұрақты тіркес мағынасында

5-тапсырма.Төмендегі сөз тіркестерін пайдаланып, әртүрлі сөйлемдер құраңыз.

Құпия, арман-тілек, мақтағанды жақсы көреді, ерік-жігері мол, мінезі тұрақсыз, қызу қандылық басым, адалдықтың белгісі, мансапқа жетуге бейім.

6-тапсырма. Сөздердің антонимдерін табыңыз.

Қатыгез, сүйкімді, сабырлы, сұсты

7-тапсырма. Мәтіндегі мәліметтерді пайдалан отырып, қайырымды, адамгершілігі мол адамның портретін жасаңыз.

8-тапсырма. Мақал-мәтелдердің мәніе түсіндіріңіз.

Адам аласы ішінде

Мал аласы сыртында.

Көңілі жібіп, мейірі түсер.

Сырты жалтырауықтың, іші қалтырауық.

Көз – нұрдың ұясы,

Көңіл – сырдың ұясы

Әдептілік, ар-ұят – адамдықтың белгісі,

Тұрпайы мінез, тағы жат-надандықтың белгісі.

                                  
     1. Адамның жан дүниесі және сыртқы келбетінің  үндесуі дегенді қалай түсінесіз?

2. Келісті мінез және теріс мінез дегендерді қалай түсінесіз?

     3. Адам бойындағы  жағымды, жағымсыз қасиеттерді атаңыз.

     4. Мінез – адамның ойы, намысы, болмысы дегенді қалай түсінесіз?
     5. Әдептілік адамда қай кезден бастап пайда болады?

    БӨЖ тaпcырмacы:

Замандас келбеті
1-тапсырма. Сұрақтарға жауап беріңіз.

1.Замандас келбеті туралы не айтасыз?

2. Сіз әкеңізбен пікір алмасасыз? Оның айтқандарын үнемі мақұлдайсыз ба?

3.Сырыңызды кімге көбірек айтасыз? (ананызға, құрбыңызға, әкеңізге, досыңызға)

2-тапсырма. Мәтінді оқып, мәтінге ат қойыңыз.


Әке мен бала, аға ұрпақ пен жас буын арасындағы сабақтастықты сақтау оңай емес. «Біз жаңа заманда өмір сүріп жатырмыз»,- деп кешегісін кемсітіп, өз ұлтының рухани құндылықтарынан алыстап, батыстың жабай салтына бой ұрушылық жастардың санасына сіңіп, орнығып алған. «Ата-ананың арқылы сайрап жатқан жолмен тең» деген бұрынғылардың өсиетіне мойын бұруға жас толқынның мұршасы жоқ. 

Неге? Жастар тәрбиесімен айналысып жүрген Қазақстан-Жапон адам ресурстарын дамыту мәдениет орталығының директоры Накамуро Ещикацу бұл жөнінде мынадай пікір айтады. 

-Бүгінде халықтардың салт-дәстүрі де, таным-білігі де қатты өзгеріске ұшыраған заман. Барлығы отбасына байланысты ғой. Мысалы, менің бала кезімде әке-шешемнен бастап, отбасы мүшелері кешке төрт көзі түгел дастархан басына жиналып, бірге тамақтанатынбыз. Ал мен есейген кезде тіршілік асығыс боп кетті ме, атан-ананың баласын қасына отырғызып, әңгімелесуге де уақыты жетпей жатады. Өздеріңіз білесіздер, Жапонияда жұмыс уақыты ұзақ. Адамдар түннің бір уағына дейін жұмыс орталығында болады. Мысалы, мен жұмыстан сағат 11-де қайтамын. Сондықтан да түскі ас та, кешкі ас та үйде емес, жұмыс орнында. Балаларыммен тек демалыс күндері бірге боламын. Жұмыс күндері әке мен бала кездеспейді десе де болады. Мен бұған қатты қамығамын. Өйткені, ата-ана баласына дұрыс тәрбие беру үшін онымен жиі-жиі сөйлесіп, ақыл-кеңестерін айтып, қоғамдық мәселелерден сөз қозғап, баласының ой-танымына ықпал етуі керек. Амал не, ата-анасының ақылына жарымай жүрген кейінгі жас буынды аяймын. Ана ақылы мен бірге әке өсиеті кез келген жас балаға қажет. Баланың қоғамда өз орнын табуына әке өнегесінің тигізер ықпалы зор. Бүгінгі заманның жастары қабілетті, талантты. Адамның сыртқы келбетімен бірге іс-әрекеті, ортада өзін-өзі ұстауы да өзгелерге әсер береді. Мәселен, бүгінде қоғамдық көліктерде, көшеде кетіп бара жатып та тамақ жейтін жастарды көріп қаламыз. Көрінген орында, жұрттың көзінше шайнаңдау, әсіресе, қыз балаларға жараспайды. Кісілік келбет әркімнің өзіне байланысты десек те, бұл өте қауіпті құбылыс екенін жасыруға болмайды. Күрделі мәселелер осындай қарапайым нәрселерден шығады. Бет-аузын талғамсыз бояп алып, қалай болса солай киініп алып, көліктің ішінде тамақ жеп отырудың өзі әдепсіздік. Мұндай көргенсіздікті артықшылық санайтындар да бар. Бұл – біз үшін жат, тосын нәрсе. Арман – мен үшін өте қымбат сөз. Арман мен үміт адамдарды алға жетелейді. Жетістікке жетелейтін де арман емес пе? Кісі бір биікке қол созады да, соған жету үшін ұмтылыс жасайды. Ұмтылыс дегеніміз – оқу, еңбектену, іздену.

3-тапсырма. Мәтінге жоспар құрып, жоспар бойынша мазмұндаңыз.Мәтiннiң бacындa, oртacындa, coңындa бeрiлгeн нeгiзгi oйды тaбыңыз, oқығaн мәтiн бoйыншa қoрытынды жacaңыз. Мәтiн мaзмұнындa бeрiлгeн қызықтырaқ мәceлeнi aнықтaңыз. Әр aзaт жoлды бiр тaқырыппeн aтaңыз.
4-тапсырма. Ойды аяқтаңыз.

Ана ақылы мен бірге әке өсиеті кез келген жас балаға қажет...

Бүгінгі заманның жастары қабілетті, талантты...

Бүгінде халықтардың салт-дәстүрі де, таным-білігі де қатты өзгеріске ұшыраған заман...

Арман мен үміт адамдарды алға жетелейді...

5-тапсырма. Сөз тіркестерін пайдаланып, әртүрлі мазмұнда сөйлем құраңыз.

Жастар санасы, бұрынғылардың өсиеті, мәдениет орталығы, бала кезім, қоғамдық мәселелер, кісілік келбет

6-тaпcырмa. Жүciп Бaлacaғұн дacтaнынaн aлынғaн үзiндiлeрдe  өнeр - бiлiмгe  қaжырлы eңбeк пeн зoр тaбaндылық, тaлaптылық қaнa жeткiзeтiнiн ecкeрткeн. Ұлы oйшылдың  дaнa cөздeрiн жaттaп aлыңыз.

Aқылды – ұлы, бiлiмдi – бiлiктi, қoнca eкeуi, ұлы eтeр жiгiттi.

Aқыл пaйдa бoлa, ұлылық тoлaды, бiлiм кiмдe coл бiлiктi бoлaды.

Бiлiмciздeр бaр кeceлдi көрeдi, eмдeмece тeктeн – тeккe өлeдi.

Aқыл – шырaқ, қaрa түндi aшaтын, 

Бiлiм – жaрық, нұрын caғaн шaшaтын. 

Aқылдығa қaдiр – құрмeт лaйықтa, Aқымaқ жaн кeрeң, ceзбec aйыпты.

Aқылды кiciдeн кiciлiк кeлeр, 

Бiлiктi – кiciлeр кicici бoлaр.

Тaлaпты eр жaлықпac,
Тaлaпcыз өмiр жaрытпac.


Мeн aйтaйын, жaмaнaтты бiлгeйciң,
Жaқындaмaй, oдaн aулaқ жүргeйciң.
Aқыл кeрeк, бiлiм тaңдaп aлaрғa,
Бiлiм кeрeк, icкe жaқcы қaрaрғa,
Coндa тoлық бoлaр iciң, пiшiнiң,
Бiлiмдi acты жeйдi бaппeн пiciрiп
«Бiлiм – бaйлық, aзaймac һәм жoғaлмac, 

Қaрaқшы, ұрығa дa тoнaлмac!».


Бiлiк бiлiп – төрдeн oрын aлaрcың, 

Бiлiк бiлceң, күштi, бeрiк aдaмcың

Бiлiк-түпciз, шeтciз-шeкciз бiр тeңiз,

Қaншa ciмiр, caрқылмaйды бiлceңiз!                                                     

 Жүciп Бaлacaғұн «Құтты бiлiк»

7-тапсырма. Мәтінге пікір қосыңыз. 
Жастар тәрбиесі мен дәстүр сабақтастығы

Қоғамның алдына ұрпақ тәрбиесі жүктелген. Сондықтан бұл мәселе қайсыбір қоғамда атүсті қаралмаған. Қазақ жастары – ел болашағы. Бүгін де балабақшадан бастап, ата-ана, мектеп, жоғары оқу орындары, қоғам барлығы дерлік бала тәрбиесімен айналысады. Әрбір уақыттың өзіне тән ерекшеліктері болады. Кеңес үкіметі тұсында жастарды тәрбиелейтін пионер, комсомол, партия сынды ұйымдар болады.

Ал, қазір тәуелсіз елміз. Ата-бабамыз аңсаған еркін елде өмір сүрудеміз. Отанымыз дамып, халықтың жағдайы да жақсаруда. Әркім қалаған еңбегімен айналысып келеді. Бірақ жастар тәрбиесі талайды алаңдатады. Тәрбиелі, ибалы бойжеткен  мен сырбаз бозбаланы көргенде мен ғана емес, айнала нұрға бөленгейдей болады. Өйткені, қоғам соны, сол тәрбиелі ұрпақты көргісі келеді. Сол себепті де елбасымыз Нұрсұлтан Әбішұлы «Жастарды үкілі үміт пен асқақ армандарымыздың жарқын көрінісі» деп атаса керек.

Өз ұлтын, тілін сүйіп, қастерлейтін адам ғана сонау ежелден мирас болып келе жатқан ата-ананы, үлкенді сыйлау, кішіге қамқорлық, мейірбандық, инабаттылық көрсету сияқты ізгі қасиеттердің иесі бола алады. Біз, бүгінгі жастар, осындай ұлтжандылығымызбен, өзімізге тән ұлттық болмысымызбен және рухани тазалығымызбен ерекшеленуіміз тиіс. Ар-намысын жоғары ұстаған ел ғана басқа ел алдында әрдайым абыройлы, сыйлы болмақ.

Болашақ жастар – қоғамның бір бөлшегіміз. Сондықтан, сапалы білім мен саналы тәрбиені бойымызға сіңіріп, елдің өткенін, ұлттың тарихын, мәдениетін, салт-дәстүрін бойымызға сіңіріп өсуіміз керек.

Мәтінге тапсырма:

1.Мәтінге диалог құрастырыңыз.

2. Мына сөз тіркестерімен сөйлем құраңыз.

Тәрбиелі, ибалы бойжеткен, сырбаз бозбала, замандас келбеті
3.Елбасы Нұрсұлтан Әбішұлының «Жастарды үкілі үміт пен асқақ армандарымыздың жарқын көрінісі» деп айтуының сыры неде?

8-тапсырма. «Заман және жастар» тақырыбына эссе жазыңыз.

                 
     1. Сұлулық жайлы айтылған халық сөзіндеріне мысал келтіріңіз.

2. Сәнде маңызды ұғымдардың бірі – стиль. Стиль дегеніміз не?
     3. Адам бойындағы  әсемдік және әдептілікті қалыптастыратын не?

     4. Тұң​​ғыш рет қа​зақ​стан​дық сән өне​рін ше​телге паш ет​​кен тұң​ғыш журнал қалай аталады?
     5. Тұң​ғыш мо​да театры қай жы​лы ашылды?
    БӨЖ тaпcырмacы:

УАҚЫТ ЖӘНЕ АДАМ
Уақыт алтыннан да қымбат

1-тапсырма. Мәтінді оқып, өз сөзіңізбен мазмұндаңыз. 

Уақыт алтыннан да қымбат

Адам баласына берілген ең баға жетпес құндылықтардың бірі – уақыт. Өркениетті елдерге барсаңыз, осы уақыт мәселесіне аса ұқыпты қарайтынын аңғаруға болады. Себебі олар уақыттан ұтылса, көп нәрсе жоғалтатынын  біледі. Көлік аялдамаларында тұрғанда, жүру мезгілдерінің «12.01»; «16.03»; «17.08» секілді әрбір минутқа дейін есептеулі екендігіне таң қаласыз. Автокөлік сол белгіленген уақыт ережесінен бір минут кешігіп, я бір минут озбайды. Небәрі бір-екі минутқа кешіге қалса, жүргізуші әжептәуір сөгіс алып жатады. Ал бізде ше? Сағат сұрағанда «Жетіден он минут кетті» десең, «Е, жеті жарым десеңші» дей саламыз. Демек біз уақытқа аса ұқыпты емеспіз.

Бүгінгі күні уақытты өлтіретін «жаулар» көбейген тәрізді. Солардың бірі теледидар деуге болады. Жасыратыны жоқ, «көк сандығы» жоқ үйді елестету қиын-ақ. Алайда осы теледидардың уақыттың нағыз жауы екеніне екінің бірі көңіл бөле бермейді. 
Бірде Эйнштейн қызметшісіне «Мені жарты сағаттан кейін оятыңызшы» деп, демалыпты. Бірақ қызметшісі оны біраз тынықсыншы деп бір сағаттан кейін барып оятса керек. Тұра сала ғалым жарты сағаттан кейін оятпаған қызметкеріне қатты ренжіп: «Ал, жарты сағатымды қайтарып беріңіз»,- деген екен. Уақыттың жауларының қатарына көп сөз бен көп қыдыруды да жатқыза аламыз. 

Уақыт – ол мүмкіндік. Мүмкіндікті дер шағында пайдаланып қалмаса, адамның көп нәрседен айырылатыны анық.
Еңбекқор қытай халқы да уақыт мәселесіне келгенде: «Сағат сатып алсаң да, уақыт сатып ала алмайсың» деп безектейді екен. Ата-бабамыз «Жас кезімде бейнет бер, қартайғанда зейнет бер» деген. Барлық уақытша қызықты қоя тұрып, дер кезінде қимылдаған адам кейін соның жемісін жейді. 
Жадыра САТТАРОВА,
ЖР-32 қ тобының студенті

2-тапсырма. Мәтінді жоспар бойынша мазмұндаңыз.

1. Уақыт – баға жетпес құндылық.

2. Өркениетті елдерде уақытты қалай бағалайды?

3. Уақыттың «жаулары».

4. Бейнет пен зейнеттің мағынасы.

3-тапсырма. Мәтінде кездесетін жаңа сөздерді біліп алыңыз.

Баға жетпес құндылық – неоценимая ценность

Сөгіс алу – здесь: быть наказанным

Дер шағында – своевременно

Бейнет – здесь: труд

Зейнет – здесь: удовольствме, благополучие

4-тапсырма. Өлеңді оқып, мазмұнын ұғып алыңыз.

                    Сағаттың шықылдағы емес ермек,

                     Һәмишә өмір өтпек ол білдірмек.

                     Бір минут бір кісінің өміріне ұқсас.

                     Өтті, өлді, тағдыр жоқ қайта келмек.

                     Сағаттың өзі ұры шықылдаған,.

                     Өмірді білдірмеген, күнде ұрлаған.

                     Тиянақ жоқ, тұрлау жоқ, келді, кетті,

                     Қайта айналмас, бұрылмас бұлдыр заман.









                              Абай.

5-тапсырма. Төмендегі сөз тіркестерінің мағынасын жазыңыз.

      Сағаттың шықылдағы – 

      Өмір өтпек –

      Ол білдірмек – 

      Қайта келмек – 

      Қайта айналмас – 

6-тапсырма. Сұхбаты толықтырып жазыңыз. 

- Сабыр, сен Абайдың бұл өлеңін бұрын естіп пе едің?

- ------------------------------------------------------------------- .

- Бұл өлеңде не туралы айтылған?

- ---------------------------------------------- .

- «Һәмишә өмір өтпек ол білдірмек» деген сөйлемді қалай түсінесің?

- --------------------------------------------------------------------------------------- .

- Ақын неліктен «Сағаттың өзі ұры шықылдаған» деп айтқан?

- ------------------------------------------------------------------------------ .

- Ақын «бұрылмас бұлдыр заман» деп не туралы айтып отыр?

- ------------------------------------------------------------------------------ .

- Сабыр, бұл өлең адамға қандай ой салады?

- ------------------------------------------------------------------------------ .

7-тапсырма. Мәтінді оқып, мазмұндаңыз. Сұрақтарға жауап беріңіз.

                                         Уақыттың ерекшеліктері.

1. Уақыт тез өтеді
Адам баласының ғұмыры «қамшының сабындай» қысқа. Ең ұзақ өмір сүрген Нұх пайғамбарға өлім періштесі: «Дүние қандай екен?»деп сұрағанда, ол: «Дүние екі есігі бар үй сияқты екен, бір есігінен кіресің де, екіншісінен шығып жүре бересің»депті.

- Сіздің ойыңыз қандай?

2. Уақыт қайтып келмейді және орны толмайды
Әрбір өткен күн, таусылған сағат, жылжыған сәтті қайтару мүмкін емес, демек олардың орны да толмайды. Үлкен білім иесі Хасан әл Басри: «Әр таң атқанда, күн адам баласына: Ей адам баласы! Мен жаңа бір жаратылыспын... мені пайдаланып қал, мен өтіп кетсем, Қияметке дейін қайтып келмеймін» дейді, деп өсиет айтқан.


- Сіз әр күніңізді орынды пайдаланасыз ба?

3. Уақыт - адамда бар нәрсенің ең қымбаты
Уақыт адамда бар нәрселердің ең қымбаты. Хасан әл Басри: «Ей адам баласы! Сен топталған күндерден тұрасың. Бір күнің кетсе, сенің бір бөлігің кетті», дейді.


- Уақыт – «адамның бір бөлшегі» дегенді қалай түсінесіз?

8-тапсырма.Есте сақтаңыз:

63 жыл өмір сүрген адам:

 күніне 8 сағат жұмыс істесе, оның өмірінің 21 жылы жұмыс істеуге кетеді екен. 

Тәулігіне 8 сағат ұйықтаса, тағы бір 21 жылы ұйқыға кетеді. 

6 жылы тамақ ішуге, 

5 жылы сапарларға, 

1 жылы телефонмен сөйлесуге кететін көрінеді. 

Бір тал темекі шегуге 6 минут уақыт бөліп, бір күнде 10 тал темекі шексеңіз 60 минут яғни, 1 сағат уақытыңыз кетеді.

Біз өз уақытымыз былай тұрсын, басқалардың уақытымен де санаса бермейміз. Мысалы, шақырылған жерге 2-3 сағат кешігіп келеміз, бір шаруаны бірер аптада, немесе біраз күннің ішінде деп жобалай са​ламыз.

9-тапсырма.Үлгіге сәйкес сұхбат құрыңыз.

Дулат: Жұпар, сен дәрігерге сағат екіде барасың ба?

Жұпар: Менің дәрігерім бүгін таңертең қабылдайды.

1. Профессор – ертең – түскі 3-те;

2. Бастық – кешке – 5-те.

10-тапсырма. Досыңызбен сөйлесіңіз. Сіз досыңызбен келісесіз бе?

· Бақытжан, сәлем, сен үйдесің бе? 

· Сәлем! Үйдемін. Қайдан телефон шалып отырсың?

· Университеттен. Біздің сабағымыз жаңа бітті. Не істеп жатырсың?

· Жай, уақыт өлтіріп отырмын.

· Қалай? Ол не деген сөз?

· Ой, соны да білмейсің бе? Теледидар көріп отырмын. 

· Оны қайтесің, бірдеңе оқымайсың ба?

· Не оқимын, оқитын ештеңе жоқ...
· Сендерде жақсы кітапхана бар ғой. Мен үнемі сол жерден жақсы кітаптар алып тұрамын. 
· Мен кітапты интернеттен оқимын. 

· Мен олай ете алмаймын. 

11-тапсырма.   Ғұламалардың сөзіне назар аударыңыз.

Жүрек айтар: бір сәт тоқтап тұра алман,

Тұрмайды өмір қызық пенен құмардан.

Ескертемін, ей адамзат, өмірің

Минуттар мен секундтардан құралған…

Ахмад  Шаухи
Уақыт – қылыш. Егер сен оны шаппай​тын болсаң, ол сені шабады.
Хазірет Әли 

Кім ұйқысын бөліп, уақытын дұрыс пайда​ланып, ғылымға талпынса, сол үйренеді. Ал білім алған адам, күнаһар болудан сақтанады.

Абдуллаһ бин Мубарак

Түн маған ұйықтау үшін берілмеген,

Ұйқы тең шала жансар өлімменен.

Қанша менің өлді екен уақытым,

Ақ төсек, ала жастық кебіндеген.

Мұқағали Мақатаев
12-тапсырма. Тест тапсырмаларын орындаңыз. 

1. Сөйлемді толықтырыңыз. 

Адам уақытты ... істерге жұмсауы керек.

А. әртүрлі

В. пайдалы

С. белгілі

Д. сапалы

     2.  Сөйлемді аяқтаңыз. Бос өткен уақыт адамға өкініш ... .

А. береді

В. әкеледі

С. болады

Д. жасайды

     3. Сан есімге сұрақ қойыңыз. Атам 75 жасында қайтыс болды.

А. қанша?

В. қашан?

С. қалай?

Д. қаншасыншы?

     4. Сөзге қосымша жалғаңыз. Иманды адам өтккен күндер... ғибрат алады.

А. –мен;

В. –ге;

С. -ден;

Д. –ді;

                 
     1. Замандас келбеті дегенді қалай түсінесіз?

2. Әке мен бала, аға ұрпақ пен жас буын арасындағы сабақтастық дегенді қалай түсінесіз?
     3 Не үшін бүгінгі заманның жастарын қабілетті, талантты дейміз?

    БӨЖ тaпcырacы:

Студенттің  бос уақыты
1-тапсырма. Мәтінді оқып, мағынасын ұғып алыңыз. 

Студенттің  бос уақыты


Университетті ересек өмірдің бір үлгісі деп айтуға болады. Қазіргі студенттің, болашақ маманның  және азаматтың бағыт-бағдары университет қабырғасында айқындалады. 


Студент уақытын шартты түрде оқу уақыты (лекция, семинар, семинарға дайындық, кітапханада өткен уақыт) және сабақтан тыс яғни бос уақыт деп бөлуге болады.  

Бұл екеуінің  екінші бөлігі маңызды, себебі студенттің белсенділігі, болашақта қандай азамат болатыны  осы бос уақытты қалай өткізетініне байланысты. 

Осы тақырыпты ашу үшін «Студент және оның бос уақыты» деген тақырыпта сауалнама жүргізілді. Сұралған 100 адамның 67%-ының бос уақыты жеткілікті болып шықты. Алайда олардың  76%-ы бос уақытын қалай өткізетінін ойламаған, ал, 47%-ы бос уақытында ештеңемен айналыспаған болып шықты (яғни достарымен сыра ішеді, ұйықтайды, телевизор қарайды немесе жай қыдырып жүреді). 


Мұндай салғырттық жастардың бойында мектеп өмірінен басталады. Университетке осындай салғырт, әрекетсіз болып қалыптасқан студенттер де оқуға түседі және олар тек 5 жыл «отырып» қана шығады. 


Студенттің бос уақытта ештеңемен шұғылданбауы мынадай әлеуметтік мәселе тудыруы мүмкін:

1. Нашақорлық, шылым шегушілік, маскүнемдік жыл сайын көбеюде;

2. Ұрыс-жанжал,  есеп айырысуға құмарлық, бірдеңені қирату, талқандау, т.б.

Студент бос уақытында не істегені жөн?

1. Жұмыс: студенттердің 13%-ы бос уақытында жұмыс істеп, ақша табады. 3,4,5 курс студенттерін еңбекпен қамтамасыз етумен «Студенттерді жұмыспен қамтамасыз ету Орталығы» айналысады. Бұл мәселе студенттердің «Құрылыс отряды» арқылы да шешіледі;

2. Қосымша оқу: студенттердің 11%-ы екінші жоғары білім алу үшін оқиды да. Сондай-ақ қосымша курстармен  қосымша білім беру Орталықтары шұғылданады. 

3. Спорт: студенттердің 13%-ы спортпен шұғылданады. Спорттық секциялар барлық спорттық ұйымдарда бар. 

4. ЖОО-ның қоғамдық өмірі: онда сауалнамаға қатысқан студенттердің 7%-ы белсенді қатысатынын айтқан. Олар Студенттер Кеңесі ұйымдастырған түрлі іс-шараларды ұйымдастырады. 

5. Хобби: студенттердің 9 %-ы өздерінің сүйікті істерінің бар екенін айтқан. Олар бос уақытында ән салу, биге бару  (12%), өлең, проза жазу (10%), студенттік театрда ойнау (20%),  фотографиямен айналысу (3,5%), сондай-ақ КВН, фестивальдерге қатысу сияқты пайдалы істермен шұғылданады. 

2-тапсырма. Жаңа сөздермен танысыңыз, олармен сөйлем құрап, жаттығыңыз.

Ересек өмір – взрослая жизнь

Университет қабырғасында – в стенах университета

Айқындалады – определяется

Сауалнама – опрос

Жеткілікті – достаточно

Бос уақытында – в свободное время

Салғырттық – пассивность

Әлеуметтік мәселе – социальные проблемы

Ұрыс-жанжал – «разборки»

Есеп айырысу – «стрелки» 

Талқандау - погромы

3-тапсырма. Сұрақтарға жауап жазыңыз. Сан есімнің түрлерін қолданыңыз.

1. Сіз өзіңіздің бос уақытыңызды жоспарлайсыз ба?

2. Сіз бос уақытыңызды неліктен лайықты пайдалана алмайсыз?

3. Сіз өзіңіздің материалдық жетімсіздігіңізді қалай толықтырасыз?

4. Университетте сізге ұнайтын үйірме бар ма?

5. Жеке өзіңіз ғана айналысатын хоббиіңіз бар ма?

6.Сіз өзіңіздің ғана жағдайыңыздың болғанын қалайсыз ба әлде қоғамға пайдалы іс жасағыңыз келе ме?
4-тапсырма.  Жағдаяттық тапсырма. 

Сіз өзіңіздің анаңызды сағынып жүрсіз. Досыңызға анаңызды қалай сипаттап айтар едіңіз? Соны жазыңыз.

5-тапсырма. Сөйлесіңіз.

· Әлия, сен студенттердің ғылыми-практикалық конференциясына қатысасың ба?

· Ол қашан болады?

· Ол келесі айдың 7-сінде болады. 

· Жоқ, қатыспаймын. Сен ше?

· Мен, әрине, қатысамын. Баяндама өткізгенмін. Әлия, сен бос уақытыңда не істейсің?

· Әр кезде әрқалай. Бөлмедегі қыздармен киноға барамыз. Кейде жай демаламыз. Туыстарымның үйлеріне қыдырып барып келемін. 

· Бос уақытыңда пайдалы істермен шұғылданбайсың ба?

· Маған ештеңе қызық емес. Не істеу керек?

· Тым болмаса, спортпен айналыс. Жүр, менімен бірге коньки тебуді үйрен. Керемет жақсы.

· Ол қайда болады?

· «Қазақстан» спорт кешенінде. Аптасына екі рет барамыз. 

· Жарайды. Келесі ретте сенімен бірге барып көрейін. 

· Өте жақсы. Келістік.

6-тапсырма. Төмендегі суретке қарап, сұрақтарға жауап жазыңыз
1.Суретте кімдер бейнеленген?

2.Университетте қандай іс-шара жүріп жатыр? 

3.Бұл қыздар қайда оқиды?

4.Қыздарды бұл іс-шараға кімдер дайындады? 

5.Қыздардың сабақ үлгірімі қандай?

6.Қыздардың мінезіне, киім үлгісіне, тәртібіне қандай сипаттама бересіз?


7-тапсырма. Қанатты сөздердің мағыналарын анықтаңыз.


Түрлі-түрлі заман бар, заманға қарай амал бар.

Уақыт тас екеш тасты да тоздырады. 

                    Заманы бірдің амалы бір. 

8-тапсырма.Берілген тұрақты тіркестерде қате жіберілген. Дұрысын жазыңыз. Мағынасын түсіндіріңіз.

1. Жерден алты қоян тапқандай 

2. Ешкі аузынан шөп алмас.

3. Тонның сыртқы бауындай.

4. Жаңа жараның аузын ашу

5. Араларынан жіп өтпейтін тату

Керекті сөздер: ескі, қыл, ішкі, жеті, қой

9-тапсырма. Сөйлемдегі асты сызылған тұрақты тіркестерді мағыналас синонимдермен ауыстырып жазыңыз.
· Жиынға Ардақтың үріп ауызға салғандай бойжеткен қызы да келді.

· Кешкі тамақта айтылған әңгімені құлақ салмадым.
· Бұл жөнінде ешкімге тіс жармады.

· Араларынан қыл өтпейтін  достар сыр шертуде.

9-тапсырма. Оқыңыз.
Егерде есті кісілердің қатарында болғың келсе, күнінде бір мәртебе, болмаса жұмасында бір, ең болмаса айында бір, өзіңнен өзің есеп ал! Сол алдыңғы есеп алғаннан бергі өмірді қалай өткіздің екен, не білімге, не ахиретке, не дүниеге жарамды, күнінде өзің өкінбестей қылықпен өткізіппісің? Жоқ, болмаса, не қылып өткізгеніңді өзің де  білмей қалыппысың?  (Абай. Он бесінші қара сөз).
Уақыт –  біздің өміріміз. Ендеше оны қалай пайдаланып жүрміз. Адамның өмірінде оның уақытын ұрлайтын пайдасыз нәрселер көп. Уақытты дұрыс пайдалана білмегендіктен де ісіміз қордаланып жатыр. Қазіргі таңда уақытты тиімді пайдалануды «тайм-менеджмент» деп атап жүрміз. Оның мәні – уақытты тиімді пайдалану.

Тайм менеджмент – бұл уақытты басқару тәсілдері мен әдістерін зерттейтін менеджмент саласы.

Уақытты дұрыс жоспарлау үшін бірнеше қағидаларға сүйенеміз. Олар:


1. Мақсат пен бағдарды  айқындау
Мақсат пен бағдарды айқындау  кезіңде ұстанатын басты талап жоспардан ауытқымау. Ол үшін:

Біріншіден – 15-20 жылға кең көлемді жоспар құрамыз.

Екіншіден – кең көлемді жоспарды бөліп-бөліп 3-5 жылға созылатын  жоспар құрамыз.

Үшіншіден – созылмалы жоспарды іріктеп 3 айдан 1 жыл мерзімін құрайтын қысқа жоспар құрамыз.

Төртіншіден – қысқа жоспарымызды орындауға ыңғайлы етіп жеке-жеке тапсырмаларға бөлеміз.

Бесіншіден – жеке-жеке тапсырмаларды жіліктеп жазып шығамыз.

2. Жоспарды  жүзеге асыру үшін ақпарат жинаймыз: 
Ол үшін осы салада жұмыс атқаратын адамдардың тәжірибесі мен жазған еңбектерін жинау.

Жинаған материалдарға сараптама жасау.

Сараптама барысында қажет деректерді жоспарға пайдалану жолын қарастыру.

3. Жоспардағы тапсырмаларды жеке-жеке жіліктеп жазып шығамыз
Ол үшін ақ қағазға төрт бағана сызу керек. Олар:
-атқарылатын  шаруалардың тізімі (ең маңыздылары)

-атқарылар шаруалардың аттары 

-орындалуы (егер орындалса – қосу белгісін, орындалмаса – алу белгісін қоямыз).

-шаруалардың орындалу барысы туралы мәліметтер,

Бұл жерде ескеретін мәселе: жеке күнделікте таяу арада атқарылуға тиіс шаруалардың есебін жүргізу. Бұл оларды уақыты келгенде ұмытпай күндік жоспарға енгізу.

 

4. Істердің орындалу басымдылығына байланысты 4 принципін  ұстанамыз. 
Олар:
· Маңызды әрі шұғыл

· Маңызды, бірақ шұғыл емес

· Шұғыл, бірақ маңызды емес

· Шұғыл да, маңызды да емес

Бұл принциптер бойынша атқарылатын шаруаларды жоспарға бөліп-бөліп енгіземіз.

5. Жоспардың орындалуы
Істің орындалу нәтижесін Вильфредо Пареттің ережесіне сәйкес атқарамыз. Онда жұмыстың 20 пайызы,   барлық нәтиженің 80 пайызын береді  немесе керісінше  80 пайыз жұмыс, 20 пайыз  нәтиже береді. Сондықтан 20 пайыз уақыт жұмсап, 80 пайыз нәтижеге жетуге тырысу керек.. Ол үшін не істеу керек?

Жоспарланған істерді атқару барысындағы ең басты қағида – жоспардан мейлінше ауытқымау. Әрбір істі өз уақытында орындауға бар күшті салу. Бұл міндетті түрде зорығу деген сөз емес, керісінше істерді атқарудың бірден-бір жеңіл жолы. Өз уақытында істелмеген жұмыс адамды беймазалыққа салып қана қоймай, келесі істерге тиесілі уақытты жеп, олардың барлығына кесірін тигізеді. Бір уақытта бірнеше істі алып жүру, әдетте істің аяқсыз қалуының кепілі. Оның үстіне асығып істелген істен қате де көп кетеді, оны түзету көп уақытты жейді. Олай болса жұмыс арасындағы бос әңгімеге, интернетке т.б. пайдасыз нәрселерге кеткен уақыттың адамға тигізер зияны орасан зор. Олардан міндетті түрде арылу керек. Телефонмен сөйлесу, тағы басқа қарым-қатынастарды шаруаға ешбір нұқсан келтірмей қысқартуға болады.

6. Демалысты ұйымдастыру 
· Демалыс пен ұйқыны ұйымдастыру. Адам күніне кеміне 8 сағат ұйықтау керек. Дұрыс ұйқы жұмыс өнімінің кепілі.

· Дұрыс және уақытылы тамақтануға дағдылану.

· Жұмыс арасында 10 – 15 миннут бой жазып тұру керек.

· Демалыс күндері төрт қабырғаға қамалмай, табиғат аясына шығып тұру.

· Еңбек демалысын алғанда жұмыс туралы ойламай жақын немесе алыс жаққа саяхат құру абзал.

Аманжол Бекенұлы
2.Оқыңыз. Сіз не қосар едіңіз?

Студенттің  уақытты тиімді пайдалану туралы ұсынысы

Өз ырқыңызды қаншалықты басқара аласыз? Сіздің уақытыңызды пайдасы жоқ, тек бір сәттік қызық үшін жасалатын  дүниелер алып жатыр ма? Жалқаулыққа бой алдырып жүрсіз бе? Өзіңіздің күнделікті іс-әрекетіңізге сай күн тәртібін қойып, оны басқара аласыз ба? Әлде, тағы сол пайдасыз іске бас қойып, соңынан еш нәрсеге үлгермей дегбіріңіз қашып, асығып, бүкіл ісіңізді шала атқарып жүрсізбе?

Мұның бәрін доғаратын кез келген шығар! Өмірге шынайы қарап көріңізші... Айналаңызға бір сәт көз салыңыз, өз айналаңызда жүрген жандарға назар салыңыз, ойланыңыз... Өмірінің мәнді болуы үшін, келешегінің жарқын болуы үшін  әр минутына есеп беретін адамды байқадыңыз ба? Әрине, байқадыңыз! Бір топта (ұжымда) кем дегенде дәл сондай   бір адам болады. Ол  ешқашан асықпайды, себебі, әрбір істі уақытында жасайды. Оның ұғымында «ертең» деген сөз жоқ! Бәрі бүгін, және бүгін!

Бұл жазбаны өзім секілді студенттерге арнап жазып отырмын. Ештеңе етпейді, оқи беріңіз. 
Адам уақытқа тікелей бағынады! Ол белгілі. Енді өз уақытыңыздың күнделікті қалай өтіп, қайда жұмсалып жатқаны жайлы ойланып көріңіз.

Сабақ оқу,  кітапханаға бару, үй тапсырмалары мен СӨЖ тапсырмаларын орындау, қоғамдық жұмыстарға, концерт пен қойылымдарға, тіл үйренуге, қосымша шараларға қатысып,  спортпен айналысып, үйірмелерге баруға үлгересіз бе? Қатысқыңыз келетін үйірме, көрермен болғыңыз келетін қызықты қойылымдар жетерлік, бірақ уақыт тапшы... Солай ма? Қамықпаңыз, Сіз өз қалауыңызша өмір сүруге толық құқылысыз! Не қалайсыз? Қандай іспен шұғылданғыңыз келеді? Дәл қазір қойын кітапшаңызды алыңыз да, тізім жасаңыз!

Уақытты үнемді әрі тиімді пайдалану үшін қанша тырысып бақсаңыз да, сізге кейбір жағдайлар бөгет жасап, кедергі келтіруі мүмкін:

Әуелі, ол не нәрсе, соны анықтап алыңыз:

1. Тәуелділік. Әлеуметтік желілер мен  ғаламтордағы қызықты ойындарға күнделікті қанша уақыт жұмсайсыз? Оның қаншалықты пайдасын көрдіңіз? Бәлкім, сол әлеуметтік желіге күніне 30 минут қана уақыт бөлсеңіз қалай  болады? Аз ба? Ендеше 1 сағат. Бірақ, жай әңгіме-дүкен үшін мен уақытымды қимас едім... (Иә, дәл солай, мен бүгіннен бастап әлеуметтік желідегі белсенділігімді төмендетемін деп шештім)

2. Қарым-қатынас. Өміріміз қарым-қатынастан құралады. Өзгемен сөйлеспеу, ой бөліспеу мүмкін емес. Бірақ, сізді құруар іс күтіп тұр. Сол себепті, ұзақ уақыт телефонмен сөйлесу, дос-құрбыңызбен өткен күндердегі қызықты оқиғалар мен саяхаттарыңыз туралы әңгімелесуді жексенбі күнге қалдыр.  

3. Психологиялық кедергілер. Сіздің көңіліңізді болмашы дүние түсіріп жіберуі мүмкін. Ол мүмкін өзгенің қалжың сөзі мен сізге ұнамайтын бір қылығы болуы мүмкін. Сіздің  уақыт бөліп, ол үшін ашуланып, бұлқан-талқан болып түсіндіруіңіз соншалық қажет пе? Әрине, жоқ! Немқұрайлы болыңыз. «Әәә, жарайды» дей салыңыз да, жұмысыңызды жалғастыра беріңіз. Пайдасы болмаса зияны болмайды.

4. Пайдасыз заттар. Кітап сөреңізді реттеңіз. Бірінші тоқсандағы, немесе семестрдегі «керек болады-ау» деген дәптерлерің мен «оқуым керек еді» деген, бірақ оқылмайтын том-том кітаптарды алыстатқаныңыз жөн. Ол кітапты оқуды демалыс күніңзге жоспарлаңыз. Күнделікті қажетіңізге жарайтын заттарыңызды ғана алып қалыңыз, сөреңізді жинастырған кезде уақыт үнемдеу үшін де пайдасы зор.

5. Теледидар. Есіңізде болсын, көпсериалды фильм сіздің психологияңызға орасан зор зиянын тигізеді. Менен кеңес: Позитивті әсер беретін, философиялық ой салатын, мотивациялық туындыларды аптасына 2 сағатыңызды бөліп, қараңыз! Нағыз өмірге құштарлықты оятатын, әсемдікке үйрететін кинолар 80 сериалдың әсерін басып озады. Өз тәжірибемнен! 

Сонымен, бұл кеңестер қаншалықты пайдалы болуы мүмкін? Ол өзіңізге байланысты. Тек, біліңіз, көзіңізді  ашып-жұмған сәттегі 1 секундыңыз, «поштамды тексере салайын» деп кіріп, ғаламтор қызығынан шыға алмай қалған шақта жоғалтқан 1,5 сағатыңыз – ТАРИХ! Уақыт өтті, кетті, бітірген ісіңіз, алған пайдаңыз жоқ! Уақытты ерттеп мініп, өз қалауыңызша өмір сүріңіз!!!

«Ұрланған заттың орнын басқа нәрсемен толтыруға болады, ал ұрланған уақыттың орнын ешқашан толтыра алмайсың» деген немістің ұлы ақыны Гетенің қанатты сөзін жаздыңызда ұстаңыз!

                  
     1. Уақыт – баға жетпес құндылық дегенді қалай түсінесіз?

     2. Өркениетті елдерде уақытты қалай бағалайды?

     3. Сіз әр күніңізді орынды пайдаланасыз ба?

    БӨЖ тaпcырacы:

50 минуттық дәріс және студент
1-тапсырма. Мәтінді оқып, ауызша талдаңыз.
Жоғарғы мектептерде оқытуды ұйымдастырудың әр алуан түрлері бар: лекциялар, практикалық оқулар және оның түрлері – просеминар, семинар, арнайы семинар, зертханалық жұмыстар, практикум, өз бетінше жұмыс, студенттердің оқу-зерттеу жұмыстары, өндірістік және педагогикалық практика және басқалар. Дидактикада олар студенттердің белгілі бір дидактикалық міндеттерді шешуі үшін танымдық қызметтік басқару тәсілдері ретінде түсіндіріледі. Сонымен қатар лекция, семинар, өз бетінше жұмыс, оқытуды ұйымдастыру түрлері ретінде болады, өйткені олар оқытудың мазмұны мен әдістерін жүзеге асыру шеңберіндегі студенттер мен оқытушылардың өзара іс-әрекетін жүзеге асыратын тәсіл болып саналады.

Жоғары мектептерде оқытуды ұйымдастыру дәрісханалық және дәрісханадан тыс жолдармен іске асырылады, олардың әрқайсысында студенттермен оқу жұмысын ұйымдастырудың жаппай, топтық және жеке түрлері қолданылады. 

Жоғары мектептің бүкіл тарихи кезеңдерінде – дүниеге келуінен бастап, бүгінгі күнге дейін лекция оқытуды ұйымдастырудың жетекші формасы болып табылады. Студенттің оқу пәнімен алғашқы таныстығы содан басталады, ол жастарды лайықты мамандық пен ғылымға жетелейді, ғылыми білімдердің негізін қалайды. Жоғары оқу орындарындағы лекция – оқытудың дидактикалық циклінің басты буыны. «Лекция» сөзінің негізінде латынша «lektio» оқу деген сөзі жатыр. Лекция Ертедегі Грецияда пайда болған және ертедегі Римде және орта ғасырларда әрі қарай дамыған. Жоғары оқу орындарындағы лекция – дәріскердің дәрісханамен шығармашылық қатынасы, осындай қатынастардың тиімділігі, танымдық және эмоциялық тұрғыдан алғанда, студенттердің осындай мәтінді оқығанына қарағанда, өте жоғары саналады. Лекцияларда тыңдаушыларға қайталанбас, күшті әсер қалдыратын, айрықша, тек өзіне ғана тән сипаттар бар. Сонымен қатар, лекция білім негіздерінің сараланған түрін және оқу материалына бағыт алуда өте үнемді тәсіл екендігін атап өтуіміз керек.

Егер лекция ойлау қызметінің белсенділігін арттырған жағдайда, онда оқылатын жаңа оқу материалын студенттер жақсы меңгереді. Сондықтан лекцияда ең басты нәрсе – тыңдаушылардың ынта-ықыласын арттыру, олардың ойының дәріскер ойына ерісіп отыруы.

Студенттерге жалпы әсер етудің арқасында оқу материалын жеткізудің лекциялық тәсілі, әзірге, дәріскердің өзінің ықпалы мен дәрісханамен байланысы арқасында ешқандай басқа әдістермен ауыстырылмайды. Студенттердің танымдық қызметін ұйымдастырудың бұл жетекші түрінің барлық әлуеттік мүмкіндіктерін лекцияда толық мүмкіндігімен пайдалану, оларды ғылыми ойлау жүйесіне және дәріскердің ғылыми мектебіне тарту – оқытушыға байланысты.

2-тапсырма. Мәтінді оқыңыз. Мәтін бойынша диалог құрастырыңыз
Мінекей, студенттік өмірдің үш айы үш күндей болып өте шықты. Осының өзі өміріміздің осы өткен үш ай сияқты көзді ашып-жұмғанша өте шығарын меңземей ме? Осы студенттік өмірімнің үш айын не нәрсемен өткердім, даму бар ма өмірімде, жоқ әлде кері кету басым ба менде? Адам даму үшін өзіне есеп беріп қойғаны дұрыс қой.  Студенттік өмірдің алғашқы жылы қызық, думанды болады, - дейді, бізден бір көйлек бұрын тоздырғандар. Иә, қызығын көріп жатырмыз. Топтағылармен қаланың қарыштап дамыған жерлерін көріп, театрға барып, рухани азық алып, мұражайлардың мұраларына қанығып, қойшы әйтеуір, мәз-мейрам болып қаласың. Былай қарағанда бұл жерлерге студент болмай тұрып та барып жүрдік қой. Таңғалатын ештеңесі жоқ тәрізді болғанымен, жанындағы серіктеріңмен келгендей болмайды екен. Бәрінің де сәнін келтіретін сол достар, сол топтастар.

Студент болғанның жөні осы екен деп, шектен шығып, түнгі клубтың төрін бермей, жастықтың оты жалындап тұрған шақта, талаптың атын қай додаға саларын білмей адасып жатқандар да бар арамызда. Әй дейтін - әже, қой дейтін - қожаның жоқтығын пайдаланып, қай тобырдың арасынан шыға келгенін білмей жүргендер қаншама. Соларға қарап шүкіршілік қыласың кейде, қайғырып тұрып.

Болашағын бағамдап, күш-қайратын білімге, өнерге жұмсамақ болып келген, талабы таудай қыз-жігіттер де жетерлік жоғарғы оқу орнында. Мемлекеттің сапалы, саналы, бағалы бөлігі осындай жастардан шықса керек, сірә! Осындай студенттерге қарап қызыға, қызғана қарайсың кейде, қуанып тұрып! Мен де бәлкім осы жолды ұстанатын шығармын. Бір шындығы сол - мақсатқа жетудегі жолды көркемдейтін білімнің, сабыр мен талаптың, күш пен табандылықтың жоқ екені болса керек. Мен алар асу - үлкен!

Тәбәрәк Ризабеков,
Абай атындағы ҚазҰПУ, 4-курс студенті
3-тапсырма.Топ болып талдаңыз
Тәрбиесіз берілген білім, ұрпақ үшін қауіпті(әл-Фараби) 

Сенбе ешкімге тұрса да қанша мақтап, 
Әуре етеді ішіне қулық сақтап. 
Өзіңе сен, өзіңді алып шығар, 
Білімің мен ақылың екі жақтап!(Абай)
Біліп айтқан сөзге құн жетпейді, 
Тауып айтқан сөзге шын жетпейді. 
Өзің білмесең, білгендерден үйрен, 
Үйренгеннен ештеңең кетпейді.  (Төле би)

4-тапсырма. Мәтінді оқып, өз ойыңызды білдіріңіз
Өмірдегі ең қызық кезең меніңше «Студенттік өмір»! 
… бірінші курс «балмұздақ» атанып,үлкен оқу орнын қызықтап, мұғалімді көріп арыстанды көрген қояндай қорқып, жан жаққа жалтақтап жүретін, екінші курс, университет қабырғасында бой үйреніп, сынақ кітапшасын тоқсанға толтырып, мәз болып жүретін, үшінші курс, білім алудан ұйқыны артық көретін, мұғаліммен құрбы құрдасша сөйлесіп жақсы балды қоржынға салып жүретін, төртінші курс, практика, диплом деген екі сөзді көп қайталай беретін, төрт жыл төрт секундтай өткенін еске түсіріп, сағынышпен,үлкен өмірге аяқ басатын кезең…
Қызығы мен қоса шыжығы да қатар жүретін бұл кезеңде талай жастар болашақ өмірін айқындады, өмірлік жарын және достарын тапты! Біреулер үшін бұл кезең түк те қызық емес, параға қатыспай, асханаға келіп кетуді қанағат тұтатын, аралық бақылау кезінде бір келіп мұғаліммен «келісімді түрде» баға алатын жастар да бар (стереотип солай қалыптасқаны соншалық, әдетте олар жастар арасында үлкен сый құрметке ие болады)… Біреулері үшін бұл уақыт алтыннан қымбат, күні түні кітаптан көз алмай, білім алу, оқу, болашағымды жасайтын өзім деп бір минутын құр жібермейтін жастар да бар (бұндайларды «оқымысты» деп шеттетуі мүмкін кейбірлері)… Біреулер үшін бұл уақыт бойда бар талантын ашуға көмек береді… Біреулері студенттік қоғамдық өмірге белсене араласу арқылы өзіне тәжірибе жинайды… бір студент сөйлеуді үйренеді… біреулерін мүлдем түсіну қиын, сабақтан қалмайды, сабақ айтпайды не тобымен араласпайды…
Студенттік өмір туралы айта берсе том том кітап шығады! Сол кітапты оқыған кезде қызықты, айтып берерге тұрарлықтай қылу ол әрбір жазушының(СТУДЕНТТІҢ) қолында!!!

5-тапсырма. Сұрақтарға жауап беріңіз.
«Махаббат қызық мол жылдар» кімнің шығармасы?

Повесть қай жылы жазылған?

Повесть кім туралы?

Шығарма кейіпкерлерін білісіз бе?

Студенттік өмір туралы кітап оқыдыңыз ба?

Студенттік өмір туралы фильм көрдіңіз бе?

6-тапсырма. «Студенттік өмірдің ғажайып сәттері»  тақырыбына шығарма жазыңыз

                    
     1. Уақытты басқару тәсілдері мен әдістерін зерттейтін сала қалай аталады?

     2. Өз демалысыңызды қалай ұйымдастырасыз?

     3. Студенттің  уақытты тиімді пайдалануы туралы қандай ұсыныс жасар едіңіз?

    БӨЖ тaпcырacы:

САЛАУАТТЫ ӨМІР САЛТЫ

Дені саудың – жаны сау
1. Мәтінді оқыңыз, баяндаңыз. Қимылдың шағын анықтаңыз.

Кез келген елдің болашағы – оның халқының денсаулығына байланысты. Ал біздің болашақтағы бағытымыз – салауатты өмір салты. «Ауырып ем іздегенше, ауырмайтын жол ізде» дегенді естен шығармау қажет. 

Денсаулық дегеніміз – адам жаны мен тәнінің амандығы. Деніміз сау болмаса, ауру қалжыратса, шалқыған байлықтан, ақшадан не пайда?! Осыдан біз ненің бірінші байлық екенін аңғарамыз.  Бүгінгі дені сау ұрпақ – елдің ертеңгі жалғасы.

Елбасы Н.Назарбаевтың бастауымен «2002 жыл – Денсаулық жылы» жарияланған болатын. «Адамға денсаулықтан не бар қымбат?    Ауру төнсе, кең дүниені тар қылмақ»,- деген сөз бар. Өкінішке орай, қымбат байлығымызға кері әсерін тигізетін зиянды нәрселер де баршылық.

Бір кездері мақтаныш көрген зауыттардың түтіні адам ағзасын тұншықтырды. «Семей полигоны» аталған аймақта әлі күнге шейін ауру балалар дүниеге келуде. Айдаһардың үш басындай арақ, темекі және наша – ауруға жол ашатын мүмкіндіктердің басты себептері. Нашақор адамдар - өмірлерінен күдер үзген, болашағы жоқ адамдар деп ойлаймыз. Ашық аспанымызға қара бұлт төндірген заман кеселдерінен арылу – көзі ашық әрбір азаматтың борышы. Өміріңді дұрыс өткіземін десең, салауатты өмір салтын ұстан.

Біздің бақытымыздың оннан тоғызы денсаулығымызға байланысты. Адамға өмір бірақ рет беріледі. Бұл ретте оның денсаулығы мықты, рухы күшті болғаны абзал! Жаңа ғасыр азаматы – дені сау, рухани бай адам! 

2. Мәтіннен  есімшелерді теріп жазыңыз.

Үлгі: іздегенше, ауырмайтын... 

3. Мәтінді төмендегі жоспар бойынша баяндаңыз.

1. Халық денсаулығының ел болашағына қатысы неде?

2. «Ауырып ем іздегенше, ауырмайтын жол ізде» дегенді қалай түсінесіз?

3. «Денсаулық жылы» қашан жарияланды?

4. Денсаулыққа зиян келтіретін нәрселерге не жатады?

5. «Сау дене, азат ақыл, адал көңіл, Үшеуімен бақытты  болады өмір» деген жолдардың мағынасын анықтаңыз.

3.  Мәтінді оқып, орыс тіліне аударыңыз.

Салауатты өмір сүрудің ережелерін білмейтін жан кемде-кем. Қазір жасы сексеннен асқан, әйгілі кардиохирург, академик Н.М.Амосов өзінің "Раздумья о здоровье" деген кітабында денсаулық жайында мынадай тоғыз қағида ұсынады.

1. Аурулардың болуына көбінесе табиғат та, коғам да кінәлі емес, тек адамның өзі ғана кінәлі. Оған себеп - жалқаулық, қомағайлық, немесе қисынсыз әдеттер.

2.  Дені сау болу үшін адамның өзі ұдайы және айтарлықтай күш жұмсауы керек. Адамның қазір жетілгендігі сонша, ол денсаулығын әрқашан дерлік өзі-ақ қалпына келтіре алады.

3. Денсаулық мықты болу үшін адамға мынадай төрт шартты бұлжытпай орындау қажет: дене еңбегі, тамақ ішуді, уақытты дүрыс пайдалану, шынығу және демала білу. Оның бесінші шарты - бақытты өмір сүру! 

4.  Адам өзін тамақ ішуде шектеуі керек. Салмағыңызды бір қалыпты сақтаңыз.

5. Мінез-құлықтың да салмақты болғаны дұрыс. 

Сонымен, денсаулық үшін күресу керек пе, жоқ па? Ойланыңыздаршы?!!

Жастар үшін тағы бір арнайы айта кететін нәрсе бар. Әрине, сіздің қазірше деніңіз сау. Дегенмен уақыт тез өтеді... Осыны есте ұстаңыз!

4.  Сұхбатты толықтырыңыз.

- Абзал, мына мәтінде не туралы айтылады?

- ______________________________________ .
- Аурудың болуына себепкер болатын не?

- _______________________________________ .

- «Күш жұмсау» дегенді қалай түсінесің?

- ______________________________________ .

-  Денсаулық жақсы болу үшін қандай шарттарды орынджау керек?

- _______________________________________________________ .

- Тамақтанудың, мінез-құлықтың денсаулыққа қатысы бар ма?

- ____________________________________________________ .

5.Сұхбатты, сөйлемдерді толықтырып оқыңыз. Жаңа сөздерді есте сақтаңыз.
· Адам денсаулығы көбінесе неге байланысты?

· Адам денсаулығы көбіне  ______________ байланысты.

· Сіз қайда жұмыс істейсіз?

· Мен ______________ жұмыс істеймін.

· Ауруханаларда адам шығыны ________ ме?

· Иә, адам шығыны 50-... 410-...  көбейді.

· Өкпе, құрт аурулары... жайы қалай?

· Өкпе, құрт аурулары да 3-5 есе... өскен.

· Әйелдер көбінесе қандай ауру... ауырады?

· Әйелдер... қаны аз, бүйрек ауруы... ауырады.

· Босану үстінде әйелдер... қиындық туа ма?

· Иә, жыл сайын босану үстінде 200 әйел қаза бол... .

· Балалар... денсаулығы қандай?

· Балалар ауруы 5 миллион... асып кеткен. 

6. Сөйлемдерді есімшелермен толықтырыңыз. 

1. Біздің туыстарымыз «Семей полигоны» деп атал... аймақтан көшіп келді. 

2. Денсаулықтың жақсы бол... қандай жақсы!

3. Өсіп келе жат... ұрпақ өз денсаулығын ойлауы керек.

4. Жаңа өмірді жалғастыр... – дені сау жас ұрпақ.

5. Өмірге бақытты болып кел... соң, сол өмірді мәнді етіп сүру керек.

6. Салауатты өмір салтын ұстан... азамат әрдайым бақытты болады.

7. Сөздікті пайдаланып, денсаулыққа байланысты сөз тіркестерін тауып, олармен сөйлемдер құраңыз.

Ғасыр азаматы, мықты денсаулық, салауатты өмір, адал көңіл, азаматтық борыш, ашық аспан, нашақорлықтың зияны, адам ағзасы, тәннің амандығы, елдің болашағы.

8. Суретке қарап, көрсетілген жоспар бойынша мәтін құрыңыз (жазбаша).


 «Тіс бүлінді дегенше, іш бүлінді десеңші» деген мақалды қалай түсінесіз?

Сау тіс пен денсаулықтың арасында қандай байланыс бар?

9-тапсырма. Мәтінді оқыңыздар. 
Денсаулық - табиғаттың ең  қымбат сыйы. Күнделікті жұмыста жүргенде, деніміз сау болғанда, денсаулықтың қадірін біле бермейміз. Аздап ауырсақ, өзіміз білетін дәрі-дәрмектерді ішіп жазылып кетуге тырысамыз. Дәрігерге бара қоймаймыз. Шын мәнінде кез келген аурудың алдын алуға болады. 

Ол үшін не істеу керек? Ең алдымен, спиртті ішімдіктер мен темекі шегудің зиянын білген дұрыс. Темекі түтінінің құрамында 30-дан астам зиянды заттар бар. Әсіресе жас балалар мен қарттарға темекі тартуға болмайды. Бұл заттар - қатерлі ісіктің пайда болуына тікелей себептер. Ішімдікке салынып кетуге болмайды. Ішімдікті жақсы көретін адамнан бақытсыздықтан басқа ештеңе күтуге болмайды. Лев Толстой: «Спиртті ішімдік адамның денсаулығын құртады, ең қорқыныштысы - адамның рухы мен ұрпағын жояды», -деген болатын. 

Денсаулық сақтаудың алдын алуға болады. Ол үшін дұрыс тамақтануға, уақытында демалуға, дене қимылымен айналысуға көп көңіл бөлу қажет. Әсіресе жасы ұлғайған адамдарға майлы тамақтарды көп жеуге болмайды. Оның орнына сүт, көкөніс тамақтарын пайдаланған дүрыс. Денсаулық сақтауда дұрыс тамақтаудың маңызы зор. Ал спортпен айналысу - денсаулықты жақсартады. Спорттың ең қарапайым түрі - жүгіру. Күн сайын таңертең үйдің маңайында, саябақта жарты сағаттай жүгіруе болады. Егер жүгіруге дәрігер рұқсат етпесе, таңғы таза ауада серуендеуге болады. Әр түрлі жаттығулар жасауға болады.
10-тапсырма. Жаңа сөздермен танысыңыздар. Бірнеше хабарлы сөйлем құрастырыңыздар
Зиянды заттар – вредные вещества
Қатерлі ісік – злокачественная опухоль, рак

Бақытсыздық – несчастье

Жасы ұлғайған адамдар – пожилые люди

Майлы тамақтар – жирное питание

11-тапсырма. Сұрақтарға жауап беріңіз.

1. Денсаулық адамға неліктен қымбат?

2. Денсаулыққа зиянды нәрселерді, әдеттерді атаңыз.

3. Денсаулықты қалай сақтауға болады?
12-тапсырма. Мақалдарды, ғұламалардың сөздерін  еске сақтаңыз

         Тазалық – саулық негізі, 

         Саулық – байлық негізі.  

                                                        (Халық мақалы)

         Емнің алды – еңбек.

                                                        (Халық мақалы)

«Ауруын жасырған өледі» 

                                                                     (Ә.Науаий)
«Тірі адам түбінде бір ауырмай тұрмайды» 

                                                                     (Баласағұни)

Бірінші байлық – денсаулық


Екінші байлық – ақ жаулық


Үшінші байлық – он саулық

(Халық мақалы)

13-тапсырма. Мәтінді оқып, ауызша талдаңыз. 
ХІХ ғасырдың аяғында адамның орта жасы 22 жыл болған. Ал, ХХ ғасырдың аяғында адамның орта жасы 37,5 жыл болды. Ресейде ер адамдардың өмірінің орташа ұзақтығы 57 жас та, әйелдердің өмірі ұзағырақ. 

Әр адам өмірінің белгілі бір кезеңінде (мансапқа қолы жеткенде, үй салғанда, ағаш отырғызғанда, балалары қуантқанда) орта жастың дағдарысына кез болады. Әлеуметтік экологияның  халықаралық институты көрсеткендей, дағдарыстағы жастар болып 27, 35-37, 42-44, 49-50 жастар есептеледі. Бұл уақытта адамдар қиын аурулармен ауырып, жарақат алулары мүмкін. Осы жаста адамдар бұрынғы денсаулығын, сыртқы келбетін, сақтап қалуға, қартаю процесін  тежеуге көбірек көңіл бөле бастайды. Осыған орай денсаулықты сақтау мен ерте қартаюдан қорғану үшін не істеу керек деген сұрақ туады. 

1. Инфаркт, инсульт, рак, басқа да ауыр науқастармен ауырмау үшін темекі шегуден бас тартқан жөн. 

2. Жүйкенің тозуын (стресс) тудыратын жағдайлардан қашық болу керек немесе оларға байыппен қарау керек.

3.  Ағзадағы су-тұз алмасуды ретке келтіру – күн сайын 2-2,5 л таза су ішу керек.

4.  Гипертониялық ауруларды болдырмау, жүрекке салмақ түсірмеу, қан тамырларын холестеринмен толтырмау, өт жұмысын ауырлатпау, қант диабетін асқындырмау үшін дұрыс, сапалы тамақтану керек. Ол үшін:

- таңертеңгі ас дұрыс болғаны жөн;

- денеде артық май болмау керек;

- тамақтың витамині мен пайдалы заттары көп болу керек;

- ағзаны витаминдермен, микро, макроэлементтермен толықтырып отыру қажет;

- ауруларды асқындырмау үшін өсімдік майын пайдаланған жөн.

14-тапсырма. Сұхбатты толықтырыңыз.

· Қалыңыз қалай?
· ....... 
· Адам өмірінің ұзақтығы жайлы не білесіз?
· .......... .
· Адам өміріндегі дағдарыстағы жастарды білесіз бе?
· ................ .
· Адамдар бұл жаста неге көңіл бөле бастайды?
· ................... .
· Темекі шегудің қандай зияны бар деп ойлайсыз?
· .................... .
· Су ішудің пайдасы неде?
· .................... .
· Жүйкенің тозуын (стресс) тудыратын қандай жағдайлар?
· .............................. .
· Жүректің, өттің дұрыс жұмыс істеуі үшін, қан тамырларын сақтау үшін не істеу керек?
15-тапсырма. Сұхбатты оқыңыз және еске сақтаңыз. 

· Науқас қабылдау бөлімшесіне өзі түсті ме?

· Науқас қабылдау бөлімшесіне жедел жәрдем машинасымен жеткізілді.

· Ауруханадан шығарғанда науқастың жағдайы қандай еді?

· Науқас операциядан 7 күн өткеннен кейін жағдайы сәл дұрысталған соң шығарылды.

· Науқас ауруханаға қандай диагнозбен жатқызылды?

· Науқас ауруханаға жіті аппендицит диагнозымен жатқызылды.

· Егер жағдайы нашарласа, оны ауруханаға қайтадан жатқызу керек.

· Алаңдамаңыз, науқас менің бақылауымда жүр.

· Олай болса, сіздің кәсіби біліктілігіңізге сендік.

16. Сөйлемдердегі сөздерді, тиісті септік жалғауларын қойып, толықтырыңыз.

1.  Гүлденген экономика... дені сау, саналы азаматтар жасайды.

2. Жас үрпақтың бойына тазалық пен сергектік... орнықтыру - біздің міндетіміз.

3. Денсаулықтың қадір..., әдетте, адам ауырған... ғана білетіні өкінішті-ақ.

4. Тек ойлап қарасаңыз, денсаулық - адам баласы... табиғат сыйлаған ең басты байлық.

5. Қоғамдағы әлеуметтік жағдай... төмендеуі кәмелетке толмағандар арасын... қылмыс... көбеюі... әкеліп соғады

6. Балалар... дисплазия ауруы ағза... иод..., кальций... аздығынан болады.


1. Денсаулық дегеніміз не?
2.Денсаулыққа зиянды заттарға нелер жатады?

3. Паразиттердің адам ағзасына зияны қандай?

Денсаулықты қалай сақтауға болады
БӨЖ тaпcырмacы:

Ауру – астан
Жағдайға сай тамақтанбау көптеген ауруға шалдықтыратын басты себептердің бірі болып саналады. Соңғы жылдары өмір сүру салтының өзгеруіне байланысты ел арасында жұқпалы емес алиментарлық аурулар (жүрек-қантамыр аурулары, диабет, семіздік, анемия, зоб, ісіктің кейбір түрлері, т.б.) саны көбейіп кетті.
Ұзақ өмір сүру үшін, сондай-ақ жас ұрпақтың дұрыс дамып, өсуі үшін тиімді тамақтанудың және азық-түлікті зиянды контаминанттардан қорғаудың маңызы ерекше. Тиімді тамақтану дегеніміз – тамақ ішу режимін бұзбай, күнделікті рациондағы негізгі қоректік заттар мен биобелсенді заттардың организмге қажетті үйлесімдігін сақтай отырып, энергия кірісі мен шығынының тепе- теңдігін сақтау. Күнделiктi дұрыс тамақтануға қажеттi тағам түрлерiн алты топқа жiктеуге болады. Оның алғашқысы құрамында ағзаға қажеттi белок, май, көмiртегi, дәрумендер (витаминдер) мен минералды тұздары бар сүзбе, сүт, қаймақ, айран, iрiмшiк, құрт, құрғақ сүт, қаймақты балмұздақ, қымыз, шұбат деймiз. Бұдан кейiнгi өте пайдалы белоктарға бай әр түрлi еттер, шұжық, балықтың түрлерi және жұмыртқа. Бұлардың құрамында белоктан басқа майлар, көмiртегi, дәрумендер, минералды тұздар бар. Құрамында көмiртегi көп тағамдарға қара және ақ нан, кептiрiлген нан, қант, бал, шоколадты конфеттер, халуа, печенье, макарон, тосап, манна жармасы, картоп, бұршақ, жүгерi және күрiш жатады. Ал, құндылығы жағынан күштi тағам ретiнде түрлi майларды атауға болады. Олардың 100 грамындағы қуаттылық 700-800 калориядан кем түспейдi. Тағамның V және VI топтарына құрамында А дәрумендерi мол тағамдар мен С, Р дәрумендерi жатады. Мысалы, жаңғақ, қара өрiк, лимон, жүзiм, қауын, қарбыз, қызанақ, қызылша, тұздалған және жас қияр, көк пияз, қызыл пияз, капуста, күлтелi капуста. Дұрыс тамақтану ережесiн сақтаймын деген адам тағамдардың осы топтарынан мәзiр жасап алуына болады. Онда бiр күндiк тағам құрамына 100 грамнан белок пен май, 450-500 грамм көмiртегi, 1,5 мг А дәруменi, 1,5-2,0 мг В1 дәруменi, 70-100 мг С дәруменi, 80-100 мг кальций тұзы болуы қажет. Яғни, күнiне 500 г сүт немесе айран iшiп, 150-200 г ет жеген адам ағзаға қажет бiр тәулiктiк белок алған болып есептелiнедi. Осылайша майды, түрлi дәрумендердi, минерал тұздарын, көмiртегiн ескере отырып, тағамдардың түр-түрiн әзiрлеуге болады. Жаз, көктем және күздiң алғашқы айларында ет азырақ пайдаланылады. Құрамында белок, май, витамин, минералды тұз, әсiресе, темiр тұзы бар ет организм үшiн өте пайдалы. Еттi шамадан тыс, әсiресе, жатар алдында көп жеп, сорпасын iшу бүйрек пен жүйке жүйесiне, бауырға ауыр соғады. Көп жеген еттi қорыту үшiн асқазаннан мөлшерден артық сөл бөлiнiп, оның соңы асқазан жарасы (гастрит) ауруына соғуы ықтимал. Орта жастағы адам үшiн тәулiгiне 150-200 грамм ет жеткiлiктi. Балық тағамдарын жиiрек пайдалану тиiмдi, олар ағзаға өте пайдалы. Оның үстiне, балық етi мал етiне қарағанда ағзаға жеңiл және тез сiңедi. Балық етiнде А дәруменi мен қанықпаған май қышқылдары бар.. Ағза үшiн өсiмдiк майы пайдалы. Нанның құрамында триптофон, литионин, лизин деген құнды амин қышқылдары аз. Әсiресе, семiруге бет алған адам нанды аз мөлшерде пайдалануы тиiс. Сөйтiп күнделiктi тағамға ет, тауық етi, көкөнiс пен жемiстердi қажеттi мөлшерде пайдалану денсаулық сақтауға көмектеседi. Күнделiктi тағамға картоп та керек. Кейде күнiне 300 грамдай картоп жеуге болады. Жемiс пен көкөнiстер iшек-қарын қызметiн жақсартып, iш жүргiзудi реттеп отыруға көмектеседi, ас қорыту жүйесiнiң жұмысын жақсартуға жәрдемдеседi.

Марияш СЕЙТАЛИЕВА,
 ҚР ДСМ МСЭҚК ОҚО бойынша департаменті тамақ нысандарына санитарлық-гигиеналық қадағалау бөлімінің бастығы.
1. Cұхбатты оқыңыз.
Ас – адамның арқауы
- Сәлеметсіз бе, менің атым – Мұхтар. Сіздің атыңыз кім?

- Амансыз ба, менің атым – Ғалымжан. 

- «Ас – адамның арқауы» тақырыбы бойынша бірнеше сұрақ қойсам бола ма?     
- Әрине, сұраңыз.

- Сіз уақытымен тамақтанасыз ба, әлде тәбетіңіз болған кезде тамақтана бересіз бе?

- Мен күніне төрт-бес рет тек уақтылы ғана тамақтануға тырысамын.

- Оның себебін қалай түсіндіресіз?

- Кез келген уақытта көңіл сүйген тамақты іше беру дұрыс емес, оның көп ретте денеде май қатпарларын молайтуға алып келуі мүмкін.

- Қандай тағамдар ішу керек?

- Калориялы тағамдар, ақуыздар мен көмірқышқылдар қабылдаған тағамдардың 80 пайызы болу керек. Қалған 20 пайызы десертке арналғаны жөн. 

- Сусындардан не ішкен жөн?

- Табиғи шырындар мен шай, мүмкіндік болса, қымызды да алып тұру керек.

   «Ас – адамның арқауы» деп бекер айтпаса керек. Ендеше дұрыс тамақтанудың адам денсаулығы үшін пайдасы көп екені рас қой.

- Сұхбатыңыз үшін рахмет! Сау болыңыз!

2. Сұрақтарға жауап беріңіз.

1. Халықта неліктен «Ас – адамның арқауы» деп айтады?   (денсаулық, көңіл күйі, жұмысқа қабілеттілік)

2. Ғалымжан неліктен күніне 4-5 рет тамақтанады?  (тамақ жеген ұнайды, уақтылы тамақтанған дұрыс деп есептейді, адам артық салмақ қоспайды)

3. Ғалымжанға неліктен ет тағамдары ұнайды? (жасынан ет жеуге дағдыланған, анасы үйреткен, ет жеген пайдалы деп есептейді, етте ақуыз көп)

4. Ғалымжан неге қымыз ішкенді ұнатады? (қымыз денсаулыққа пайдалы, қымыз – дәмді сусын, жасынан қымыз  ішіап дағдыланған)

3. Мақалдар мен мәтелдерді еске сақтаңыз. 


      «Дені сау кедей – ауру корольден бақытты» 

                                                                                                      Шопенгауер

Дені сау азаматтар - мемлекеттің ең бағалы капиталы.

(В.Комат)

Ас тұрған жерде дерт тұрмайды. 














              Халық мақалы

Ауру кісі күлкі сүймес, 

Ауыр жүкті жылқы сүймес.

Халық мақалы

5. Мәтінді оқып, мағынасын ұғып алыңыз. 

Қымыз


Қымыз – қазақ халқының ежелден келе жатқан қасиетті сусыны. Қымызды қазақтар сусын ретінде де, өкпе ауруына ем ретінде де қолданған. Қымыз расында да өкпе ауруының алғаш басталған кезінде, сондай-ақ операциядан соң ауру қалдықтары толық жойылу үшін де қолданылған. Кейде науқастардың жағдайы жақсарған соң дәрі қабылдағысы келмейді. Сондай жағдайда ауруды қайта қоздырмау үшін де қымыз ішу аса пайдалы болады. 


Қымыз өндірісі соңғы жылдары ауылды жерлерде, мал өсіретін шаруашылықтарда жақсы дамып келеді. Қымыз әбден өңделіп, санитарлық тексерістерден өткеннен соң ғана сатылады. 
Жаңа сөздермен таныс болыңыз.

ежелден – издавна

ауру қалдықтары – остаточные явления заболевания

толық жойылу – полное уничтожение

өңделу, өңдеу– обработать
мал өсіретін шаруашылықтар – животноводческие хозяйства

6. Сұрақтарға жауап беріңіз.

1.Қымыз қандай сусын?
2.Қымызды қандай жағдайда қолданады?
3.Тұмауды қоздыратын қандай вирустар?

4.Тұмау басқа адамдарға қалай жұғады?

5.Тұмаумен кімдер көп ауырады?

7. Төмендегі есімшелі сөз тіркестерін пайдаланып, сұхбат құрыңыз. 
Бірінші келген, соңында тұрған, бірінші тапсырған, емделетін, жақсы қарайтын, көрер (көретін) көз, жазар (жазатын) сөз. 

Үлгі: Ол рентгенге түсуге бірінші келген.

8. Берілген сөздерді дұрыс орналастырып, сөйлем құраңыз.
1. Қоздырғыштар, тұмау, ауру, арқылы, вирусты, пайда болатын, бірнеше.

2. Бөлінеді, үш, вирустары, түрге, тұмаудың.

3. Нашарлап, құсуы, кейде, айнуы,адамның, тәбеті, жүрек, мүмкін.

4. Душар етеді, асқынған, тұмау, кезде, өкпе, ауруына.

5. Болады, суыққа, шалдыққаннан, көбіне, тұмау.

9.Төмендегі қанатты сөздер мен мақалдарды оқып, мағынасын түсіндіріңіз.

	

	· Таза бол, аурудан ада бол.

· Көзің ауырса, қолыңды тый,

Ішің ауырса, аузыңды тый.




10. Тест тапсырмаларын орындаңыз.

1.  Өкпе ауруы жайлы нақты мәлімет беретін аппарат?

А. термометр;           

Ә. барометр;             

Б. рентген аппараттары; 

В. танометр. 

2. Қазақ халқының ұлттық сусыны

А. қымыз;             

Ә. шай;                

Б. шырын ;             

В. су.

3. Мақалды аяқтаңыз...

Дені сау адам –  ...   адам.

А. арманшыл;                          

В. дәулетті.

Б. бақытты;

Ә. ырысты;                               

4. Есімдікті көрсетіңіз.

А.  анау;                                      

Ә. жұлдыз;   

Б. тарс-тұрс;                

  В. ербеңдеу


1. Дұрыс тамақтанбаудың салдарынан қандай аурулар туындайды?
2.Емдік қасиеті бар қандай сусындарды білесің?

3. «Ауру- астан» деген пікірмен келісіз бе?

БӨЖ тaпcырмacы:

Тазалық - саулық кепілі
1-тапсырма. Мәтінді оқып,  мазмұндап айтыңыз.

Гигиена – (грек. hygіeіnos – дені сау) денсаулықты сақтау, аурулардан алдын ала сақтану туралы ғылым; медицинаның бір саласы. Қоршаған ортаның адам организміне (денсаулығына, оның еңбек ету қабілеті мен өмірінің ұзақтығына) тигізетін әсерін зерттейді; елді мекендерді таза ұстау, мұндағы адамдардың тұрмысы мен қызмет жағдайын жақсарту жөнінде түрлі нормативтер мен ғылыми талаптар, санитарлық шаралар жүйесін жасайды.
 Біздің заманымыздан бұрынғы 1500 ж. Мысырда, Хорезмде тазалық сақтау шаралары қолданылған.  Адам денсаулығын жақсартып, нығайтатын – таза ауа мен су екенін сол кездің өзінде ежелгі грек дәрігері Гиппократ атап көрсеткен. Гиппократтың сол көзқарасын ортағасырлық ғұлама ғалым Әбу Әли ибн Сина жалғастырды. Оның әлемге әйгілі «Дәрігерлік ғылымның каноны» деген энциклопедиялық еңбегінде денсаулықты күні бұрын сақтап, дұрыс тамақтана білудің теориялық негіздері баяндалған. Сол кезде Үргеніш, Самарқан, Отырар, Тараз, т.б. қалаларда мал сою, сүт сату, балық сақтау, ауыз суды тазарту істеріне жергілікті билік органдары тарапынан бақылау жасалып отырған. 
Қазақ халқы ежелден денінің саулығын, тазалығын сақтап, дұрыс тамақтануға қатты көңіл бөлген. Қазақ жерінде тазалық сақтау туралы мағлұматтар да ертеден белгілі. Атап айтқанда ХVғасырда жазылған ӨтейбойдақТілеуқабылұлының «Шипагерлік баян» атты энциклопедиялық-анықтамалық қолжазбасында халық медицинасы, адамның он екі мүшесін күту (мысалы, тері, көз, т.б.), тазалық сақтау туралы мол мәліметтер келтірілген. Осындай мәліметтер, сондай-ақ Халел Досмұхамедұлының «Оқушылардың саулығын сақтау» (1925), «Адамның тән тіршілігі» (1927) атты еңбектерінде айтылған. Гигиена ғылымы эксперименталдық және клиникалық медицина, оның ішінде кәсіби аурулар мен жұқпалы ауруларды зерттейтін ғылыми бағыттарды, биология, химия, физика, климатология, т.б. ғылым салаларының жаңалықтары мен жетістіктерін пайдаланады. Гигиена саласындағы зерттеулерді Қазақстан Республикасы Денсаулық сақтау агенттігі, Профилактикалық медицина академиясы үйлестіріп отырады.
Мәтін бойынша тапсырмалар.
1.Мәтін мазмұнына сай тақырып ойлап табыңыз.
2.Асты сызылған сөздерің мағынасын түсіндіріңіз.

2-тапсырма. Мәтінді оқып,  өз тарапыңыздан жалғастырыңыз
Тұрмыс гигиенасының  негізі- пәтерді күтіп, таза ұстау.  Бөлмеге  жиһазды толтырып жинай беруге болмайды. Себебі ол шаңның көп жиналуына жол беріп, үйді таза ұстауды қиындатады. Тазалық сақтау үшін күн сайын шаңды сүртіп, еденді дымқыл щеткамен сыпыру, аптасына кемінде 1 рет жуып отыру керек. Терезені кірлетпей уақтылы сүрткен абзал. Жұмсақ жиһаз бен кілемдерді шаңсорғышпен тазалаған жөн. Бөлменің ауасы таза болуы үшін терезе желдеткішін күніне 3 мәрте: таңертең дене шынықтырған кезде, бөлмені жинастырғанда және ұйықтар алдында (пешпен жылытылатын үйлердерде пеш жағылатын уақытқа туралаған жөн) 30 минуттай ашып, желдетіп алу қажет. Жазда терезелерді ашып қойған дұрыс. Егер отбасыда балалар, жасы ұлғайған немесе аурушаң адамдар болса, оларға жел қарысып қалмас үшін бөлмені сақтықпен желдеткен жөн. Бөлменің ауасын тазарту үшін механикалық желдеткіштер де пайдаланылады. Ас үйде, ваннада, дәретханада желдетуге арналған ауа тартқыштар болады. Пәтерді жинастырған кезде торды жиналған шаңнан тазалаған жөн. Қабырға арқылы да аздап ауа алмасады, сондықтан тұрғын үй қабырғасын майлы бояумен сырлауға болмайды. Мүмкіндігінше, бөлме температурасы жылдың жылы мезгілінде 22˚С-тан 25˚С-қа дейін, қыста 20˚С-тан 22˚С-қа дейін (алайда 18˚С-тан төмен емес) бірқалыпты болғаны абзал.Есіктер мен терезе рамаларындағы саңылауларды тығындап бөлмені жылы ұстауға болады. Температураны жоғарылату үшін электр каминдерді т. б. жылыту аспаптарын пайдалану керек. Пешжаққан кезде иіс тиіп қалуынан сақталған жөн. Пешке от жағуды кешкі 20 сағаттан кейін тоқтатқан дұрыс. Отын толық жанып болғаннан кейін ғана пештің жаппасын жабады.
3-тапсырма. Сөйлемдерді жалғастырыңыз
Үйді салқындату үшін.................................................................... .
Бөлме үнемі желдетілмегенде....................................................... . 

Үй ішіне кір жуып, кептіргенде..................................................... .
Сыз адамды науқасқа шалдықтырып,................................................. .

Ас үйді таза ұстау - .................................................................................
Бөлмелерде шыбын, тарақан, кеміргіштер пайда болмау үшін.............. .
Тағам қалдықтарын......................................................................................... .
Біздің айналамызда көзге көрін​бейтін, алайда қауіптілігі мол паразиттер бол. «Сақтансаң сақтайды» демекші, мұндайдан құтқаратын басты нәрсе – тазалыққа ұқыпты қарау. Осы тұрғыдан алғанда біз гельминттер, яғни паразиттер туралы не білеміз?
Гельминттер – паразиттік ағзалар. Олар адам ағзасында тіршілік етіп, өз бойларынан көп мөлшерде уыттар бөліп, ауруларды қоздырады. Бұл жағдайда адамның тәбеті төмендейді. Кекірік атып, жүрегі айниды, құсады, іші түйнеп ауырады, теріде қышыма қаптайды, демікпе бронхиті, лимфа түйінінің үлкейгені байқалады. Мұндай симптомдардан басқа, адамдардың жүйке жүйесі бұзылады, әлсіреушілік байқалады, көзі қарауытып, басы айналады. Жұмысқа қабілеті төмендейді, бұлшық еттері жиырылып, сіңірлері тартылады, көру қабілеті төмендейді. Мұны болдырмаудың ең бас​ты талабы – тазалық. 
Ал енді бұдан басқа бұқа буылтығы, шошқа буылтығы сияқты құрттар да адам ағзасына өте қауіпті. Олар шала пісірілген ​немесе шала қуырылған мал еттерінен жұғады. Адам ағзасына түсіп, өсіп-жетіліп, көбейіп бірнеше жылдар бойы тіршілігін жал​ғастыра береді. Санитарлық талаптар сақталынбаған жағдайда микробтар тамақ ішкенде, тағаммен бірге адамның ішкі ағзасына түседі. Әрі қарай ағзаға жабысып қапшық тәрізді үлкейіп, дамып, ағза ауруының асқынуына әкеп соғады. Бұл жағдайда асқынған ішкі ағзадағы паразиттер қап​шығы тек қана хирургиялық оталау жолымен жойылады. 
Сұрақтарға жауап беріңіз.

«Сақтансаң, сақтайды»  деген мәтелді қалай түсіндіресің?

Паразиттер туралы не білесің?

Гельминттер қандай ағзалар?

Адам ағзасына қалай әсер етеді?

Гельминттерден қалай сақтануға болады?

Шала пісірілген немесе піспеген тағамдардан қандай аурулар жұғады?

Описторх паразитінің жұмыртқасы ішкі ағзадан қорытылмаған астың сыртқа шығарылу жолымен шығарылады. Егер нәжіс өзен, көл суларымен араласқан жағдайда, описторх жұмыртқасын судағы моллюскалар жұтады да әрі қарай олардың ішінде екі ай уақыт мерзімінде дамиды. Содан кейін церкариилер суға шығып, балықтардың денесіне кіріп, олардың еттерінің арасында қабықпен қоршалған жұқпалы ауру қоздырғыш личинкаларға-метацеркариилерге айналады. Бұлар адам ағзасына шикі пісірілген, шала қуырылған балықтарды жеу кезінде жұғады. Олар адамның асқа​занына түскеннен соң сыртқы қабық​шасынан босатылып, бауырға, өт қа​бына, ұлтабарға барып жабысып, бір айдан соң жұмыртқаларын бөле бастайды.

Тазалық - саулық негізі

Тазалық - саулық негізі демекші, бет терісінің саулығы мен сымбатының басты кепілі - оны дұрыстап тазалау. Мына кеңестерді қолданып, табиғи көріктігіңізді ұзаққа сақтап қалыңыз.

Бет пен мойын терісін күніне 2 рет: таңертең және кешке тазалаңыз. Ұйқы алдындағы бет терісін тазалау дауасын ерекше мұқият өткізіңіз. Тіпті макияж қолданбасаңыз да, күніне бетке шаң-тозаң қонып, ұсақ тесіктерге жиналады.

Бетіңізге шыққан безеуді сығуға, тіпті оған тиюге де болмайды. Кір саусақпен қабынып тұрған безеуге тисеңіз, ішіне инфекция кіргізіп, жағдайды қиындата аласыз. Безеуге құрғататын гель жаққан дұрыс. Алайда мұндай гельдің бір тамшысын ғана жағыңыз, егер оны шамадан көп қолдансаңыз, тері майды көбірек шығара бастайды, ал бұл жаңа безеулерге әкеле алады.

Шыдамай, безеуді сығып қойсаңыз, артынан оны  залалсыздандыруды ұмытпаңыз. Кейін арнайы сығылған безеулерді емдейтін крем жағып қойыңыз.

Бет терісіне арналған косметика таңдағанда, құрамында бензоил пероксид, азелин не салицил қышқылы бар түрлеріне көңіл бөліңіз. Бұл қосылыстар қабынуға қарсы. Күнделікті креміңіз теріні ылғалдандыруы керек, бірақ тым майлы түрін таңдамаған жөн.

Құрамында ретиноидтар бар кремдер тер құрамында коллагеннің бөлінуін қадағалап, әжімдерді тартып, теріге жақсы әсер көрсетеді.

Макияж бен косметиканы ұқыпты пайдаланыңыз. Түрлі макияж құралдары мен бет терісіне арналған косметиканы тым жиі қолданбаңыз. Бұл теріні зақымдап, тері бетіне бөлінетін майдың жұмысын бұзады.

Дем алуға уақыт табыңыз. Стресс пен шамадан тыс шаршау терінің аса нәзік болуына әкеледі. Табиғи балансы бұзылған теріде су мөлшері азайып, жағдайы нашарлайды. Сондықтан уақытыңыз тығыз болса да, дем алып, өзіңізге уақыт бөлуді ұмытпаңыз.

Сіз осы ережелерді ұстанасыз ба?

8-тапсырма. Мақал-мәтелді жаттаңыз.

Тазалық – денсаулық кепілі.

Қайғысыз қара суға семiредi.

Ертеңгi асты тастама,
Кешкi асқа қарама!


Қамысты жаққанменен
Шоғы болмас,
Көк суды iшкенменен
Тоғы болмас.

Ашта жеген құйқаны,
Тоқта ұмытпа.

Жер асыңнан, жемес асың
Көп болсын.


Ас тұрған жерде
Ауру тұрмайды.

Көзiң ауырса, қолыңды тый.
Iшiң ауырса, аузыңды тый.

Ауруды елемеген өледi,
Дауды елемеген төлейдi.

Елемеген ауру жаман,
Ескермеген дау жаман.

Тұмау – аяғы құрт,
Тұман – аяғы жұт.

Сәтiн салған ауруға,
Не болса, сол ем болады.

Iздеп алған аурудың,
Емi табылмас.

Айналдырған ауру –алмай қоймас.

Ауру кiрдi – әлек кiрдi.

Аш кiсi ұрысқақ,
Арық қой тырысқақ.

Тазалық – саулық негiзi,
Саулық – байлық негiзi.

Демi бардың – емi бар.

Жалқаулық – жаман ауру.

Жұғын бар жерде –шыбын бар,
Шыбын бар жерде –шығын бар.

Арық семiредi,
Ауру жазылады.
Ауру желмен келіп, термен шығады
9-тапсырма. Төмендегі сурет бойынша мәтін құрастыр.

9-тaпcырмa. Қазақстанда ұлттық құндылықтарды сақтау және дамыту жоспарын жасаңыз.


1. Гигиена дегеніміз не?
2.Жеке бас гигиенасы дегенді қалай түсінесіз?

3. Паразиттердің адам ағзасына зияны қандай?

